
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ

ЧУУЛГАНЫ 2012 ОНЫ 01 ДҮГЭЭР САРЫН 05-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1
	Хэлэлцэх асуудлын дараалал
	      1-4

	2
	Гар тэмдэглэл
	5-25

	3
	Соронзон бичлэг: 
1.”Газрын тосны боловсруулах үйлдвэр байгуулах тухай ажлыг эрчимжүүлэх тухай” Улсын Их Хурлын тогтоолын төсөл (эцсийн хэлэлцүүлэг)
2.Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II протоколд нэгдэн орох тухай хуулийн төсөл (хэлэлцүүлэг үргэлжилнэ)
3.Нийгмийн халамжийн тухай хуулийн (Шинэчилсэн найруулга) төсөл, Хууль хүчингүй болсонд тооцох тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Монгол Улсын баатар, хөдөлмөрийн баатар, ардын болон гавьяат цолтон ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)
4.Засгийн газрын агентлагийн эрх зүйн байдлын тухай хуульд нэмэлт оруулах тухай хуулийн төсөл (анхны хэлэлцүүлэг)
5.”Шинэ бүтээн байгуулалт” дунд хугацааны зорилтот хөтөлбөр батлах тухай Улсын Их Хурлын тогтоолын хавсралтыг шинэчлэн батлах тухай” Улсын Их Хурлын тогтоолын төсөл (анхны хэлэлцүүлэг)
6.Эцсийн найруулга: 

1.Төсвийн тухай хууль;

2.Монгол Улсын нэгдсэн төсвийн тухай хуулийг хүчингүй болсонд тооцох тухай хууль;
3.Төсвийн байгууллагын удирдлага, санхүүжилтийн тухай хуулийг хүчингүй болсонд тооцох тухай хууль;
4.Засгийн газрын тусгай сангийн тухай хуульд өөрчлөлт оруулах тухай хууль;
5.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хууль;
6.Төрийн аудитын тухай хуульд өөрчлөлт оруулах тухай хууль;
7.Төрийн албаны тухай хуульд нэмэлт, өөрчлөлт оруулах тухай хууль;
8.Төрийн болон орон нутгийн өмчийн тухай хуульд нэмэлт, өөрчлөлт оруулах тухай хууль;
9.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хууль;
10.Нягтлан бодох бүртгэлийн тухай хуульд нэмэлт, өөрчлөлт оруулах тухай хууль;
11.Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хууль;
12.Татварын ерөнхий хуульд нэмэлт, өөрчлөлт оруулах тухай хууль;
13.Ус, рашааны нөөц ашигласны төлбөрийн тухай хуульд өөрчлөлт оруулах тухай хууль;
14.Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд өөрчлөлт оруулах тухай хууль;
15.Ойгоос хэрэглээний мод, түлээ бэлтгэж ашигласны төлбөрийн тухай хуульд өөрчлөлт оруулах тухай хууль;
16.Ашигт малтмалын тухай хуульд нэмэлт, өөрчлөлт оруулах тухай хууль;
17.Архивын тухай хуульд өөрчлөлт оруулах тухай хууль;
18.Засгийн газрын агентлагийн эрх зүйн байдлын тухай хуульд өөрчлөлт оруулах тухай хууль;
19.Монгол Улсын Засгийн газрын тухай хуульд өөрчлөлт оруулах тухай хууль;
20.Монгол Улсын яамны эрх зүйн байдлын тухай хуульд өөрчлөлт оруулах тухай хууль;
21.Нийгмийн даатгалын тухай хуульд өөрчлөлт оруулах тухай хууль;
22.Нийгмийн халамжийн тухай хуульд өөрчлөлт оруулах тухай хууль;
23.Төрийн хяналт шалгалтын тухай хуульд өөрчлөлт оруулах тухай хууль;
24.Хөдөлмөр эрхлэлтийг дэмжих тухай хуульд өөрчлөлт оруулах тухай хууль;
25.Статистикийн тухай хуульд өөрчлөлт оруулах тухай хууль;
26.Боловсролын тухай хуулийн зарим хэсгийг хүчингүй болсонд тооцох тухай хууль;
27.Захиргааны хариуцлагын тухай хуулийн зарим зүйлийг хүчингүй болсонд тооцох тухай хууль;
28.Улсын Их Хурлын тухай хуульд нэмэлт оруулах тухай хууль;
29.Концессын тухай хуульд нэмэлт, өөрчлөлт оруулах тухай хууль;
30.Хүний хөгжил сангийн тухай хуульд өөрчлөлт оруулах тухай хууль;
31.Төсвийн тогтвортой байдлын тухай хуульд өөрчлөлт оруулах тухай хууль;
32.”Тогтоолын заалтыг хүчингүй болгох тухай” Улсын Их Хурлын тогтоол.

7.Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлт
7.Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төсөл (хэлэлцэх эсэх)
	26-40

40-42

43-63

63-66

66-75

75-79

79-96

96-103

     

	4
	Саналын томъёолол 
	104-150


Монгол Улсын Их Хурлын 2011 оны намрын ээлжит чуулганы 2012 оны 01 дүгээр сарын 05-ны өдөр (Пүрэв гариг)-ийн нэгдсэн хуралдаан 10 цаг 23 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 42 гишүүн ирж, 55.2 хувийн ирцтэй байв. Үүнд:


Чөлөөтэй: Д.Арвин, Х.Бадамсүрэн, Сү.Батболд, Ж.Батсуурь, Х.Баттулга, Г.Батхүү, Л.Болд, Р.Буд, Л.Гансүх, Ц.Мөнх-Оргил, А.Тлейхан, М.Энхболд, Н.Энхболд. 


Өвчтэй: С.Баяр, Д.Зоригт, Ж.Сүхбаатар, Б.Чойжилсүрэн, О.Чулуунбат.


Тасалсан: Н.Алтанхуяг, Р.Амаржаргал, Х.Баделхан, Б.Бат-Эрдэнэ, Л.Гүндалай, Ц.Дашдорж, Д.Кёкүшюзан Батбаяр, С.Ламбаа, Ц.Нямдорж, Д.Одхүү, Д.Тэрбишдагва, Ч.Хүрэлбаатар, Ц.Цэнгэл, Ц.Шинэбаяр, З.Энхболд, С.Эрдэнэ.


Хоцорсон: З.Алтай-2:00, Д.Балдан-Очир-0:40, Б.Батбаяр-0:30, Н.Батбаяр-2:00, Ц.Батбаяр-1:10, Су.Батболд-0:20, Г.Баярсайхан-1:30, С.Баярцогт-2:40, С.Бямбацогт-2:30, Л.Гантөмөр-1:30, Ц.Даваасүрэн-0:30, Д.Дамба-Очир-0:20, Д.Загджав-1:40, Г.Занданшатар-1:00, Даш-Зоригт-1:00, Д.Лүндээжанцан-1:40, Э.Мөнх-Очир-0:30, Д.Очирбат-0:40, С.Оюун-2:10, Д.Оюунхорол-2:40, Ш.Сайхансамбуу-2:00, Ц.Сэдванчиг-0:20, Х.Тэмүүжин-1:10, Ч.Улаан-0:20, Д.Энхбат-2:20, Ж.Энхбаяр-3:10.


Хэлэлцэх асуудалтай холбогдуулан Улсын Их Хурлын гишүүн П.Алтангэрэл “Байгаль орчны бодлогын шинэчлэлийн стратеги батлах тухай” Улсын Их Хурлын тогтоолын төслийн хэлэлцэх эсэх асуудлыг дараагийн 7 хоногт хэлэлцүүлэхээр хойшлуулах санал гаргав.

Нэг. “Газрын тосны боловсруулах үйлдвэр байгуулах тухай ажлыг эрчимжүүлэх тухай” Улсын Их Хурлын тогтоолын төсөл (эцсийн хэлэлцүүлэг)
Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, тус яамны газрын дарга А.Эрдэнэпүрэв, Газрын тосны газрын орлогч дарга Ц.Амараа, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нар байв.

Тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг Улсын Их Хурлын гишүүн Ц.Баярсайхан танилцуулав.

Танилцуулгатай холбогдуулан Улсын Их Хурлын гишүүн Д.Дамба-Очир, Н.Ганбямба, Ц.Даваасүрэн, Ч.Улаан, Д.Загджав нарын асуусан асуултад Улсын Их Хурлын гишүүн П.Алтангэрэл, Ц.Баярсайхан, Эрдэс баялаг, эрчим хүчний сайд Д.Зоригт нар хариулж, тайлбар хийв.

Улсын Их Хурлын гишүүн Ш.Сайхансамбуу, Х.Наранхүү нар санал хэлэв.

Д.Дэмбэрэл: -“Газрын тосны боловсруулах үйлдвэр байгуулах тухай ажлыг эрчимжүүлэх тухай” Улсын Их Хурлын тогтоолын төслийг баталъя.

Зөвшөөрсөн

36

Татгалзсан

  5

Бүгд


41

87.8 хувийн саналаар тогтоол батлагдлаа.

Уг асуудлыг 11 цаг 25 минутад хэлэлцэж дуусав.

Хоёр. Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн төсөл (хэлэлцүүлэг үргэлжилнэ)
Хэлэлцэж буй асуудалтай холбогдуулан Гадаад харилцааны сайд Г.Занданшатар, тус яамны Гэрээ, эрх зүйн газрын захирал Ч.Баттөмөр,  Ерөнхийлөгчийн Тамгын газрын дарга Д.Баттулга, Хүний эрх, иргэний оролцооны бодлогын зөвлөх Ч.Сосормаа, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт С.Энхцэцэг нар байв.

Д.Дэмбэрэл: -Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн төслийг баталъя.

Зөвшөөрсөн

36

Татгалзсан

  4

Бүгд


40

90.0 хувийн саналаар хууль батлагдлаа.

Улсын Их Хурлын дарга Д.Дэмбэрэл Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн эцсийн найруулгыг уншиж танилцуулав.
Эцсийн найруулгатай холбогдуулан Улсын Их Хурлын гишүүн Ц.Даваасүрэнгийн асуусан асуултад Улсын Их Хурлын гишүүн Я.Батсуурь, Д.Одбаяр нар хариулж, тайлбар хийв.

Улсын Их хурлын гишүүд дээрх хуулийн эцсийн найруулгыг сонсов.(11.30)
Уг асуудлыг 11 цаг 30 минутад хэлэлцэж дуусав.

Гурав. Нийгмийн халамжийн тухай хуулийн (Шинэчилсэн найруулга) төсөл, Хууль хүчингүй болсонд тооцох тухай, Ахмад настны нийгмийн хамгааллын тухай хуульд нэмэлт, өөрчлөлт оруулах тухай, Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай, Монгол Улсын баатар, Хөдөлмөрийн баатар, Ардын болон гавьяат цолтон ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслүүд (анхны хэлэлцүүлэг)
Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, тус яамны Стратеги төлөвлөлтийн газрын дарга Н.Аюуш, орлогч дарга Б.Нямдаваа, Хөдөлмөр, халамж үйлчилгээний газрын халамжийн хэлтсийн дарга Д.Чойжилсүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нар байлцав.

Хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Дондог танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Ганхуяг, Н.Ганбямба, Ц.Батбаяр, Р.Гончигдорж нарын асуусан асуултад Улсын Их Хурлын гишүүн Д.Дондог, Д.Очирбат, ажлын хэсгээс Т.Ганди нар хариулж, тайлбар хийв.

Улсын Их Хурлын дарга Д.Дэмбэрэл Нийгмийн халамжийн тухай хуулийн төслийн талаарх зарчмын зөрүүтэй саналын томъёоллоор санал хураалт явуулав.

Нэг. Нийгмийн бодлого, боловсрол, соёл, шинжлэх ухааны байнгын 

хорооны дэмжсэн саналууд:


1.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 3.1.1 дэх заалтын “үзүүлэхийг” гэснийг “үзүүлэх үйл ажиллагааг” гэж өөрчлөх гэсэн саналыг дэмжье.


Зөвшөөрсөн

25


Татгалзсан

14


Бүгд


39


64.1 хувийн саналаар дэмжигдлээ.

2.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 3.1.2 дахь заалтыг дараах байдлаар өөрчлөн найруулах:

“3.1.2.“нийгмийн халамжийн дэмжлэг, туслалцаа зайлшгүй шаардлагатай өрхийн гишүүн, иргэн” гэж Үндэсний статистикийн хороо, нийгмийн халамжийн асуудал эрхэлсэн төрийн захиргааны төв байгууллага хамтран баталсан аргачлалын дагуу  өрхийн мэдээллийн нэгдсэн санд орсон, амьжиргааны түвшин нь тухайн үеийн ядуурлын шугамаас доогуур өрхөөс сонгогдсон өрхийн гишүүн, иргэнийг;” гэсэн саналыг дэмжье.


Зөвшөөрсөн

27


Татгалзсан

12


Бүгд


39

69.2 хувийн саналаар дэмжигдлээ.

         3.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 3.1.6 дахь заалтыг дараах байдлаар өөрчлөн найруулах:
“3.1.6.“байнгын асаргаа шаардлагатай иргэн” гэж бусдын туслалцаагүйгээр өдөр тутмын үйлдлээ бие даан гүйцэтгэх чадваргүй, эсхүл оюуны болон сэтгэцийн хүнд хэлбэрийн эмгэгтэй хүнийг;” гэсэн саналыг дэмжье.
 
Зөвшөөрсөн

28


Татгалзсан

12


Бүгд


40


70.0.хувийн саналаар дэмжигдлээ.

        4.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 3.1.7 дахь заалтыг дараах байдлаар өөрчлөн найруулах:
“3.1.7.“бүтэн өнчин хүүхэд” гэж эцэг, эх нь тогтоогдоогүй, хоёул нас барсан, сураггүй алга болсон, эрх зүйн чадамжгүй, эцэг тодорхойгүйн улмаас эхтэйгээ амьдарч байгаад эх нь нас барсан, гэр бүл салсны улмаас асрамжиндаа авсан эх /эцэг/ нь нас барсан, эсхүл хоёулаа эцэг, эх байх эрхээ шүүхийн шийдвэрээр хязгаарлуулсан, хасуулсан бол тухайн шийдвэр хүчин төгөлдөр байх хугацаанд 18 хүртэлх насны хүүхдийг гэсэн саналыг дэмжье.


Зөвшөөрсөн

25


Татгалзсан

14


Бүгд


39


64.1 хувийн саналаар дэмжигдлээ.

5.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 3.1.8 дахь заалтыг дараах байдлаар өөрчлөн найруулах:

“3.1.8.“өрх толгойлсон эх /эцэг/” гэж эхнэр, нөхрийн хэн нэг нь нас барсан, эсхүл сураггүй алга болсон нь шүүхээр тогтоогдсон, гэрлэлтээ цуцлуулсан, эцэг, эх байх эрхээ шүүхийн шийдвэрээр хязгаарлуулсан, хасуулсан бол тухайн шийдвэр хүчин төгөлдөр байх хугацаанд, гэрлэж байгаагүй боловч төрүүлсэн болон үрчлэн авсан хүүхэдтэй ганц бие эх /эцэг/-ийг;” гэсэн саналыг дэмжье.


Зөвшөөрсөн

29


Татгалзсан

10


Бүгд


39

74.4 хувийн саналаар дэмжигдлээ.

        6.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 3 дугаар зүйлд дор дурдсан агуулгатай 3.1.10 дахь заалт нэмэх:
“3.1.10.“олон нийтийн оролцоонд түшиглэсэн халамжийн  үйлчилгээ” гэж иргэн,  аж ахуйн нэгж,  төрийн  болон  төрийн  бус байгууллагын оролцоотойгоор өрхийн гишүүн, иргэнд дэмжлэг туслалцаа, үйлчилгээ үзүүлэх үйл ажиллагааг.” гэсэн саналыг дэмжье.


Зөвшөөрсөн

26


Татгалзсан

13


Бүгд


39

66.7 хувийн саналаар дэмжигдлээ.

        7.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 8 дугаар зүйлд дор дурдсан агуулгатай 8.2.1 дэх заалт нэмж, дугаарыг өөрчлөх:

“8.2.1.амьжиргааг дэмжих мөнгөн тэтгэмж; гэсэн саналыг дэмжье.


Зөвшөөрсөн

28


Татгалзсан

12


Бүгд


40

70.0 хувийн саналаар дэмжигдлээ.

        8.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 10 дугаар зүйлд дор дурдсан агуулгатай 10.1.1 дэх заалт шинээр нэмж, дугаарыг өөрчлөх:

“10.1.1.улирлын тайланг сум, дүүргийн нийгмийн халамж үйлчилгээний байгууллага тухайн улирлын дараа сарын 10-ны дотор, жилийн эцсийн нэгдсэн тайланг дараа оны 1 дүгээр сарын 10-ны дотор тус тус гаргаж аймаг, нийслэлийн нийгмийн халамжийн үйлчилгээний байгууллагад хүргүүлнэ;” гэсэн саналыг дэмжье.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.

9.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Засгийн газраас өргөн барьсан төслийн 10.1.1 дэх заалтын “дүүргийн” гэснийг “нийслэлийн” гэж өөрчлөх саналыг дэмжье.


Зөвшөөрсөн

26


Татгалзсан

14


Бүгд


40


65.0 хувийн саналаар дэмжигдлээ.

         10.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 12 дугаар зүйлд дор дурдсан агуулгатай 12.1.5 дахь заалт нэмэх:


“12.1.5.   18 хүртэлх насны дөрөв ба түүнээс дээш хүүхэдтэй, өрх толгойлсон 45 насанд хүрсэн эх, 50 насанд хүрсэн эцэг.” гэсэн саналыг дэмжье.

Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.


11.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 12.2 дахь хэсгийг дор дурдсанаар өөрчлөн найруулж, дугаарыг өөрчлөх:
“19.8.Төрөлжсөн асрамжийн үйлчилгээнд хамрагдаж байгаа нийгмийн даатгалын болон халамжийн тэтгэвэр авагч ахмад настан, 18 ба түүнээс дээш насны хөгжлийн бэрхшээлтэй иргэний тогтоогдсон тэтгэврийнх нь 70 хувийг асруулж байгаа иргэнд, 30 хувийг тухайн асрамжийн үйлчилгээ үзүүлж байгаа байгууллагад нийгмийн халамжийн асуудал эрхэлсэн Засгийн газрын гишүүний баталсан журмын дагуу олгоно.” гэсэн саналыг дэмжье.


Зөвшөөрсөн

24


Татгалзсан

16


Бүгд


40


60.0 хувийн саналаар дэмжигдлээ.


12.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 13.2.1 дэх заалтын “бүтэн өнчин хүүхдийг” гэсний дараа “үрчлэн авсан болон” гэж нэмэх гэсэн саналыг дэмжье.


Зөвшөөрсөн

27


Татгалзсан

13


Бүгд


40


67.5 хувийн саналаар дэмжигдлээ.

 13.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 13.4.5, 20.1.2, 20.1.3, 21.1.1, 21.1.2, 22.1.2, 22.1.3 дахь заалтыг тус тус хасах. /Хөгжлийн бэрхшээлтэй иргэн болон ахмад настны нийгмийн хамгааллын тухай хуулиндаа хэвээрээ үлдэж байгаа/


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.

14.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 13.1.3 дахь заалт, 13.4 дэх хэсгийн “онцгой тохиолдлын” гэсний дараа “болон амьжиргааг дэмжих мөнгөн” гэж тус тус нэмэх гэсэн саналыг дэмжье.


Зөвшөөрсөн

24


Татгалзсан

16


Бүгд


40

60.0 хувийн саналаар дэмжигдлээ.

         15.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 13 дугаар зүйлийн 13.4 дэх хэсэгт дор дурдсан агуулга бүхий 13.4.7, 13.4.8, 13.4.9, 13.4.10 дахь заалт тус тус нэмэх:
“13.4.7.байнгын асаргаа шаардлагатай 16 хүртэлх насны хүүхдэд сард нэг удаа;

13.4.8.байнгын асаргаа шаардлагатай 16 ба түүнээс дээш насны иргэнд улиралд нэг удаа;

13.4.9.гурав ба түүнээс дээш тооны 14 хүртэлх насны хүүхэдтэй өрх толгойлсон эх /эцэг/-д  жилд нэг удаа;

13.4.10.“Эхийн алдар” нэг, “Эхийн алдар” хоёр одонтой эх жилд нэг удаа мөнгөн тусламж давхардуулахгүйгээр авах эрхтэй.” гэсэн саналыг дэмжье.


Зөвшөөрсөн

21


Татгалзсан

19


Бүгд


40


52.5 хувийн саналаар дэмжигдлээ.

         16.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 13.5 дахь хэсгийн “Нийгмийн даатгалын тухай хуульд заасан жирэмсний болон амаржсаны тэтгэмж авах эрх үүсээгүй” гэснийг хасах саналыг дэмжье.


Зөвшөөрсөн

27


Татгалзсан

12


Бүгд


39


69.2 хувийн саналаар дэмжигдлээ.

        17.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 16.1 дэх хэсгийн “үндэслэн” гэснийг “харгалзан” гэж өөрчлөх саналыг дэмжье.


Зөвшөөрсөн

20


Татгалзсан

20


Бүгд


40


50.0 хувийн саналаар дэмжигдсэнгүй.
         18.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 18.2 дахь хэсгийн “иргэн” гэсний өмнө “өрхийн гишүүн,” гэж нэмэх гэсэн саналыг дэмжье.


Зөвшөөрсөн

26


Татгалзсан

13


Бүгд


39


66.7 хувийн саналаар дэмжигдлээ.

        19.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 18.3, 18.4, 18.5, 19.4, 24.1, 24.3, 24.6, 24.9, 25.1.8, 25.1.10, 26.1 дэх хэсгийн “аймаг” гэсний дараа “нийслэл,” гэж тус тус нэмэх гэсэн саналыг дэмжье.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.


20.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 20.1.1 дэх заалтын “хүүхэд” гэсний дараа “сургуулийн өмнөх боловсролын болон” гэж нэмэх гэсэн саналыг дэмжье.

Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.

          21.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 22.1.1 дэх заалтыг дор дурдсанаар өөрчлөн найруулах:


“22.1.1.энэ хуулийн 3.1.2-т заасан өрхийн гишүүн, иргэдийн дотроос нийгмийн халамжийн асуудал эрхэлсэн төрийн захиргааны төв байгууллагын тодорхойлсон хүнсний хангамж зайлшгүй шаардлагатай өрхийн гишүүн, иргэн” гэж өөрчлөх саналыг дэмжье.


Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.

         22.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 22.3 дахь хэсгийн “хөтөлбөрийг” гэснийг “хөтөлбөр, журам, хэмжээг” гэж өөрчлөх гэсэн саналыг дэмжье.


Зөвшөөрсөн

26


Татгалзсан

13


Бүгд


39


66.7 хувийн саналаар дэмжигдлээ.

        23.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 22 дугаар зүйлд дор дурдсан агуулгатай 22.4 дэх хэсэг нэмэх:


“22.4.Энэ хуулийн 13.1.2-т заасан тэтгэмж, 20.2.1, 21.1.3, 22.1.1-д заасан үйлчилгээ тус бүрт хамруулах нийгмийн халамжийн дэмжлэг туслалцаа зайлшгүй шаардлагатай өрхийн гишүүн, иргэнийг тодорхойлох журмыг Засгийн газар батална.” гэсэн саналыг дэмжье. 


Зөвшөөрсөн

28


Татгалзсан

11


Бүгд


39


71.8 хувийн саналаар дэмжигдлээ.

         24.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 24.4 дэх хэсгийн “аймаг, дүүргийн нийгмийн халамжийн үйлчилгээний даргатай” гэснийг “сум, хорооны Засаг даргатай” гэж өөрчлөх гэсэн Улсын Их Хурлын гишүүн Д.Дондогийн цөөнх болсон саналыг дэмжье.


Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.


Дээрх саналтай холбогдуулан Улсын Их Хурлын гишүүн Ц.Батбаяр санал хэлэв.

        25.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 26 дугаар зүйлд дор дурдсан агуулгатай 26.5 дахь хэсэг нэмэх:


“26.5.Энэ хуулийн 26.2-т заасан нийгмийн асрамж, халамжийн үйлчилгээ үзүүлэх байгууллагатай хамтран ажиллах гэрээ байгуулах журмыг нийгмийн халамжийн асуудал эрхэлсэн төрийн захиргааны байгууллага баталж мөрдүүлнэ.” гэсэн саналыг дэмжье.


Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.

         26.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 27 дугаар зүйлийн 27.1, 27.3, 27.4, 27.5 дахь хэсгийг нэгтгэн дараах байдлаар өөрчлөн найруулж, дугаарыг өөрчлөх:
“27.1.Энэ хуулийн 3.1.2, 3.1.5-т зааснаас бусад иргэнийг нийгмийн халамжийн үйл ажиллагаанд хамруулах эсэх талаар шийдвэр гаргах, халамжийн үйл ажиллагаатай холбогдсон гомдлыг хүлээн авч шийдвэрлэх үүрэг бүхий Амьжиргааг дэмжих орон тооны бус зөвлөл /цаашид “Зөвлөл” гэх/ сум, хороонд ажиллана. 

27.2.Зөвлөлийн бүрэлдэхүүнийг сум, хорооны Засаг даргын санал болгосноор сум, хороонд Иргэдийн Төлөөлөгчдийн Хурлын Тэргүүлэгчид, Иргэдийн Нийтийн Хурлаар хэлэлцэж батална.

27.3.Зөвлөл нь 7 хүний бүрэлдэхүүнтэй байх бөгөөд дараах төлөөллөөс бүрдэнэ.

27.3.1.нийгмийн ажилтан 1 хүн

27.3.2.төрийн байгууллагын төлөөлөл 2 хүн

27.3.3.иргэний төлөөлөл 2 хүн

27.3.4.төрийн бус байгууллагын төлөөлөл 2 хүн
27.4.Зөвлөлийн гишүүнд Засаг даргыг нэр дэвшүүлэхгүй.

27.5.Энэ хуулийн 27.3.3, 27.3.4-т заасан Зөвлөлийн гишүүний бүрэн эрхийн хугацаа 2 жил байх бөгөөд уг гишүүнийг нэг удаа улируулан сонгож болно.
27.6.Зөвлөлийн үйл ажиллагаанд суманд иргэдийн Хурлын Тэргүүлэгчид, хороонд иргэдийн Нийтийн Хурлын Тэргүүлэгчид хяналт тавьж ажиллана.

27.7.Зөвлөлийн шийдвэр нь Хувь хүний нууцын тухай
 хуульд зааснаас бусад тохиолдолд олон нийтэд нээлттэй, ил тод байна.” гэсэн саналыг дэмжье.


Зөвшөөрсөн

30


Татгалзсан

  9


Бүгд


39


76.9 хувийн саналаар дэмжигдлээ.


27.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 28.1 дэх хэсгийг дараах байдлаар өөрчлөн найруулах:
“28.1.Нийгмийн ажилтны мэргэжлээр бакалавр болон түүнээс дээш түвшний боловсролтой, нийгмийн ажлаар мэргэшүүлэх сургалтад хамрагдсан, ажил үйлчилгээ явуулах эрх авсан иргэнийг нийгмийн ажилтнаар ажиллуулна.” гэсэн саналыг дэмжье.


Зөвшөөрсөн

25


Татгалзсан

14


Бүгд


39


64.1 хувийн саналаар дэмжигдлээ.


28.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 29.1 дэх хэсгийн “өрхийн бүртгэл, мэдээллийн нэгдсэн сүлжээ” гэснийг “өрхийн мэдээллийн нэгдсэн санг” гэж өөрчлөх гэсэн саналыг дэмжье.


Зөвшөөрсөн

29


Татгалзсан

10


Бүгд


39


74.4 хувийн саналаар дэмжигдлээ.


29.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 31.1 дэх хэсгийн “авсан тэтгэвэр, тэтгэмж, нийгмийн халамжийн үйлчилгээний болон уг үйлдлийг илрүүлэхтэй холбогдон гарсан зардлыг нөхөн төлүүлнэ” гэснийг “уг үйлдэлтэй нь холбоотойгоор учирсан хохирлыг төлүүлж, улсын байцаагч 50000-100000 төгрөгөөр торгоно.” гэж өөрчлөх гэсэн саналыг дэмжье.
 
Зөвшөөрсөн

26


Татгалзсан

14


Бүгд


40


65.0 хувийн саналаар дэмжигдлээ.

30.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн “Хөдөлмөрийн чадвар алдсан шалтгаан, хувь хэмжээ, хугацааг үндэслэлгүйгээр буюу хуурамчаар тогтоосон албан тушаалтныг Хөдөлмөрийн тухай хуулийн 141.1.17-д заасны дагуу торгож, олгогдсон тэтгэвэр, тэтгэмж, үйлчилгээний зардлыг хууль тогтоомжид заасны дагуу нөхөн төлүүлнэ.” гэсэн 31.3 дахь хэсгийг хасах гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар дэмжигдлээ.


31.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 32.1 дэх хэсэгт заасан “2011 оны 01 дүгээр сарын 01-ний” гэснийг “2012 оны 7 дугаар сарын 01-ний” гэж өөрчлөх гэсэн саналыг дэмжье.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.


Хоёр. Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, найруулгын шинжтэй саналууд:


1.Төслийн 8.2.6 дахь заалтын “нийгмийн ажилтны” гэсний дараа “чадавхи бэхжүүлэх” гэж нэмэх.


2.Төслийн 13.4.1 дэх заалтын “гэр бүлийн гишүүн” гэснийг хасах.

3.Төслийн 18.1.1 дэх заалтын “амьдралын итгэл үнэмшил,” гэсний дараа “бие даан амьдрах чадвар,” гэж нэмэх.

4.Төслийн 18.1.9 дэх заалтын “өвөрмөц хэрэгцээ бүхий” гэснийг “энэ хуулийн 18.2-т заасан” гэж өөрчлөх.

5.Төслийн 18.6 дахь хэсгийн “Аймаг, нийслэл, дүүргийн нийгмийн халамжийн үйлчилгээний байгууллагаас” гэснийг хасах.

6.Төслийн 19.2.1 дэх заалтын “өндөр настан” гэснийг “ахмад настан” гэж өөрчлөх.

7.Төслийн 19.5.1 дэх заалтын “хувцас, хичээлийн хэрэглэлийн” гэснийг хасах.

8.Төслийн 20.2.5 дахь заалтын “асрамжийн газарт өсч хүмүүжиж” гэснийг “төрөлжсөн асрамжийн үйлчилгээнд хамрагдаж” гэж өөрчлөх.

9.Төслийн 24.5, 28.7.2 дахь заалтын “зорилтот бүлгийн” 28.7.1 заалтын “зорилтот бүлэгт” гэснийг “нийгмийн халамжид хамрагдах өрх, иргэний” гэж тус тус өөрчлөх.

10.Төслийн 28.9 дэх хэсгийг дараах байдлаар өөрчлөн найруулж, дугаарыг өөрчлөх:



“28.8.6.ажлын онцлогоос шалтгаалан тусгай өрөө эсхүл тусгаарлалт бүхий ажлын байр болон шаардлагатай техник, тоног төхөөрөмжөөр хангагдах.”


11.Төслийн 29.2 дахь хэсгийн “тайлан мэдээ” гэсний өмнө “Энэ хуулийн 29.1-д заасан сангийн” гэж нэмэх.

12.Төслийн 31.4 дэх хэсгийн “захиргааны шийтгэл ногдуулна” гэснийг “хариуцлага хүлээлгэнэ” гэж өөрчлөх гэсэн саналыг дэмжье.


Зөвшөөрсөн

28


Татгалзсан

12


Бүгд


40


70.0 хувийн саналаар дэмжигдлээ.

        Гурав. Нийгмийн халамжийн тухай хуулийн төсөлтэй хамт өргөн мэдүүлсэн

бусад хуулийн төслийн талаарх зарчмын зөрүүтэй саналын томъёолол

Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Монгол Улсын баатар, Хөдөлмөрийн баатар, Ардын болон гавьяат цолтон ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье.


Зөвшөөрсөн

30


Татгалзсан

11


Бүгд


41


73.2 хувийн саналаар дэмжигдлээ.


Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол:


Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 2 дугаар зүйлийг дор дурдсанаар өөрчлөн найруулах:
“2 дугаар зүйл. Ахмад настны нийгмийн хамгааллын тухай хуулийн 4 дүгээр зүйлийн 4.1.3 дахь заалтын “нөхцөлт мөнгөн” гэснийг “нийгмийн халамжийн” гэж, 5 дугаар зүйлийн 5.1.10 дахь заалтын “төрийн соёрхолт” гэснийг “төрийн шагналт, төрийн соёрхолт” гэж, “жилд” гэснийг “сард” гэж  тус тус өөрчилсүгэй.” гэсэн саналыг дэмжье.


Зөвшөөрсөн

33


Татгалзсан

  8


Бүгд


41


80.5 хувийн саналаар дэмжигдлээ.


Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол.


1.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 1 дүгээр зүйл буюу хуулийн 5 дугаар зүйлд дор дурдсан агуулгатай 5.1.14 дэх заалт нэмэх:
“5.1.14.хөгжлийн бэрхшээлтэй иргэн олимп, тивийн наадам, дэлхийн зэрэглэлийн тэмцээнд оролцож алт, мөнгө, хүрэл медаль хүртсэн тохиолдолд уг тэмцээнийх нь давтамжийн хугацаатай дүйцүүлэн түүний нэг сарын тэтгэвэртэй тэнцэх хэмжээний мөнгөн тусламжийг бөөнөөр нь 1 удаа олгох.” гэсэн саналыг дэмжье.


Зөвшөөрсөн

30


Татгалзсан

11


Бүгд


41


73.2 хувийн саналаар дэмжигдлээ.


Дээрх саналтай холбогдуулан ажлын хэсгээс Т.Ганди тайлбар хийв.


2.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төслийн 2 дугаар зүйлийг 3 дугаар зүйл болгож, дор дурдсанаар өөрчлөн найруулах:


“3 дугаар зүйл. Хөгжлийн бэрхшээлтэй иргэний нийгмийн хамгааллын тухай хуулийн 4 дүгээр зүйлийн 4.1.3 дахь заалтын “нөхцөлт мөнгөн” гэснийг “нийгмийн халамжийн” гэж, 5 дугаар зүйлийн 5.1.2 дахь заалтын “3 жил” гэснийг “2 жил” гэж, мөн зүйлийн 5.1.3 дахь заалтын “5 жил” гэснийг “3 жил” гэж,  мөн зүйлийн 5.1.4 дэх заалтын “5 жил” гэснийг “3 жил” гэж, мөн зүйлийн 5.1.5 дахь заалтын “тусгай” гэснийг “цэцэрлэг” гэж, мөн зүйлийн 5.1.6 дахь заалтын “бүрэн” гэснийг “50 ба түүнээс дээш хувиар” гэж тус тус өөрчилсүгэй.” гэсэн саналыг дэмжье.


Зөвшөөрсөн

31


Татгалзсан

10


Бүгд


41


75.6 хувийн саналаар дэмжигдлээ.


3.Улсын Их Хурлын гишүүн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ нарын гаргасан, Төсөлд дор дурдсан агуулгатай 2 дугаар зүйл шинээр нэмэх:
“2 дугаар зүйл. Хөгжлийн бэрхшээлтэй иргэний нийгмийн хамгааллын тухай хуулийн 5 дугаар зүйлийн 5.1.5 дахь заалтын “хөнгөлөх” гэсний дараа“, эсхүл автобусаар үйлчлэх” гэж, “хүүхэд” гэсний дараа “түүний асран хамгаалагч харгалзан дэмжигчийн” гэж, мөн зүйлийн 5.1.13 дахь заалтын “иргэн” гэсний дараа” “хөгжлийн бэрхшээлтэй хүүхэд” гэж тус тус нэмэх.” гэсэн саналыг дэмжье.

 
Зөвшөөрсөн

30


Татгалзсан

11


Бүгд


41


73.2 хувийн саналаар дэмжигдлээ.


Д.Дэмбэрэл: -Хуулийн төсөл буцаах тухай Улсын Их Хурлын тогтоолын төслийг баталъя.


Зөвшөөрсөн

24


Татгалзсан

17


Бүгд


41


58.5 хувийн саналаар тогтоол батлагдлаа.


Хуулийн төслийг эцсийн хэлэлцүүлэгт бэлтгүүлэхээр  Нийгмийн бодлого, боловсрол, соёл, шинжлэх ухааны байнгын хороонд шилжүүллээ.


Уг асуудлыг 12 цаг 55 минутад хэлэлцэж дуусав.


Дөрөв. Засгийн газрын агентлагийн эрх зүйн байдлын тухай хуульд нэмэлт оруулах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, Төрийн байгуулалтын байнгын хорооны зөвлөх О.Тунгалаг, референт З.Нямцогт нар байв.


Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Х.Тэмүүжин танилцуулав.


Байнгын хорооны санал, дүгнэлттэй холбогдуулан Улсын Их хурлын гишүүн С.Бямбацогтын асуусан асуултад Улсын Их Хурлын гишүүн Э.Бат-Үүл хариулж,  тайлбар хийв.


Улсын Их Хурлын гишүүдээс санал гараагүй болно.


Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Өглөөний нэгдсэн хуралдаан 12 цаг 59 минутад завсарлав.

ЗАВСАРЛАГА

Үдээс хойшхи хуралдаан 15 цаг 39 минутад эхэлж, ирвэл зохих 76 гишүүнээс 39 гишүүн ирж, 51.3 хувийн ирцтэй байв. Үүнд: 

Чөлөөтэй: Д.Арвин, Х.Бадамсүрэн, Сү.Батболд, Ж.Батсуурь, Х.Баттулга, Х.Баделхан, Г.Батхүү, Л.Болд, Р.Буд, Л.Гансүх, Ц.Мөнх-Оргил, Д.Оюунхорол, А.Тлейхан, М.Энхболд, Н.Энхболд.

Өвчтэй: С.Баяр, Ц.Баярсайхан, Д.Зоригт, О.Чулуунбат.

Тасалсан: З.Алтай, Н.Алтанхуяг, Р.Амаржаргал, Б.Бат-Эрдэнэ, Э.Бат-Үүл, Л.Гүндалай, Ц.Дашдорж, Д.Кёкүшюзан Батбаяр, С.Ламбаа, Д.Одхүү, Ш.Сайхансамбуу, Д.Тэрбишдагва, Ч.Хүрэлбаатар, Ц.Цэнгэл, Ц.Шинэбаяр, Д.Энхбат, З.Энхболд, С.Эрдэнэ.

Хоцорсон: П.Алтангэрэл-0:20, Д.Балдан-Очир-0:20, Б.Батбаяр-2:20, Н.Батбаяр-0:20, Су.Батболд-1:10, Я.Батсуурь-0:20, Г.Баярсайхан-2:30, С.Баярцогт-0:50, С.Бямбацогт-0:30, Л.Гантөмөр-1:10, Р.Гончигдорж-0:20, Ц.Даваасүрэн-0:20, Д.Дамба-Очир-0:40, Д.Дондог-0:20, Х.Жекей-0:20, Д.Загджав-1:40, Даш-Зоригт-2:00, Д.Лүндээжанцан-0:40, Э.Мөнх-Очир-1:10, Х.Наранхүү-1:30,  Ц.Нямдорж-2:00, Д.Одбаяр-0:20, Д.Очирбат-0:40, С.Оюун-1:30, Р.Раш-0:30, Ж.Сүхбаатар-0:50, Ц.Сэдванчиг-0:20, Х.Тэмүүжин-0:20, Ч.Улаан-0:30, Б.Чойжилсүрэн-1:20, Ж.Энхбаяр-0:20. 


Тав. “Тогтоолын хавсралтыг шинэчлэн батлах тухай” Улсын Их Хурлын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, тус яамны Төрийн захиргаа, удирдлагын газрын орлогч дарга С.Энхтуул, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Я.Хишигт, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нар байв.


Тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн С.Бямбацогт танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Р.Раш, Д.Дондог, Ц.Батбаяр, Ц.Сэдванчиг нарын асуусан асуултад Улсын Их Хурлын гишүүн С.Бямбацогт, ажлын хэсгээс Ж.Бат-Эрдэнэ нар хариулж, тайлбар хийв. 


Улсын Их Хурлын гишүүдээс санал гараагүй болно.


Улсын Их Хурлын дарга Д.Дэмбэрэл, Тогтоолын хавсралтыг шинэчлэн батлах тухай Улсын Их Хурлын тогтоолын төсөлтэй холбогдуулан Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулав.


Нэг. Эдийн засгийн байнгын хороогоор дэмжигдсэн саналууд:


1.Улсын Их Хурлын гишүүн Ж.Энхбаярын гаргасан, Төслийн гарчгийн “хавсралтыг шинэчлэн батлах” гэснийг “хавсралтад өөрчлөлт оруулах” гэж өөрчлөх гэсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.


2.Улсын Их Хурлын гишүүн Ж.Энхбаярын гаргасан, Төслийн 1 дэх заалтын “хавсралтаар баталсан Улсын Их Хуралд өргөн мэдүүлэх хууль, Улсын Их Хурлын бусад шийдвэрийн төслийн жагсаалтыг шинэчлэн баталсугай” гэснийг “хавсралтыг дор дурдсанаар өөрчлөн найруулсугай” гэж өөрчлөх гэсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.


3.Улсын Их Хурлын гишүүн Ц.Дашдорж, Д.Тэрбишдагва, Ц.Цэнгэл нарын гаргасан, Төслийн хавсралтын “Шинээр батлах хуулийн жагсаалт”-д дор дурдсан хуулийн төслийг нэмэх:


“4.Авто зогсоолын тухай хуулийн төсөл,


5.Бүсийн нэмэгдлийн тухай хуулийн төсөл,


6.Орон сууцны санхүүжилтийн тухай хуулийн төсөл,


7.Хот, суурины ногоон байгууламжийн тухай хуулийн төсөл” гэсэн саналыг дэмжье.


Зөвшөөрсөн

25


Татгалзсан

15


Бүгд


40


62.5 хувийн саналаар дэмжигдлээ.


Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


Уг асуудлыг 16 цаг 15 минутад хэлэлцэж дуусав.


Эцсийн найруулга:


Улсын Их Хурлын дарга Д.Дэмбэрэл Төсвийн тухай хуулийн төслийн эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүн С.Баярцогт санал хэлэв. 


Уг хуулийн эцсийн найруулгыг сонслоо. (16.15)

 
2.Монгол Улсын нэгдсэн төсвийн тухай хуулийг хүчингүй болсонд тооцох тухай хуулийн төслийн эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүн Д.Дамба-Очир, С.Баярцогт нар санал хэлэв.


Уг хуулийн эцсийн найруулгыг сонслоо. (16.18)

3.Төсвийн байгууллагын удирдлага, санхүүжилтийн тухай хуулийг хүчингүй болсонд тооцох тухай хууль;

4.Засгийн газрын тусгай сангийн тухай хуульд өөрчлөлт оруулах тухай хууль;

5.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хууль;

6.Төрийн аудитын тухай хуульд өөрчлөлт оруулах тухай хууль;

7.Төрийн албаны тухай хуульд нэмэлт, өөрчлөлт оруулах тухай хууль;

8.Төрийн болон орон нутгийн өмчийн тухай хуульд нэмэлт, өөрчлөлт оруулах тухай хууль;

9.Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хууль;

10.Нягтлан бодох бүртгэлийн тухай хуульд нэмэлт, өөрчлөлт оруулах тухай хууль;

11.Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хууль;

12.Татварын ерөнхий хуульд нэмэлт, өөрчлөлт оруулах тухай хууль;

13.Ус, рашааны нөөц ашигласны төлбөрийн тухай хуульд өөрчлөлт оруулах тухай хууль;

14.Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд өөрчлөлт оруулах тухай хууль;

15.Ойгоос хэрэглээний мод, түлээ бэлтгэж ашигласны төлбөрийн тухай хуульд өөрчлөлт оруулах тухай хууль;

16.Ашигт малтмалын тухай хуульд нэмэлт, өөрчлөлт оруулах тухай хууль;

17.Архивын тухай хуульд өөрчлөлт оруулах тухай хууль;

18.Засгийн газрын агентлагийн эрх зүйн байдлын тухай хуульд өөрчлөлт оруулах тухай хууль;

19.Монгол Улсын Засгийн газрын тухай хуульд өөрчлөлт оруулах тухай хууль;

20.Монгол Улсын яамны эрх зүйн байдлын тухай хуульд өөрчлөлт оруулах тухай хууль;

21.Нийгмийн даатгалын тухай хуульд өөрчлөлт оруулах тухай хууль;

22.Нийгмийн халамжийн тухай хуульд өөрчлөлт оруулах тухай хууль;

23.Төрийн хяналт шалгалтын тухай хуульд өөрчлөлт оруулах тухай хууль;

24.Хөдөлмөр эрхлэлтийг дэмжих тухай хуульд өөрчлөлт оруулах тухай хууль;

25.Статистикийн тухай хуульд өөрчлөлт оруулах тухай хууль;

26.Боловсролын тухай хуулийн зарим хэсгийг хүчингүй болсонд тооцох тухай хууль;

27.Захиргааны хариуцлагын тухай хуулийн зарим зүйлийг хүчингүй болсонд тооцох тухай хууль;

28.Улсын Их Хурлын тухай хуульд нэмэлт оруулах тухай хууль;

29.Концессын тухай хуульд нэмэлт, өөрчлөлт оруулах тухай хууль;

30.Хүний хөгжил сангийн тухай хуульд өөрчлөлт оруулах тухай хууль;

31.Төсвийн тогтвортой байдлын тухай хуульд өөрчлөлт оруулах тухай хууль;

32.”Тогтоолын заалтыг хүчингүй болгох тухай” хуулийн эцсийн найруулгыг уншиж танилцуулав.


Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.


Улсын Их Хурлын гишүүд дээрх хуулийн эцсийн найруулгыг сонсов. (16.25)

Зургаа. Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлт.


Хэлэлцэж буй асуудалтай холбогдуулан Үндсэн хуулийн цэцийн гишүүн Д.Наранчимэг, Нийгмийн хамгаалал, хөдөлмөрийн сайд Т.Ганди, тус яамны Стратеги төлөвлөлтийн газрын дарга Н.Аюуш, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Тунгалаг, Төсвийн байнгын хорооны зөвлөх Ё.Мөнхбаатар, Хууль зүйн байнгын хорооны зөвлөх Б.Баасандорж, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нар байв.


Үндсэн хуулийн цэцийн 2011 оны 04 дүгээр дүгнэлтийн талаарх танилцуулгыг Үндсэн хуулийн цэцийн дүгнэлтийг Үндсэн хуулийн цэцийн гишүүн Д.Наранчимэг, Хууль зүйн байнгын хорооны санал, дүгнэлтийг Улсын Их Хурлын гишүүн Ж.Энхбаяр, Төсвийн байнгын хорооны санал, дүгнэлтийг Улсын Их Хурлын гишүүн С.Баярцогт, Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Д.Очирбат нар тус тус танилцуулав.


Танилцуулгатай холбогдуулан Улсын Их Хурлын гишүүн Д.Дамба-Очир, Ц.Сэдванчиг, Ц.Даваасүрэн, Ч.Улаан, Р.Гончигдорж нарын асуусан асуултад Улсын Их Хурлын гишүүн С.Баярцогт, Д.Очирбат, Д.Одбаяр, ажлын хэсгээс Т.Ганди нар хариулж, тайлбар хийв.


Улсын Их Хурлын гишүүн Н.Ганбямба санал хэлэв.


Д.Дэмбэрэл: -Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт ”...нийгмийн даатгалын шимтгэл...”, 3 дугаар зүйлийн 3.1.5-д “Нийгмийн даатгалын тухай хуулийн 20.1.1”, мөн хуулийн 3.2 дахь хэсэгт “...нийгмийн даатгалын шимтгэл...”, 4 дүгээр зүйлийн 4.2 дахь хэсэгт “...нийгмийн даатгалын шимтгэл...”, мөн хуулийн 4.3.11-д “нийгмийн даатгалын шимтгэл” гэж тус тус заасан нь Үндсэн хуулийн 12 дугаар зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй” гэснийг зөрчсөн байна” гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Хууль зүйн байнгын хороо болон Нийгмийн бодлого, боловсрол, соёл, шинжлэх ухааны байнгын хорооны саналыг дэмжье.


Зөвшөөрсөн

10


Татгалзсан

29


Бүгд


39


74.4 хувийн саналаар Цэцийн шийдвэрийг хүлээн авах боломжгүй гэж үзлээ.


2.Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт “...нийгмийн даатгалын шимтгэл...”, 3 дугаар зүйлийн 3.1.5-д “Нийгмийн даатгалын тухай хуулийн 20.1.1”, мөн зүйлийн 3.2 дахь хэсэгт “...нийгмийн даатгалын шимтгэл...”, 4 дүгээр зүйлийн 4.2 дахь хэсэгт “...нийгмийн даатгалын шимтгэл...”, мөн зүйлийн 4.3.11-д “нийгмийн даатгалын шимтгэл” гэж тус тус заасан нь Үндсэн хуулийн 16 дугаар зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй...” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Хууль зүйн байнгын хороо болон Нийгмийн бодлого, боловсрол, соёл, шинжлэх ухааны байнгын хорооны саналыг дэмжье.

Зөвшөөрсөн

  8


Татгалзсан

31


Бүгд


39


79.5 хувийн саналаар Цэцийн шийдвэрийг хүлээж авах боломжгүй гэж үзлээ.


Үндсэн хуулийн цэцийн 2011 оны 4 дүгээр дүгнэлтийн тухай Улсын Их Хурлын тогтоолын төслийг баталъя.



Дээрх асуудалтай холбогдуулан Улсын Их Хурлын гишүүн Р.Гончигдорж, Ц.Даваасүрэн нар санал хэлэв.


Зөвшөөрсөн

25


Татгалзсан

15


Бүгд


40


62.5 хувийн саналаар тогтоол батлагдлаа.


Дээрх тогтоолын эцсийн найруулгыг Улсын Их Хурлын гишүүд сонсов. (17.30)

Уг асуудлыг 17 цаг 30 минутад хэлэлцэж дуусав.


Долоо. Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төсөл (хэлэлцэх эсэх)

Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, Ерөнхийлөгчийн тамгын газрын дарга Д.Баттулга, хуулийн асуудал  хариуцсан туслах Ж.Баярцэцэг, Ашигт малтмалын газрын орлогч дарга Б.Эрдэнэбилэг, тус газрын хэлтсийн дарга Б.Болормаа, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нар байв.


Хуулийн төслийн талаарх хууль санаачлагчийн илтгэлийг Ерөнхийлөгчийн тамгын газрын дарга Д.Баттулга, Эдийн засгийн байнгын хорооны санал, дүгнэлтийг Улсын Их Хурлын гишүүн Я.Батсуурь нар тус тус танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Н.Ганбямба, Д.Очирбат, Д.Дамба-Очир нарын асуусан асуултад ажлын хэсгээс Д.Баттулга хариулж, тайлбар хийв.


Улсын Их Хурлын гишүүн Э.Мөнх-Очир санал хэлэв.


Д.Дэмбэрэл: -Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төслийг хэлэлцэх нь зүйтэй гэсэн Байнгын хорооны саналыг дэмжье.


Зөвшөөрсөн

23


Татгалзсан

16


Бүгд


39


59.0 хувийн саналаар дэмжигдлээ.


Хуулийн төслийг  анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Хуралдаан 17 цаг 51 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ







Д.ЭНЭБИШ

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

2012 ОНЫ 01 ДҮГЭЭР САРЫН 05-НЫ ӨДӨР (ПҮРЭВ ГАРИГ)-ИЙН 
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 23 минутад эхлэв.

Д.Дэмбэрэл: -Та бүхний энэ өдрийн амар амгаланг айлтгая. 

Улсын Их Хурлын 2011 оны намрын ээлжит чуулганы 2012 оны 1 дүгээр сарын 5-ны өдрийн нэгдсэн хуралдааны ирц хангагдсан учраас хурал нээснийг мэдэгдье.

Өнөөдрийн хуралдаанаар хэлэлцэх асуудлыг танилцуулъя. 

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төсөл эцсийн хэлэлцүүлэг, Иргэний болон улс төрийн эрхийн тухай олон улсын Пактын цаазаар авах ялыг  халахад чиглэсэн Нэмэлт II Протоколд нэгдэн орох тухай хуулийн төсөл хэлэлцүүлэг үргэлжилнэ. Нийгмийн халамжийн тухай шинэчилсэн найруулга байгаа. Хууль хүчингүй болсонд тооцох тухай болон холбогдох бусад хуульд нэмэлт, өөрчлөлт оруулах тухай хуулийн төслүүд анхны хэлэлцүүлэг, Засгийн газрын агентлагийн эрх зүйн байдлын тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтыг шинэчлэн батлах тухай Улсын их хурлын тогтоолын төсөл анхны хэлэлцүүлэг, Татварын зарим хууль болон Нийгмийн даатгалын хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлт.     

Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төсөл хэлэлцэх эсэх, Нийгмийн даатгалын сангаас олгох тэтгэвэр тэтгэмжийн тухай хуульд нэмэлт, өөрчлөлт оруулах тухай, Нийгмийн даатгалын хуулиудыг хэрэгжүүлэх журмын тухай хуульд нэмэлт, өөрчлөлт оруулах тухай хуулийн төслүүд, Нийгмийн даатгалын хуулийг хэрэгжүүлэх журмын тухай хуульд нэмэлт, өөрчлөлт оруулах тухай хуулийн төсөл Улсын Их хурлын гишүүн Д.Оюунхорол нараас өргөн мэдүүлсэн төсөл байгаа хэлэлцэх эсэх.

Байгаль орчны бодлогын шинэчлэлийн стратеги батлах тухай Улсын Их Хурлын тогтоолын төсөл, Монгол Улсын төрийн захиргаа болон нийгэм, эдийн засгийн салбаруудад Европын холбооны нийтлэг зарчим, хэм хэмжээ, стандартыг нэвтрүүлэх бодлогыг батлах тухай Улсын Их хурлын тогтоолын төсөл, Монгол Улсын төрөөс баримтлах соёлын бодлогыг шинэчлэн батлах тухай Улсын Их Хурлын тогтоолын төсөл. Эдгээр асуудлуудыг өнөөдөр хэлэлцэнэ. 

Хэлэлцэх асуудалдаа оръё.

За Алтангэрэл. Хэлэлцэх асуудал дээр үү.

П.Алтангэрэл: -Энэ Байгаль орчны бодлогын шинэчлэлийн стратеги батлах тухай энэ тогтоолын төслийг Байнгын хороон дээр бас ярилцаад нэг хэлэлцэхийг нь болиулчихсан юмаа. Тэгээд энийг гол хойшлуулсан нь бол нөгөө байгаль орчны багц хуулиа хамтад нь оруулж ирээд, хамт хэлэлцээд явбал яасан юм. Орж ирээгүй байгаа учраас гээд хэлэлцэхгүй гээд шийдсэн юм. 

Тэгэхээр өнгөрсөн 7 хоногт байгаль орчны багц хууль ороод ирчихсэн учраас энийг сайд нь ирсэн хойно дараагийн 7 хоногт хамтад нь хэлэлцүүлэхгүй бол энэ удаа сайд байхгүй байгаа. Тэгээд бас нэг Байнгын хороон дээр бас нэг жаахан юм болчихсон учраас энийг дараагийн 7 хоногт шилжүүлчихвэл яасан юм бэ гэж бодоод байна. Гансүх сайд ирэг, нөгөө багц хууль нь хамт орж ирэг. Тэгээд зэрэгцүүлээд хэлэлцүүлээд явбал энийг хойшлуулахгүй байх боломжтой юм л даа.

Д.Дэмбэрэл: -Байгаль орчны бодлогын шинэчлэлийн стратеги батлах тухай Улсын Их Хурлын тогтоолын төсөл байгаа. Тэгвэл энэ багц хуулиудтайгаа хамт ер нь хэлэлцээд явъя гэж байна уу? за тэгвэл Байнгын хорооны саналаар өнөөдрийн хэлэлцэх хэргийн төлөвлөгөөнөөс Байгаль орчны бодлогын шинэчлэлийн стратеги батлах тухай тогтоолын төслийн хэлэлцэх эсэхийг хаслаа. 

Газрын тос боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төслийг хэлэлцье. 

Эдийн засгийн байнгын хорооны танилцуулгыг Улсын Их Хурлын гишүүн Ц.Баярсайхан хийнэ. Баярсайхан гишүүнийг индэрт урьж байна.

Ц.Баярсайхан: -Улсын Их Хурлын дарга, эрхэм гишүүд ээ, 

Улсын Их Хурлын 2011 оны 12 сарын 15-ны өдрийн чуулганы нэгдсэн хуралдаанаар Газрын тосны боловсруулах үйлдвэр байгуулах ажлыг эрчимжүүлэх тухай, Монгол Улсын Их Хурлын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Байнгын хороо 2011 оны 12 дугаар сарын 21-ний өдрийн хуралдаанаараа Газрын тосны боловсруулах үйлдвэр байгуулах ажлыг эрчимжүүлэх тухай тогтоолын төслийг эцсийн хэлэлцүүлэгт бэлтгэх тухай асуудлыг хэлэлцээд чуулганы нэгдсэн хуралдаанд Дэгийн хуулийн 23.1.1-д заасны дагуу анхны хэлэлцүүлгийн үеэр дэмжигдсэн саналуудыг төсөлд нэмж тусгасан эцсийн хувилбарын төсөл танилцуулгыг Улсын Их Хурлын нэгдсэн хуралдаанд оруулж байна. Үүнд:

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төсөл, газрын тосыг боловсруулах бага болон дунд хүчин чадлын үйлдвэрийг Газрын тосны ордод түшиглэсэн байдлаар ойрын хугацаанд барьж байгуулах ажлыг түргэтгэх болон дотоодын түүхий эдийг боловсруулах үйлдвэр барих санаачлага гаргаж байгаа аж ахуйн нэгжүүдийг дэмжих замаар бензин түлш шатахууныхаа хэрэгцээг хангах зорилтыг хэрэгжүүлэх нь зүйтэй гэсэн зарчмын өөрчлөлтүүдийг төсөлд нэмж тусган, холбогдох өөрчлөлтийг хийж эцсийн хэлэлцүүлэгт бэлтгэлээ.

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их хурлын тогтоолын төслийн эцсийн хувилбарыг та бүхэнд тараасан болно.

Газрын тосны боловсруулах үйлдвэр байгуулах ажлыг эрчимжүүлэх тухай Улсын Их хурлын тогтоолын төслийг хэлэлцэн баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: -Баярсайхан гишүүнд баярлалаа. Хэлэлцэж буй асуудлаар Амараа Газрын тосны газрын орлогч дарга, Эрдэнэпүрэв мөн яамны газрын дарга нар, Эрдэс баялаг эрчим хүчний яамны газрын дарга нар оролцож байна. 

Байнгын хорооны танилцуулгаас асуух асуулттай гишүүн байна уу? Дамба-Очир гишүүн асуултаа тавья.

Д.Дамба-Очир: -Газрын тосны би тогтоолын төслийг би дэмжиж байна ер нь. Тэгэхдээ би нэг юм асуух гэсэн юм. Ингээд Улсын Их Хурлын гишүүд нь ахалж байгаад өргөн бариад, ингээд тогтоол эд нараа Улсын Их  Хурлаар гаргуулж байна. Хэрэгжилтийн явц, тэгээд өмнөх гарсан тогтоолуудыг эд нар Улсын Их Хурал дээр, Байнгын хороон дээр эргэж яривал яасан юм бэ гэдэг талаас нь би зүгээр саналаа хэлэх гэж байна. Зэс хайлуулах үйлдвэр гээд бид нар 2 жилийн өмнө 2009 онд тогтоол гаргасан. Өнөөдөр бол эхлэлүүд нь тавигдаагүй, хайлуулах үйлдвэрийн асуудал одоо өнөөдөр бол тэр тогтоолыг Засгийн газар биелүүлсэн юм эд нар алга байна. 

Би тийм учраас одоо юу гэж ярьж байна вэ гэхээр бол бид нар газрын тосны энэ тогтоол, зэс хайлуулах үйлдвэрийн тогтоолын ардаас битгий орчихоосой гэж бодож байгаа юм. Тийм учраас энэ та бүхэнд бид нар яриад байгаа тэр хариуцлагын асуудал гэдэг юм уу энийгээ яаж Алтангэрэл гишүүн та бүхэн бол бодож оруулж ирж байгаа юм байна. Одоо яг зэс хайлуулах үйлдвэрийн асуудал ч тэр, газрын тосны асуудал бол Монголд томоохон төсөл Улсын Их Хурлаас хэлэлцэх нь зүйтэй. Гэсэн мөртлөө энийг бол зайлшгүй өнөө маргаашгүй хийх ёстой асуудал байгаад байгаа юм. Гэтэл өнөөдөр Засгийн газрын байж байгаа байдал, өнөөдөр Улсын Их Хурлаас тогтоол гаргачихдаг, нөгөөдөх нь амьдралд хэрэгжихгүй байгаад байгаа.

Тэгэхээр энэ тогтоол гаргаснаараа үр дүн хэр байх юм бэ. Зүгээр ингээд гаргаад Улсын Их Хурал ингээд орхичих юм уу. Эсвэл хойноос нь хөөцөлдөөд явах ёстой юм уу. Хэдэн гишүүд нь хойноос нь яваад байх юм. Тэгээд ерөөсөө бүтэж байгаа юмаар их ховор байгаад байна. Засгийн газар дээр нь очоод л, Засгийн газар ажлын хэсэг энэ тэр байгуулагдсан нэртэй тэгээд ерөөсөө Засгийн газраас нь, яамдуудаас гараас нь юм ерөөсөө гарахгүй байгаад байгаа юм. Маш удаан, хойноос нь би бол ингээд яваад байдаг, яваад байдаг, бүтэж байгаа юм алга. 

Зэс хайлуулах үйлдвэрийн асуудал бол гарсан тогтоол Улсын Их Хурлын тогтоолтой холбоотой асуудал бол энэ парламентын хугацаанд л ямар ч байсан гэсэн шавь нь тавигдахгүй юм шиг байна. Энэ янзаараа бол. Би тэгж харж байна. Тийм учраас одоо энэ газрын тосны үйлдвэр барих тухай энэ Улсын Их хурлын тогтоол гарснаараа ямар үр дүн хүлээж байгаа юм бэ, ямар энэ бол баригдчихна гэсэн ямар итгэл нь байгаа юм бэ гэдгийг л би асуух гээд байна. Баярлалаа.

Д.Дэмбэрэл: -Хариулъя. Байнгын хорооноос илтгэгч хариулах уу. Зоригт гишүүн чинь өвчтэй байгаад байгаа юм биш үү Байнгын хорооны дарга. За Алтангэрэл, Санаачлагч нь хариулаад байх болж байна. За Алтангэрэл.

П.Алтангэрэл: -Энэ газрын тосны боловсруулах үйлдвэр байгуулах, тэгээд газрын тосны хуулийн шинэчилсэн найруулгын асуудлаар Эрдэс баялаг, эрчим хүчний яамтай бол зөндөө л ярьж байгаа шүү дээ. Энэ дээр анхаарвал анхаарах цаг болсон л доо. Тэгээд нэгэнт Их Хурал тогтоол гаргачихаж байгаа учраас энэ хариуцаж байгаа нөхдүүд бол нэлээн шуурхай ажиллах байх л гэж ингэж бодож байгаа юм. Энэ тогтоол өөрөө хугацаатай, миний бодож байгаагаар бол одоо энэ тогтоол батлагдаад гарлаа энэ тогтоолын хэрэгжилтийн талаар бол би байнга л Эдийн засгийн байнгын хороон дээр хэрэгжилтийг нь сонсоно, энийг бол байнга шахаж шаардана гэж бодож байгаа.

Ер нь зүгээр тогтоол гэж Дамба-Очир гишүүний ярьж байгаа үнэн л дээ. Нэг Их Хурал тогтоол гаргаад, тэгээд за яахав гаргаж л байдаг юм гэсэн шиг хаячихгүй байх л одоо асуудлыг л бид нар байнга шахаж л шаардана. Үр дүн бол гарна гэж бодож байгаа. Үр дүн гарах найдлага юу байгаа вэ гэхээр нэгэнт Монгол Улсын Засгийн газар бол өөрөө энэ жил яг газрын тосныхоо нөөцийг албан ёсоор баталгаажуулаад тогтоочихлоо.

 Одоо Эрдэс баялаг, эрчим хүчний яаманд бол ямар нэгэн шалтаг тоочоод байх ямар ч боломж байхгүй.  Газрын тосны нөөц нь батлагдчихсан, энэ одоо үйлдвэрийг барья гээд аж ахуйн нэгжүүд нь бүгд төсөл хөтөлбөр боловсруулаад, Эрчим хүчний яаманд өгчихсөн, тусгай зөвшөөрлөө хүсчихсэн. Тэгэхээр одоо энэ Эрдэс баялаг, эрчим хүчний яамныхны өөрсдийнх нь жинхэнэ санал санаачлага, идэвх зүтгэл л хэрэгтэй. Тэгэхгүй зэс боловсруулах үйлдвэрийн тогтоолыг чихнийхээ хажуугаар өнгөрөөгөөд юу ч болголгүй хаячихсан шиг болохгүй байх гэдэгт би найдаж байгаа. Яагаад гэхээр бүх бололцоо нь бүх талаасаа бүрдчихсэн учраас.

Тэгээд одоо тэр ажил хийхгүй байгаа нөхдүүдийг л яадаг юм огцруулах хүртлээ ярина шүү дээ. Эдийн засгийн байнгын хороон дээр байнга л сонсоно шүү дээ ер нь. Би байнга л сонсоно л гэж бодож байгаа ер нь. Тэр тогтоолын хэрэгжилт юу болж байна гэдгийг. 

Д.Дэмбэрэл: -Ганбямба гишүүн асуулт тавья.

Н.Ганбямба: -Шуурхайлах үүднээс шууд гэрээгээр гэсэн нэг заалт нэмчихвэл яах вэ гээд нөгөө хэлэлцүүлэх явц дунд явж байсан юмаа. Энэ тогтоол дотор хийчихвэл яах вэ гээд. Тэгээд энийг тогтоол ингээд батлагдаад гарчихвал эсвэл Засгийн газрын шийдвэрээр нэг тийм юм хийх үү, уг нь одоо эцсийн хэлэлцүүлэг дээр орж болох нь уу, үгүй юу. Шууд гэрээгээр гэсэн нэг юм ажлын хэсгийнхэнд би хэлээд яваад байсан юм. Нэг нэмээд орчихвол гэж. Энийг яавал дээр вэ л гэж асуух гээд байгаа юм.

Хоёрдугаарт нь, ер нь бол энэ Алтангэрэл гишүүн бид нарын санаачилж өргөн барьсан энэ газрын тос боловсруулах үйлдвэр байгуулах ажлыг эрчимжүүлэх тогтоолыг маань Их Хурал дэмжээд одоо эцсийн хэлэлцүүлгээр гарах гэж байгаад бол талархаж байна. Хамгийн гол зорилго маань бол жаахан эрчимжүүлье гэсэн юм. Одоогоор бол манай жилийн нөөц маань 843-хан мянган тонны нөөцтэй, ганц сая тонн хүрэхгүй нөөцтэй мөртлөө энийгээ гадаадаас аваад байдаг. Манай нөгөө муу түүхий нефтийг маань 7.6 сая бариллыг маань түүхийгээр нь хятадууд аваад гараад явчихсан. Энэ тонн чинь яг үнэн тоо ч юм уу, манайх чинь хэдэн тонныг гаргаж байгаагий нь хэмждэг лаборатори байхгүй болохоор эд нарын өөрийнх нь амаар 7.6 сая барилль нефть түүхийгээрээ гараад явчихсан байдаг. Дэндүү харамсалтай байгаа биз.

Тийм учраас одоо бол 22 сая тонны ашиглалтын нөөц байсаар байхад бид нарын  жилдээ нэг сая тонн хүрэхгүй хэрэглээтэй орох бол одоо дотооддоо энэ газрын тосоо боловсруулах үйлдвэрээ эрчимжүүлээд, Их Хурал дэмжлэг болохгүй юмаа гэхэд л саад битгий болооч ээ л гэж байгаа юм. Төр, засгаас бол битгий саад хийгээч ээ. Зүгээр сайхан чөлөөтэй явуулаад өгөөч ээ л гэж байгаа юм. Гол агуулга нь энд байгаа юм. Саад битгий хийгээрэй. Дэмжиж нэг сүрхий шалихгүй шүү дээ. Тэгэхдээ л битгий саад болооч ээ. Хүнд суртлын асар их олон шат дамжлагыг давж байж энэ зөвшөөрлийг авах гэдэг. 

Одоо яг нарийндаа бол манайд хийхэд бэлэн болчихсон байж байхад төр, засаг нь саад хийгээд байдаг. Тийм учраас л энэ тогтоолыг санаачилсны гол зорилго маань ерөөсөө л битгий саад болооч, дэмжээд нэг их айхтар сүрхий тийм юм болно гэж бол олж харахгүй л байгаа. Тэгтэл нэмэр болохгүй юмаа гэхэд нэрмээс битгий болооч ээ л гэж байгаа юм. Тэр утгаараа бол одоо биодизель гарчихлаа. Араас нь энэ түүхий нефтээ еще ашиглаад дотооддоо хийдэг болчих юм бол бид нар бол нэг муу найман зуу хэдхэн мянган тонн хэрэглээгээ бол дотооддоо хангах бүрэн боломжтой юм шүү гэдгийг л та нөхдөд үндсэндээ эрх зүйн орчингий чинь сайжруулах л гэж энэ тогтоолын төслийг бид нар санаачилж, хэлэлцүүлж ингэж гаргаж байгаа юм.

Тэгээд энийг гаргахаар жаахан эрчимжүүлээд өгөөч ээ, энэ газрын тос чинь бол бензин хийхэд бэлэн болчихоод байж байна. Тэр битгий хэл био этанолоос бензин гаргах технологи эзэмшигчид маань бэлэн болгочихсон байж байна. Ганцхан дэмжлэг байхгүй. Бүр дэмждэггүй юмаа гэхэд битгий садаа болооч ээ, битгий саад болооч ээ л гэдэг асуудлыг энэ дашрамд хэлэхийг хүсч байна.

Д.Дэмбэрэл: -Хариулт өгөх үү. Алтангэрэл.

П.Алтангэрэл: -Би Гантөмөр гишүүн одоо бид нар яг гол санаа бол тэр л дээ. Тэгээд Ганбямба гишүүн энийг одоо ингээрэй, тэгээрэй, ингэж эрчимжүүлээрэй, бид ингэж санаа тавьж байгаа юм шүү гээд яриад байхад бол Зоригт сайд бол тэр шал өөр юм хийгээд л, өөр хүнтэй юм яриад л. Яахав дээ ингэж л байдаг юм гэсэн байдалтай сууж байгаа байхгүй юу. 

Одоогийн энэ бид нарын ярьж байгаа санал санаачлагыг ингэж сонсож хүлээж авч байгаа шиг битгий хандаарай гэдгийг л би дахиж хэлмээр байна Зоригт сайдад.

Д.Дэмбэрэл: -Даваасүрэн гишүүн.

Ц.Даваасүрэн: -Тэгэхээр энэ нефтийн асуудал гээд за энэ эрчим хүчний асуудлууд байна. Энэ бусдын нэг хараат байдалд оруулчихсан. Оросоос бол энэ хоёроор хараат байгаа шүү дээ бид нар. Тэгсэн мөртлөө энэ олон арван жил шийдэгдэхгүй яваад байдаг нь ямар учир шалтгаантай юм бэ гэж. Тэгээд энэ нэг ингээд л яригдаж байдаг юм гэдэг хандлагаар хандаад байгаатай холбоотой байх л гэж би бодоод байгаа юм л даа. Жишээлбэл өнөөдөр энэ чухал асуудал орж ирж байхад Их Хурлын маань ирц 26 хүн сууж байна шүү дээ. 26-хан хүн л сууж байна. Тэгээд самбар дээрээ 40 гээд л сууж байна бид нар.

Тэгэхээр өнөөдрийн бидний ер нь нэг асуудалд хандаж байгаа хандлага, байгаа байдал бол ерөөсөө яг энэ л юм. Монголын төрийн өнөөгийн төрх бол энэ л юм. Тэгэхээр энэ асуудлаа хариуцаж байгаа улсууд бас анхаарах хэрэгтэй. Цааш цаашдаа дараагийнхаа парламентад бид нар үлгэр дууриал болох ёстой. Энэ бүлгийн дарга нь бас анхаарах хэрэгтэй. Энэ ирцээ бүрдүүлэхэд анхаарах хэрэгтэй. Их Хурлын дарга ч гэсэн энэ асуудлыг гишүүд олон удаа ярьдагийг бас бодох хэрэгтэй. Танай дараагийн хүн бас ингээд суугаад байдаг байж болохгүй шүү дээ.

Тэгэхээр энэ асуудлууд чинь яаж шийдэгдэх юм бэ. Өнөөдрөөс эхлээд бид жаахан ирцээ бүрдүүлж, адаглаад бас нэг энэ 39-ийн 3-ны 2 нь бүрддэг болгож байж эхэлье. Тэгэхгүй бол энэ асуудал чинь тэгээд кнопоор шийдэгддэг, ямар ч хариуцлага хүлээх эзэнгүй, кнопны ард хэн дарсан нь бүү мэд. Тэгээд ингэж хандаад байгаа учраас энэ нефтийн асуудал, эрчим хүчний асуудал бол шийдэгдэхгүй байгаа юм. Бид Оросоос мөнхийн хараат л яваад байна шүү  дээ.

 Би 90 онд эрчим хүчний удирдах газарт ажиллаж байхад тэгж байсан. Орос цэрэг гарсан, эрчим хүчний шон унасан, тэгээд л бид нар хямралтай байдалд орсон. Оросууд юу гэж тайлбарласан гэхээр салхинд Гусений озерийн шугам уначихлаа л гэсэн. Тэгээд бид нар хямарсан, хоёр, гурван жил хямарсан. Өнгөрсөн хавар юу болсон. Яг ургацын үед дизелийн түлшээр биднийг боогоод л эхэлсэн. Тэгэхээр их гүрний маань манай агуу хөршүүдийн маань бодлого бол бас агуу л байгаа шүү дээ. Тэгээд тэд нар маань биднийг бол одоо байнгын барьж явдаг нэг ийм хэд хэдэн зүйлтэй. Урд хөрш нь бол одоо энэ өргөн хэрэглээний бараа, энэ хүнс энүүгээр нэг гарцаар ингээд атгачихсан. Нөгөө нэг хөрш маань болохоор нефть, тэгээд эрчим хүчээр ингээд биднийгээ бариад суучихсан. Үг дуугарвал тэрийгээ чангалаад байдаг.

Тэгээд энэ байдлаас яагаад бид ер нь гарч болохгүй вэ гэж. Бид энд сэтгэл зовж байх ёстой шүү дээ. Сэтгэл зовоод өнөөдөр ирцээ бүрдүүлээд сууж л байх ёстой шүү дээ. Гэтэл бид нар эндээ өөрсдөө сэтгэл зовохгүй байгаа юм чинь хэн энийг ирж барьж өгөх юм, хэн хийж өгөх юм бидэнд. Биднийг хараат байлгахыг л бодно шүү дээ. Тийм учраас би Зоригт сайдыг энэ Байнгын хорооных юм. Би бас энэ ТЭЦ5-ын асуудал, энэ нефтийн асуудал чинь ер нь хэр бодитой зүйл вэ гэдгийг бүр нэг хариуцлагатай байдлаар өнөөдрийн шатандаа ямар түвшинд ирээд байгаа юм. Энэ ер нь хэрэгжих үү, үгүй юу гэдгийг бас нэг одоо энэ салбарыг хариуцаж байгаа сайдын хувьд бас нэг яг одоо бодит байдлыг хэлээч ээ. Энэ яг бүрэн эрхийн хугацаанд бол эхэлж чадах уу, үгүй юу. Ингээд бас дараагийнх руугаа орох уу гэдгийг л нэг сонсмоор байна л  даа.

Д.Дэмбэрэл: -Өглөө цагтаа ирж байя. Өөрсдөө цагтаа ирээгүй байж байж өөрийгөө шүүмжлээд, тэгээд орж ирж ирцэнд орчихоод гараад алга болчихдог. Энэ чинь л өөрсдөө хариуцлагагүй явдал шүү дээ. Энэ чинь бидний хэрэг шүү дээ. Тийм, өглөө орж ирчихээд буцаад буцаад гараад, ирцэнд орчихоод. Одоо юу хийж байнаа бид нар. Хууль батлах үүрэгтэй шүү дээ. Зоригт сайд хариулах уу.

Ер нь энэ гарч байгаа шийдвэрүүд бол одоо биелэх юм уу, үгүй юм уу. Газрын тос боловсруулах талаар бид нар түрүүн нэг шийдвэр гаргасан, одоо бас нэг шийдвэр, зэс хайлуулах үйлдвэрийн шийдвэр, энэ үйлдвэрлэлийн бүтээн байгуулалтын ер нь одоо нэгэнт тууз бид нар хайчлах юм уу, үгүй юм уу. Юуны өмнө дандаа хэлбэрдэх байдлаар явж эхэлж байна гэдэг чинь үнэний хувьтай л юм байгаа юм шүү дээ.

Даш.Зоригт: -Ер нь бол энэ Зэс хайлуулах үйлдвэр, Газрын тосны үйлдвэрийг бол олон жил ярих нь ярьсан шүү дээ. Зэс хайлуулах үйлдвэрийн хувьд бол Дамба-Очир гишүүн Эрдэнэтийн захирал хийж байсан хүн надаас илүү мэдэж байгаа. 88 онд л анхны судалгаагий нь хийж байсан юм билээ. Анхны ТЭЗҮ 88 онд хийгдээд л тэгээд яриад яриад л шийдэгдэхгүй техник технологийн асуудлууд бас нэлээн их байгаа юм. Үнэхээр тэнд чинь тэр хүхрийн хүчлийнх нь асуудлыг шийдэхгүй бол тэр үйлдвэр нь босохгүй байгаа юм. Дагаад тэр нь ямар сайндаа тэр Бүрэнхааны фосфолитийн ордыг зайлшгүй ашиглалтанд оруулж байж Эрдэнэтийн зэс хайлуулах үйлдвэрийг барих нь зүйтэй гээд Эрдэнэтээс Мөрөн рүү жишээлбэл төмөр замын асуудал хүртэл 80-аад оны сүүлчээр явж байсан чинь бол шууд энэнтэй холбоотой барих асуудал яригдаж байсан. 

Тэгэхээр энэ бол өөрөө нэлээн тийм комплекс олон асуудлыг хамарсан үйлдвэрлэлийн чанартай асуудал байгаа учраас ялангуяа энэ газрын тостой холбогдсон, зэс хайлуулах үйлдвэртэй холбогдсон энэ тогтоолуудыг гаргахад бол миний одоо яамнаас манайхнаас хэлээд байгаа нэг зүйл бол энэ тогтоол гаргахдаа тухайн үйлдвэрүүдийг хэрхэн яаж дэмжих арга хэлбэрийг бол бас нэлээн зааж өгмөөр юм байгаа юмаа гэдгийг бол бид нар байнга хэлээд л байгаа юм.

Өөрөөр хэлэх юм бол Улсын Их Хурлаар хэлэлцэгдэж байгаад нэг татагдсан буцсан асуудал бол зэс хайлуулах, энэ газрын тосны хий гаргах, энэ нүүрснээс хий боловсруулах зэрэг үйлдвэрүүдийг оруулж үйлдвэрүүдийг барихад татвар, хууль эрх зүйн тусгай орчин бүрдүүлж өгөөч ээ, НӨТ-ийн гаалийн асуудал жишээлбэл хэлэлцэгдэж байхад оруулж ирж байгаа тоног төхөөрөмжийг нь НӨТ, гаалийн төлбөрөөс жишээлбэл чөлөөлье гээд асуудал хэлэлцэгдэж байгаад, өө энэ чинь байж болохгүй гээд ерөөсөө яригдаж яригдаж байгаад л татсан шүү дээ. Улсын Их Хурал бол бүр эсэргүүцээд байсан юм энэ дээр.

Тэгэхээр энийг бол нэг их буруутгаж ярьж байгаадаа гол нь биш буруу ч гэж хэлж байгаадаа биш, хамгийн гол нь энэ төсөл тогтоолуудыг хэрэгжүүлэхдээ бол бид нарын хувьд дэмжих, нэгэнт олон жил яригдаад, жишээлбэл зэс хайлуулах үйлдвэр дээр болохгүй байгаа шалтгаан байгаа учраас тэр шалтгаан нөхцөлийг нь яаж шийдвэрлэж зөв байдал руу оруулах вэ гэдэг асуудал нь эхний ээлжинд чухал байгаа юмаа гэдгийг хэлэх гэсэн юм нэгд.

Тийм учраас эхний ээлжинд одоо тэр НӨТ, гаалиас тоног төхөөрөмжийг нь чөлөөлөх, үйлдвэр, технологийн паркад эдгээр үйлдвэрүүдийг барих юм бол тодорхой хэмжээний татварын хөнгөлөлт өгөх гэсэн энэ асуудлыг шийдэх асуудлуудыг жишээ нь давхар одоо бид нар оруулж ирэхээр төлөвлөж байгаа. Улсын Их Хурлын зарим гишүүд ч гэсэн энэ дээр өөрсдийнхөө саналыг бид нараас одоо саналыг бид нар бичгээр өгнө гэж ярьж байна лээ. Тэд нар энэ асуудал эхний ээлжинд шийдэгдэх ёстой юм шиг байна.

Хоёр дахь асуудал нь бол бодитой гэвэл одоо бол бодитой болж эхэлж байна. Жишээ нь зэс хайлуулах үйлдвэр дээр бол өнөөдрийн нөхцөлд бол шинэ технологиуд гарч ирж байна. Тэр хүхэр боловсруулах үйлдвэрүүдийнх нь технологи нь сайжирч байна. Тийм учраас өнөөдөр бид нар бол зэс хайлуулах үйлдвэрүүд дээр бол нэлээн нарийвчилсан судалгаанууд хийгээд, тэр советийнх нь хурлаар энэ асуудлуудыг хэлэлцээд, Эрдэнэт үйлдвэрүүддээ энэ асуудлыг хариуцаад, ер нь нэлээн тийм бодитой шат руугаа одоо орж байна. 

Газрын тосны үйлдвэрийн хувьд бол бид нар одоо газрын тосныхоо нөөцийг бүрдүүлээд, батлаад явсан байгаа учраас бага хэмжээний энэ үйлдвэрийг барих ажлыг эхлэх бололцоотой гэж үзэж байгаа. Хамгийн гол нь энэ дээр дахиад хэлье. Импортоор орж ирж байгаа газрын тосны бүтээгдэхүүнээс бол үнэтэй болох нь бол ойлгомжтой. Тийм учраас энэ дээр бас тодорхой татварын санхүүгийн шинээр орж ирэх давхар хуулиуд орж ирнээ гэдгийг хэлэх гэсэн юм.

ТЭЦ5-ын хувьд бол одоо Төрийн өмчийн хорооноос концессын хуулийн дагуу тендер явж байгаа. Өмнө нь 2008 онд явсан тендертэй харьцуулах юм бол бас сонирхол маш их өндөр байна. Та бүгд санаж байгаа байх. Өмнө нь 2001 онд зарлахад бол нэг компани орж ирж байсан. Бас хямралын нөхцөл байдалтай холбоотой л байсан байх. Өнөөдөр бол 11 компани орж ирээд, түүнээс дэлхийн томоохон хэмжээний 4 компани үлдсэн байна. Энэ 4 компаниас эцсийн шалгаруулалтаа хийхээр Төрийн өмчийн хороо яриад хэлэлцээд сонгон шалгаруулалтаа явуулж байна. Энэ эхний хагастаа багтаагаад, бид нарын хувьд бол гэрээнд гарын үсэг зурна, ажлыг эхлүүлнээ гэж бид үзэж байгаа.

Д.Дэмбэрэл: -Улаан асуултаа тавья. Энэ тогтоолыг мөн удаан хэлэлцэж байна. Энэ ерөөсөө одоо заалтууд нь бараг цээжлэгдэж байгаа шүү дээ. Бүр анх оруулж ирснээс хойш нэг гурав, дөрвөн заалттай, тэрнийгээ цээжилчихсэн. Одоо энийгээ мэдэхгүй байгаад байгаа хүмүүс байгаад байгаа юм уу хаашаа юм. Дахиад л яриад байх юм, яриад байх юм. Одоо үгүй мөн сонин юмаа. 

За Улаан.

Ч.Улаан: -Баярлалаа. Уг нь энэ их чухал тогтоол байхгүй юу. Яг цаг үеэ олсон гэж хэлмээр шахуу ийм тогтоол байгаа юм. Монгол Улсын Үндэсний аюулгүй байдалтай, түүнийг баталгаажуулахад маш чухал асуудал хөндөгдөж байгаа учраас гишүүд ингэж их нухацтай ярьж байгаагий нь би хувьдаа зөв гэж бодоод байгаа юм л даа. Гэхдээ орж ирсэн тогтоолын маань заалтуудыг эргээд уншихаар зэрэг бидний энэ хүсэн хүлээгээд байгаа хүлээлт, тавьж байгаа зорилттойгоо харьцуулаад үзэхээр жаахан чамлагдаад байгаа юмаа ний нуугүй ярихад. Арай жаахан ерөнхий тэгээд их тодорхойгүй заалтууд байгаа л илүү тодорхой болгох юмсан гэж бодоод байна л  даа.

Энэ асуудлаар жишээ нь Засгийн газар эдийн засгийн хямралаас гарах төлөвлөгөө боловсруулж батлуулахдаа 2 жилийн дотор Монгол Улсад газрын тос боловсруулах үйлдвэр байгуулнаа гэж тусгуулсан. Тэр ингээд хэрэгжээгүй өнгөрсөн. Дараа нь Засгийн газрын мөрийн хөтөлбөр батлахад 4 жилийн хугацаанд ийм үйлдвэр байгуулчихнаа гэж батлуулсан. Тэр маань бас хэрэгжээгүй ингээд хугацааны төгсгөл рүү шахагдаад байна. Одоо болохоор зэрэг ойрын хугацаанд байгуулна гэж орж ирж байгаа байхгүй юу. Ингээд энэ стратегийн чухал зорилтыг чинь бид нар 2-4 жилээр хойшлуулсаар яваад л ингээд дуусч байгаа юм л даа.

Тийм учраас болж өгвөл их тодорхой заасан тогтоол гаргачих юмсан гэж би бодоод байгаа юм. Энэ тогтоолыг үзэхэд ний нуугүй ярихад энэ бол Дорнод Матадын сав газарт байгаа орд газар дээр л үйлдвэр байгуулах асуудал голчлон яригдаж байгаа шүү дээ. Тэгвэл бүр энийг нь заагаад, тэгээд хугацаатай хийх ажлуудыг нь заагаад, тэр тусгай зөвшөөрлийг нь өг, нөөцийг нь батлуул, тэгээд одоо зураг төсвөө хий, тэгээд барь. Энэ чинь одоо 2 сая долларын өртөгтэй үйлдвэр барьчихна гээд хэд хэдэн төсөл яваад байсан шүү  дээ. Тэгэхээр ийм тодорхой асуудлуудыг энд тусгаж өгмөөр санагдаад байгаа юм.

Засгийн газар яахав нэг тайлбар хэлдэг л дээ одоо, шийдэгдээгүй асуудал байна, шалтгаан байна. Тэр техник технологи нь шийдэгдэхгүй байна гээд. Тийм асуудал бий энэ том үйлдвэр дээр яах аргагүй тийм асуудал гардаг. Тэгвэл одоо энэ Дархан хотод барих газрын тос боловсруулах үйлдвэрийн техник технологи нь боловсрогдчихсон. Техник, эдийн засгийн үндэслэл хийгдчихсэн. Санхүүжилтийнх нь асуудал шийдэгдчихсэн. Тэгээд одоо 4 жил боллоо. Юунаас вэ гэхээр тусгай зөвшөөрөл нь олгогдохгүй байгаа юм.

Тийм учраас энэ тогтоолыг бүр нэр заасан хугацаатай болгож болох уу нэгдүгээрт. Хоёрдугаарт тэр саатаад байгаа ажил дээр зайлшгүй шаардлагатай байгаа тэр тусгай зөвшөөрлийг түргэн олго гэдэг заалтыг нь дэмжээд энэ рүү оруулах юмсан. Энэ Байнгын хороон дээр хасчихсан байгаа юм. Тэгэхээр энийг энэ рүү оруулж болох уу, гишүүд маань одоо энэ дээр санал хураахад энийг анхаараад дэмжээд өгөөч ээ. Ингэж хоног хугацаатай тодорхой заахгүй бол бид газрын тосны үйлдвэртэй болохгүй нь ээ. Тийм учраас энэ тогтоол өмнө нь ч одоо удаа дараа чиглэл өгч байсан ийм ерөнхий лоозонгийн шинжтэй тогтоол баймааргүй, хугацаа заачихсан тогтоол одоо баталчихвал ямар вэ гэсэн ийм л асуултыг би тавих гээд байгаа юм л даа. Баярлалаа.

Д.Дэмбэрэл: -Зоригт сайд.

Даш.Зоригт: -Энэ Дарханы үйлдвэр дээр бол тусгай зөвшөөрөл нь аль 2007 он байх аа, гарчихсан шүү, өгөгдчихсөн. Одоо тусгай зөвшөөрөл яг барих тусгай зөвшөөрлийн хувьд бол засгаас шаардаж байгаа, шалтгаалж байгаа юм ерөөсөө байхгүй байгаа. Өөрөөр хэлэх юм бол газрынх нь материал нь газраа авчихсан, газрыг нь өгчихсөн орон нутаг нь. Яамнаас бол тэр үйлдвэр барих тусгай зөвшөөрлүүдийг нь өгчихсөн тийм байгаа шүү энэ дээр бол.

Дарханы энэ үйлдвэрийн хувьд бол харин Засгийн газраас баригдах хөрөнгөнд нь баталгаа гаргахыг шаардаад байгаа юм. Бид нарын хувьд бол одоохондоо тийм санхүүгийн механизм бол Хөгжлийн банкнаас өөр байхгүй байгаа. 

Д.Дэмбэрэл: -Баярсайхан.

Ц.Баярсайхан: -Энэ тогтоолын төслийг Их Хурлын бас 10 гаруй гишүүн 9 сард өргөн барьсан шүү дээ. Тэгээд хэлэлцэж эхлээд бараг 4 сар гаруй болж байгаа. Тэгээд энэ дээр одоо бол энэ газрын тос боловсруулах чиглэлээр боловсрогдсон бас дөрөв, таван төсөл бэлэн байгаа гэж ингэж ойлгогдож байгаа. 

Тийм учраас эдгээрээс эхний ээлжинд тэр Дорнодод Дорноговийн Зүүнбаянд гээд барьж байгуулах асуудлыг нь сонгон шалгаруулалтаар гээд энэ тогтоолын төсөл дээр оруулаад ирсэн. Энэ нь нэгдүгээр хэлэлцүүлэг дээр сонгон шалгаруулалт байхгүй болчихсон. Тийм учраас одоо шалгаруулаад яваач ээ л гэж байгаа юм. 

Дээр нь Засгийн газар заавал энэ үйлдвэрүүд дээр төрийн өмчийн оролцоо буюу Засгийн газрын оролцоо байлгана гэсэн ийм тайлбар тавиад байгаа. Энийг бол бид нар төдийлөн ойлгохгүй л байгаа. Хэрвээ үнэхээр л одоо газрын тосны бүтээгдэхүүн Монголд хэрэгтэй, хоёр хөршөөс хамааралгүй, өөрсдөө олборлож байгаа юмнаасаа боловсруулалт хийе л гэж үзэж байгаа бол үгүй дээ бүтээгдэхүүн хуваах гэрээгээр монголын талд ногдож байгаа тэр түүхий эдээрээ хангадаг үүргийг л төр хүлээх л, тэрнийхээ хариуд магадгүй газрын тосны бүтээгдэхүүнийхээ үнэн дээр хяналт тавьдаг тэр механизмтайгаа гэж. Тэрнээс бол уг нь төрийн өмчийн оролцоо шаардлагагүй юмаа. Цаг алдахгүйн тулд сонгон шалгаруулалтыг нь явуулаад, барьж байгуулах асуудлыг нь түргэтгээч ээ л гэсэн ийм л тогтоолын төсөл өргөн барьсан. 

Одоо бол эцсийн хэлэлцүүлэг дээр үг үсэг нь жаахан мөлгөрдүү болоод, тэгээд ямар ч гэсэн хугацаа заасан байдлаар гарч байгаа. Тийм учраас одоо энэ дээр зөндөө гишүүд саналаа хэлсэн. Хууль санаачлагчид сая бас одоо асуух маягаар саналаа хэлж байна. Тийм учраас эцсийн хэлэлцүүлгийг нь явуулаад, тогтоолоо юу ч болсон батлаад гаргачихъя гэсэн ийм л саналтай байна.

Д.Дэмбэрэл: -Алтангэрэл.

П.Алтангэрэл: -Тэгээд энэ тогтоол бол анх санаачлагдаад боловсрогдож орж ирэхдээ бол түрүүн яг Улаан гишүүний хэлснээр, за тусгай зөвшөөрлийг нь төдний дотор тэгээд олго гээд хугацаатай. Бүр тодорхой юм орж ирсэн юм шүү дээ уг нь. Тэгээд шууд гэрээ байгуулаад цаг алдахгүйн үүднээс гэсэн. Тэгээд Эдийн засгийн байнгын хороон дээр ажлын хэсэг байгуулаад л ингээд ажиллах явцдаа ийм үлгэр болгоод оруулаад ирчихсэн юм л даа. 

Тэгэхээр одоо эцсийн хэлэлцүүлгийн явцад одоо үнэхээр хуулиар ийм заалтуудыг санаачилж санал болгоод нэмээд оруулчих боломж ер нь байдаг юм болов уу, би байхгүй л, боломж байдаг бол уг нь тэгээд оруулаад явчихвал үнэхээр сайн л байна. Тэгээд энэ тогтоолыг хэлэлцэж байх явцад яг үнэндээ энэ ажил хариуцаж байгаа хүмүүс бол ерөөсөө л нэг хойрго, тэгээд хойшлуулах, энийг нэг гаргах сонирхолгүй нэг юм цаана нь байгаад байгаа юм даа. Нэг мөлгөр сонирхол цаана нь байгаад л байгаа юм. Одоо батлагдаад гарахад нь л энэ санаагаа битгий илэрхийлээд л, хойшлуулаад байгаасай гэдгийг дахин дахин хүсмээр л байна.

Д.Дэмбэрэл: -Одоо болно биз дээ. Одоо эцсийн хэлэлцүүлгийн үед яахав 3-ны 1-ээр Байнгын хороон дээр яриад, горимынхоо дагуу томъёолол байвал оруулаад ирж болно. Одоо харин энэ бол эцсийн хэлэлцүүлэг байгаа юм. Тэр нь алга байна. Энэ тогтоол орж ирснээсээ өөр болсоор болсоор 3 дахиж зүсээ хувиргаж байгаа юм л даа. Тэгээд сүүлд нь энийгээ эхнийх нь алга болоод, дунд дахиад орж ирсэн нь алга болоод, одоо эцсийн 3 заалт орж ирж байгаа юм. Энийг одоо юу гэж үзэх вэ.

Энийг ер нь юу гэж үзэх вэ. Одоо дахиад дөрөв дэх удаагийн зүсийг нь хувиргая гэсэн юм яриад суугаад байхаар чинь. Эсвэл энийгээ буцааж татах юм уу. Одоо Алтангэрэл гишүүн еще нэг юм нэмбэл нэмчихээр байна гэсэн юм ярьж байна гэдэг чинь одоо юу гэсэн үг болж байна. Ямар Байнгын хорооны дарга. Одоо болно л доо. Одоо энэ чинь санал байхгүй. Зүгээр асуугаад тогтоолоо батлах шатанд байгаад байгаа шүү дээ. Загджав чинь хэлэлцэхэд оролцоогүй юм чинь одоо ямар юм асуух гэж байгаа юм. 

За Загджав.

Д.Загджав: -Нутгарханаа гэж ийм. Энэ асуудлыг бас хэлэлцээд тогтоол шийдвэр гаргаад явах нь зөв байх л даа. Гэлээ гэхдээ бид нар бас энэ дээр яг энэ ажлыг хариуцаж байгаа энэ улсууд бас нэг бодож үзэх шаардлага байна л даа. Засгийн газрыг тухайлбал газрын тосны бүтээгдэхүүнийг хуваах тухай хуулийн төсөл санаачлаад оруулаад ирээрэй гээд Зоригоо сайд аа, хэлсэн юм байгаа юм. Тэгээд энийг яагаад оруулж ирэхгүй байгаа юм бэ. Зоригт сайд аа.

Бүтээгдэхүүн хуваах гэрээний тухай хууль санаачлаад оруулж ирээрэй гэсэн Засгийн газрыг. Тухайлбал 20 гаруй жил одоо энэ газрын тосны бүтээгдэхүүн чинь сая сая бариллиараа хаашаа ороод байгаа юм бэ. Энэ одоо болоо юм биш үү. Энэ чинь одоо эх орны баялгийг эргээд энэ иргэд нь бас хэрэглэж болдоггүй юм уу. Алийн болгон ингээд импортын нефтийн бүтээгдэхүүн бид нар хэрэглэж явах юм бэ. Бид өөрөө газрын тостой орон шүү дээ. Тэгээд аль 90-ээд оны эхээр хийгдсэн тэр гэрээгээр л мөрдөөд байдаг. Үүний цаана ямар нэгэн тийм сонирхол байгаа шүү, тэр сонирхлын зөрчил хадгалагдаад үүнийг хангаад л яваад байгаа.

Яг энэ гэрээг одоо нийтэд тэр Тамсаг, Зүүнбаянгийн нефттэй холбоотой, бүтээгдэхүүн хуваах гэрээг эхлээд америкчууд аваад, дараа нь хятадуудад өгсөн байгаа. Энэ гэрээг хэвлэл, мэдээллийн хэрэгсэл ил болгож хүмүүст сурталчлах хэрэгтэй байна шүү дээ. Ямар гэрээ байгаа юм. Инээдэмтэй юм байгаа юм шүү дээ. Зөвхөн өнгөрсөн жил гэхэд л 2 сая 600 мянган барилль нефть олборлосон байгаа. Тэгэхэд одоо бид нарын жилийн нефтийн хэрэгцээ хэд билээ. Тэгээд энэ 2 асуултанд хариу өгөөч. Хэзээ оруулж ирэх юм бэ одоо.

Д.Дэмбэрэл: -Зоригт сайд.

Даш.Зоригт: -Би дахиад хэлье. Яамнаас хийгдэх ажил бол хийгдчихсэн байгаа. Энийг бол урд нь бас нэг бус удаа ярьж байсан учраас дахин дахин хэлж байсан. Сангийн яаман дээр бол татварын асуудал үлдсэн байгаа. Татвар дээрээ бид нар санал зөрөлдөөтэй байгаа. Ийм татварын орчинд бол бид нар газрын тосны дөнгөж хөл дээр нь босгож эхлэх гэж байгаа, хайгуул эрчимтэй явагдах шаардлагатай байгаа үед бол ажиллах боломжгүй гэж үзээд бид нарын санал Сангийн яамны санал болгосон татварынхаа саналтай бид нар санал зөрөөтэй байгаа. 

Энэ асуудлыг одоо олон улсын валютын сангийн зөвлөхүүдийг Сангийн яамнаас авч ажиллаж байна. Дундаа нэг ажлын хэсэг гаргачихсан ажиллаж байна. Дуусгаж байж өгнө. Энэ том маргаантай зарчмын асуудал гарч ирсэн. Энийг дуусгаж байж өгнө. Ер нь бол энэ газрын тосны түүхий газрын тосны экспортоос Монгол Улс энэ жил гэхэд л 74.8 тэрбум төгрөгийг Монгол Улсын төсөвт төвлөрүүлсэн байгаа. Нийтдээ бол сүүлийн 3 жилийг аваад үзэх юм бол 160 гаруй тэрбум төгрөгийг Монгол Улсын төсөвт төвлөрүүлсэн. Энэ бол ерөөсөө бага мөнгө биш. 

Сүүлийн 10 хэдэн жил, 20 хэдэн жил хайгуул хийж хийж, өнгөрсөн онд л дөнгөж өөрийнхөө нөөцийг албан ёсоор батлуулж авсан улс байгаа. Тийм гэхэд өнөөдөр энэ бол улсын төсөвт энэ түүхий газрын тосны экспортоос бол өөрийн Монгол Улсад ногдох бүтээгдэхүүний хэмжээгээр 74.8 тэрбум төгрөгийг жишээлбэл төвлөрүүлсэн байгаа. Энэ тосоо, газрын тосоо бид нар энэ үйлдвэртээ өгье гэж байгаа юмаа. Өөрөөр хэлэх юм бол энэ чинь шинээр барих гээд байгаа энэ Чойбалсангийн энэ үйлдвэр дээр шаардлагатай хэрэгцээнийх нь газрынх нь тосыг энэ 74.8 тэрбум төгрөгөөсөө өгье. Эндээс нь засаг өөрөө оролцож, санхүүгийн хувьд бол энэ үйлдвэрт нь бас хувь эзэмшье гэсэн ийм л санаа байгаа юм шүү дээ. Өөр юм бол энд байхгүй.

Тэрнээс бол одоо юу гэдэг юм төр боогдуулаад, хаагдуулаад байдаг бол. Хэрвээ хувийн хэвшил өөрөө 100 хувь хийгээд яваад болчихдог байсан бол өнөөдрийг хүртэл тусгай зөвшөөрлөө авчихсан байсан тав, зургаан газар байна. Бид нар мэдэж байгаа шүү дээ. Тууз хайчилсан хоёр, гурван газар байсан. Одоо хүртэл байхгүй байна. Бодит хүндрэлүүд байгаад, санхүүгийн хүндрэл тэр дотор бас давамгайлж байгаа учраас засаг энэ дээр тодорхой нөөц бололцоондоо оръё л гэдэг ийм л бодлогыг баримталж, энэ төсөлд өөрийнхөө саналыг өгсөн юм засгаас.

Д.Дэмбэрэл: -Загджав.

Д.Загджав: -Зоригт сайд аа, Би монголоор тодорхой асуусан. Бүтээгдэхүүн хуваах гэрээний тухай хуулийн төслийг Засгийн газар санаачлаад оруулаад ирээч ээ гэсэн. Энийг яагаад оруулж ирэхгүй байгаа юм бэ? нөгөөтэйгүүр, хоёрт нь, энэ өмнө Зүүнбаян, Дорнодын нефтийн орд газруудаас нефть бүтээгдэхүүнийг газрын тосны бүтээгдэхүүнийг бүтээгдэхүүн хуваах зарчмаар ашиглах тухай хийгдсэн гэрээ байгаа. Америкчууд эхэлж хийгээд, SОКО-д хийж байгаад, дараа нь Петрочайнад өг лүү яалаа. Энэ гэрээнүүдийг нийтэд ил болгооч ээ, нийтэд ил болгооч. Тэгээд 2 сая 600 мянган барилль нефтийн бүтээгдэхүүн гаргачихаад, энэ нь бол хэдэн тэрбум долларын бүтээгдэхүүн гаргачихсан байгаа шүү дээ. Тэгчихээд өнөөдөр 60-хан сая хүрэхгүй долларыг их том тоо гэж ярьж болохгүй ээ. 

Д.Дэмбэрэл: -Зоригт сайд.

Даш.Зоригт: -Загджав гишүүний асуултанд уг нь би бас хариулах шиг болох юм. Ямар одоо бүтээгдэхүүн хуваах гэрээний тухай хууль гэж байхгүй. Газрын тосны тухай хууль гэж байгаа. Энэ газрын тосны хуулийн дагуу энэ бүтээгдэхүүн хуваах үйл ажиллагаа, бүх юм хуулийн дагуу зохицуулагдаж яваа. Энэ хуулийг бол бид нар боловсруулаад, яамны хэмжээнд эцэслээд, харин татвартай холбоотой асуудал дээр Сангийн яамтайгаа бид нар эцэслэж чадахгүй байнаа гэдгийгээ хэлсэн. Энэ асуудал ингээд л явж байгаа. Энийг бол одоо бид нар. 

Харин газрын тосны тухай хууль манай Монгол Улсын хууль, Монгол Улсад үйлчилж байгаа гэдгийг би одоо хэлээд байгаа. Тэрэн дотор нь бол бүтээгдэхүүн хуваах зарчим, бусад бүх тэр нөгөө нэг төрөөс яаж одоо энэ газрынхаа тосны бодлогыг явуулах гэдэг асуудал тэрэн дотор тусгагдсан байгаа. Хууль нь байгаа Загджав гишүүн ээ, хууль нь байгаа. Нэр нь өөр юм. Газрын тосны тухай хууль гэж нэрлэдэг юм одоохондоо.

Д.Загджав: -..тэгээд ийм хууль эрх зүйн орчинтой болгоё гэсэн, үүн дээр нийцүүлж гэрээгий нь ...тийм асуудлыг тавьж байгаа. Яагаад оруулж ирэхгүй байгаа юм. 

Д.Дэмбэрэл: -Сайхансамбуу асуултаа тавьчихъя.

Ш.Сайхансамбуу: -Баярлалаа. Тэгэхээр энэ газрын тосны, бид нар бол эцсийн эцэст нэг бензинтэй болох гэж л яриад байгаа яриа шүү дээ. Би ч одоо бас чамгүй энүүгээр их оролдсон хүн. Зовлонгий нь сайн мэдэж байна. Энэ тогтоол одоо бид нар би бол ийм л юм хүсээд байх юм. Энэ Засгийн газраас. Яаж бензинтэй болох вэ гэдэг асуудлыг ерөөсөө ганц энэ газрын тосон дээр биш, хүрэн нүүрснээс, занараас, одоо олборлож байгаа газрын тосон дээр, ирээдүйн газрын тосныхоо тооцоон дээр үндэслэж нэг мөсөн нэг ийм төрийн бодлого гаргаж ирмээр юм шиг санагддаг юм.

Гадны хөрөнгө оруулагч нар манай хэрэгцээг хангадаг үйлдвэр барьж, барих гэж орж ирдэг тийм бизнес эрхэлдэг хүн гадаадад нэг ч байхгүй. Монголын энэ шаардлага бол хангах ч үгүй нэгдүгээрт. Хоёрдугаарт, манай хэрэгцээг барих үйлдвэр барих тохиолдолд үгүй энэ чинь 1.8 тэрбум долларыг оруулж ирээд энд монголын хэрэгцээг хангана гэдэг тийм бизнес олддоггүй юм байна лээ энэ дэлхий дээр. Ашиггүй нэгдүгээрт. 

Тийм учраас бид нар энэ яриа бол хоосон. Зүгээр бензинтэй болох асуудлыг зүгээр Монгол Улсын Засгийн газар төр өөрөө хөрөнгө гаргаж одоо дор хаяж ёстой 50 хувийнх нь хөрөнгийг нь гаргаж байж гадныхантай ярьж энэ асуудлыг шийдэхгүй юм бол зүгээр нэг хувийн ганц нэг хоёр компани хөөцөлдөөд энэ бол бүтэхгүй юм шиг. Би бол тийм ойлголт авсан хүн байгаа юм. Тэгэхээр бид нар бол одоо хэдэн мянган тогтоол энэ Их Хурлаас гараад ч нэмэр байхгүй. Цаад үр дагавар нь тийм. 

Тийм учраас энийг одоо төр шал өөр бодлого барьж л ярихгүй юм бол хөрөнгө гаргахгүй бол бүтэхгүй ээ. Санхүүгийн асуудлыг нь сайн шийдэж өгөхгүй бол ерөөсөө би хэлж байна. Дангаараа манай хэрэгцээг хангах үйлдвэр барьж өгөх тийм бизнес эрхэлдэг хүн Монгол руу орж ирэх тийм бололцоо нь бол байхгүй юм байна лээ. Зүгээр товчхон хэлэхэд бол танайд ийм үйлдвэр бариад бид нар бол эргээд ашгаа олоход бол бүтэхгүй юм байнаа гэдгийг хариу өгдөг байхгүй юу. Би зүгээр хөөцөлдөж байсан хүний хувьд яриад байна шүү дээ.

Тийм учраас манай төр өөрөө энэ дээр шал өөр бодлого хөрөнгө гаргаж л гадны том одоо хөрөнгө оруулагч дээр, төрөөс хамааруулж ярихгүй бол болохгүй ээ гэж нэгдүгээрт. Тэгээд одоо энэ занарын ордон дээр хайгуул хийж байгаа компаниуд бий. Хүрэн нүүрсэн дээр хайгуул хийгээд нөөцийг нь тогтоочихсон компаниуд бий. Тэгээд эд нарыг одоо бас төрөөс яаж дэмжих юм, бас тодорхой биш байгаа байхгүй юу. Ялангуяа шатдаг занар дээр бол ерөөсөө төрөөс гаргачихсан бодлого шийдвэр ерөөсөө байхгүй байгаа. Хууль тогтоол ч байж байгаа, байхгүй байж байгаа. 
Тэгээд энийгээ нийлүүлж байж эцсийн эцэст бид нар бензин, дизелийн түлш гаргах гээд байгаа болохоор энэ 3 асуудлаа базаж нэг том хууль гаргаж л Монгол Улсын төр өөрөө оролцохгүй л юм бол би энэ ажлыг хоосон яриа болноо гэж хэлэх гээд байгаа юм. Надад бол асуугаад, Зоригт сайдаас, энэ ажлын хэсгээс, энэ өргөн барьчихсан гишүүдээс асуугаад байх юм бол алга. Би бол зүгээр саналаа хэлж байна. Ийм том арга хэмжээ улсаас зохион байгуулж хийхгүй л юм бол одоо энэ Зоригт сайд хэлж байна. Дөрөв, таван компани зөвшөөрөл авчихсан бий. Тэгээд тэр лицензээ аваад тэгээд гадны хүмүүстэй уулзаад явдаг байхгүй юу. Нөгөө улсууд нь тооцоо хийгээд л тэгээд нэг жирийн нэг жижиг компанийг тоохгүй, авч хэлэлцэхгүй, хөрөнгөгүй нэг жижигхэн компанитай юу ярих юм бэ энэ чинь.

Д.Дэмбэрэл: -Наранхүү гишүүн асуугаад тэгээд санал хураалт явуулъя. Сайхансамбуу гишүүн санал хэллээ. Нээрээ л Засгийн газар одоо зүгээр хийгээд явмаар ажлыг л бид нар жижиг, дунд үйлдвэрийг ойрын хугацаанд байгуул гээд тогтоол гаргаж өгөөд. Энэ чинь одоо Засгийн газрын энэ ийм эрхгүйгээр Засгийн газар энийг чинь шийдчих эрх байдаггүй юм уу. Харин тийм, одоо хусдаг юм уу яадаг юм тэгээд. Энэ чинь угаасаа л Засгийн газар энийг санаачлаад хийсэн байхад бид зэмлэхгүй юм байгаа биз дээ. 

Наранхүү гишүүн.

Х.Наранхүү: -Сая эдийн засаг талаасаа энэ Сайхансамбуу гишүүн ерөнхийдөө яг олоод хэлчихсэн. Байдал бол төрийн ямар нэгэн дэмжлэг оролцоогүйгээр бол хувийн сектор хийхэд ямар ч ажил байхгүй. Тийм учраас хийхгүй, хийж чадахгүй. Бид нарын энэ анх тогтоол ач холбогдол гэдгийг яагаад ярьсан гэвэл угаасаа эрчим хүчний аюулгүй байдлын асуудал бол эдийн засгийн аюулгүй байдлын гол гогцоо асуудал. Тийм учраас өөрснөө дотооддоо бага ч гэсэн нэг жаахан газрын тосны нөөц байна.  Энэ дээрээ бүрэн тулгуурлаж үйлдвэр барина гэвэл бүтэхгүй.

 Ер нь зүгээр энэ жаахан газрын тосоо ашиглаад гадаадын түүхий газрын тосны хангалтын асуудлыг шийдэж чадвал дотооддоо жижигхэн үйлдвэр байгуулж эхлээд тэгээд энэ үйлдвэр дээрээ угаасаа энэ газрын тос боловсруулах үйлдвэрлэлийн процессыг салбарын эх үүсвэрийг тавьж хүн бэлтгэх, технологиор суралцах гэсэн ийм л зорилттой асуудал энэ хүрээнд ярья гэсэн шүү дээ. Тийм учраас төр бол энэ дээр төрийн оролцооны тухай асуудал дээр их маргаад эхэлсэн юм хүмүүс.  Тэд нар маргаж байгаа хүмүүс бол миний ойлгож байгаагаар хувийн сектор бол төрөөс татаас одоо баталгаатай худалдаж авах гэрээ гэх юм бол хувийнх нь хоорондоо өрсөлдөөд ороод ирнэ.

Тийм учраас төрөөс Засгийн газраас ямар оролцоо байх юм, ямар нөхцөл болзол, ямар онцгой нөхцөл юм уу олгох энийгээ л их тодорхой сайн гаргаад өгчихвөл өөр асуудал байхгүй. Төр огт оролцохгүй ийм асуудал угаасаа өөрөө шийдэгдэхгүйгээр аяндаа ингээд унтарчихна. Тийм учраас уг нь энэ асуудал түрүүчийн тэр газрын тосны үйлдвэрлэлийг хөгжүүлэх хөтөлбөртэйгээ хамт явж байсан л даа. Яг тэрэнтэйгээ хамт хэлэлцэгдээд гарах ёстой байсан байх.

Ажлын хэсгийнхэн миний ойлгож байгаагаар бол асуудлыг зүгээр өнөөдөр нэг үйлдвэр байгуулчихаад тэрэндээ ямар хөнгөлөлт дэмжлэг үзүүлэх юм энд харж асуудлаа яриад байгаа учраас тэр хөнгөлөлтийн төлөө маргаан бизнесийн сонирхлын зөрчил харагдаад байх шиг байгаа юм. Тийм учраас энэ асуудлаа ажлын хэсэг дахиж нягталж үзэхдээ зөвхөн ийм үйлдвэр байгуулахад төр өөрөө ямар хэмжээнд оролцох юм, хувийн сектороос эрсдлээ хуваалцаад энд оролцох юм бол ямар нөхцөл болзол тавих юм бэ гэсэн ийм л зарчмын хэдэн асуудал дээр энэ асуудлаа хайрцаглаж чадвал энэ асуудал маш богинохон хугацаанд гарах боломжтой. Энэ талаас нь яривал яасан юм бэ гэсэн саналтай байна.  

Д.Дэмбэрэл: -Баярлалаа. Санал хэллээ тиймээ. Санал хураалт явуулъя. Газрын тосны боловсруулах үйлдвэр байгуулах ажлыг эрчимжүүлэх тухай Улсын Их Хурлын тогтоолын төслийг баталъя гэсэн санал хураалт явуулъя. Байнгын хорооны санал. Хэдэн хүн байна. Тэр суудалдаа сууцгаа. Энэ санал хүчингүй. Ирц байна уу, үгүй юу. Энд хэн гарсан нөхдүүд энэ кнопоо хэн нь татаад байгаа юм. Өглөө цагтаа цуглая. Цагтаа ирчихээд дараа нь анхаарал тавьж ажиллая. Тогтоол, хуулиуддаа.

Байнгын хорооны саналаар санал хураалт явуулах гэж байна. Тогтоолын төслийг баталъя гэсэн санал хураалт. 

41 гишүүн санал хураалтанд оролцож, 36 гишүүн зөвшөөрч, 87.8 хувийн саналаар тогтоол батлагдлаа.

Гишүүдэд баярлалаа. Дараачийн асуудалдаа оръё.

Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт  II Протоколд нэгдэн орох тухай хуулийн төслийг соёрхон батлах тухай асуудлыг хэлэлцье.

Энэ талаар гишүүд үг хэлж дууссан. Одоо санал хураалт байгаа. Шууд санал хураалт байгаа хуулиараа бол.

Иргэний болон олон улсын эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай хуулийн төслийг соёрхон батлах тухай хуулийн төслийг баталъя гэсэн санал хураалт явуулъя. 

40 гишүүн санал хураалтанд оролцож, 36 гишүүн зөвшөөрч, 90.0 хувийн саналаар хууль батлагдлаа.

Энэ асуудлаар чуулганы хуралдаанд Нямдорж сайд алга байна, Баттулга Ерөнхийлөгчийн тамгын газрын дарга, Сосормаа Ерөнхийлөгчийн хүний эрх, иргэний оролцооны бодлогын зөвлөх, Баттөмөр Гадаад харилцааны яамны Гэрээ эрх зүйн газрын захирал нар оролцсон байна. 

Соёрхон баталж байгаа саяын хуулийн эцсийн найруулгыг сонсчихъё гэж байгаа юм байна. Энэ дээр саналтай гишүүн байна уу? Саяын баталсан хуулийн эцсийн найруулгад саналтай гишүүн байна уу. Алга байна. Эцсийн найруулгыг сонслоо. За Даваасүрэн. Эцсийн найруулга тиймээ.

Ц.Даваасүрэн: -Тэгэхээр энэ протоколын хувьд бас нэгдэх шаардлага бол байгаа юм шиг байна лээ. Би тэгж ойлгосон. Яагаад гэвэл одоо 30-аад улс л үлдчихээд байгаа юм байна гэж. Гэхдээ энэ дээр би нэг зүйлийг анхаараач гэх гээд байгаа юм л даа. Энэ нэг одоогийн улс төрийн нөхцөл байдал, энэ нэг уул уурхай дагасан энэ нэг хөрөнгөний төлөөх тэмцэл энэ цаг хугацааг нэг өнгөрөөсний дараа энэ цаазаар авах ялыг байхгүй болгох тийм хугацаа зааж өгвөл яасан юм. Зарим орнууд тийм юм байна лээ. 

Би сая тэр Хууль зүйн сайд нарын Италид болсон уулзалтанд оролцсон л доо. Зарим орон нь бол тэгчихсэн юм байна. Яахав протоколд нэгдье, гэхдээ тэр цаазаар авах ялын хугацааг бол тодорхой оноос, жишээлбэл би тэр 20 оноос болгож явчихаж болохгүй юу. Найруулгын шинж чанартай ийм юм хийгээд. Тэгэхгүй бол энэ уул уурхай дагасан энэ нэг юм улс төрийн нөхцөл байдал чинь захиалгат аллага руу явуулчих юм биш биз гэдгийг л би болгоомжлуулаад байгаа шүү дээ. Наадах чинь их осолтой шүү. Ялангуяа энэ өлсгөлөн нийгэмд, хүн амын дийлэнх нь ядуу байгаа энэ үед бол наадах чинь их осолтой юм байна. 

Тийм учраас тэр нэгдээгүй байгаа 30 хэдэн орны чинь ихэнх нь  африкийнхан юм билээ. Тэгэхээр зарим нэг орнууд яаж гарсан гэхээр ерөөсөө тодорхой хугацаа заагаад өгчихсөн юм билээ. Протоколдоо нэгдсэн, нэгдэхдээ жишээлбэл одоо манайх шиг энэ нэг шилжилтийн одоо энэ нэг эдийн засгийн хөрөнгө мөнгөний төлөө энэ нэг аюултай юм явагдаж байна шүү дээ уул уурхай дагасан. Энэний дараагаас эхлээд тогтворжоод ирэхээр, нийгэм тогтворжоод ирэхээр энэ цаазаар авах ялыг одоо байхгүй болгох тухай заалт оруулж өгвөл яасан юм бэ. Хугацаа тавьж өгье.

Д.Дэмбэрэл: -Хууль зүйн байнгын хорооны дарга яачихав. Одбаяр дарга. Батсуурь. Энэ хугацаа тавьж өгөх асуудал бол редакциар шийдэх асуудал мөн үү Байнгын хороо хариулъя. Батсуурь.

Я.Батсуурь: -Ер нь бол энэ нэг хэлэлцүүлэг явж байхад бид нар шууд нэг дор хорь гэж ярьсан, тохирсон, ийм маягаар явж байгаа. Ер нь одоо уул уурхайн хөгжил энэ асуудалтай холбоотойгоор энэ ялыг цаазаар авах ялыг хэвээр үлдээнэ гэдгийг би үнэхээр ойлгохгүй юм, юу ярьж байгаа юм энэ чинь одоо. Энэ бол олон улсын хэмжээнд энэ чинь бүгдээрээ улс оронд энэ ялаас татгалзаад, манай улс өөрөө ардчилсан, хүмүүнлэг, энэрэнгүй нийгэм байгуулна гэж тунхаглаад ингээд явж байхад одоо бид нар энэ ялаас олон улсын жишгээс зөрж энд тэндгүй одоо тохиромжгүй асуудлаа. Энийг бол одоо улс орны өнөөгийн хөгжлийн энэ түвшин, өнөөдрийн одоо энэ уул уурхайд болж байгаа үйл явцтай энэ ялыг холбож, уул уурхайтай холбогдсон улсуудыг цаазаар авна гэж хэлэх гэж байгаа юм уу, юу гэж байгаа юм. Энэ бол үнэхээр ойлгохгүй байна. Энийг холбож ингэж ярих нь буруу.

Д.Дэмбэрэл: -Тэгж ярьсан юм уу. Уул уурхайтай холбогдсон нөхрийг цаазаар авъя гэж. 

Я.Батсуурь: -Тэгж ойлгогдохоор ярьж байна шүү дээ.

Д.Дэмбэрэл: - За Батбаяр.Хугацааг 20 он хүртэл хойшлуулбал яасан юм бэ гэж редакци дээр санал хэллээ. Редакци ярьж байна бид нар. Одбаяр.

Д.Одбаяр: -Хугацааны хувьд энэ яг тийм хатуу заах шаардлага байхгүй л дээ. Занданшатар сайд нэмж хариулах байх аа. Зүгээр энэ протоколд бид нар нэгдэн орсноороо зүгээр алхам хийж байгаа байхгүй юу. Өөрөөр хэлэх юм бол цаашдаа ер нь Байнгын хороон дээр 5 сарын 4-нд хэлэлцсэн юм. Хоёр Байнгын хороон дээр. Гишүүд бол ер нь энэ цаазаар авах ялыг халах нь зүйтэй гэсэн бодлого монголын төр барих нь зүйтэй гэдэг санал бол гарсан. Тэгээд дэмжээд, яг энэ санал хураалтан дээр ирэнгүүтээ түр зогсчихсон шүү дээ. Тэгээд энэ протоколд нэгдэн орсноороо тийм хатуу үүрэг бол шууд одоо тийм эрх зүйн орчин өөрчлөгдөж байгаа юм бол байхгүй. Алсдаа бид нар энийг бол ер нь ойрын хугацаандаа гэдэг юм уу халах, хэрэглэхгүй байх тэр чиглэлдээ алхам хийж, олон улсын байгууллагын өмнө үүрэг хүлээж байгаа юм.

Өөрөөр хэлэх юм бол энэ протокол маань өөрөө тийм шүү дээ. Цаазаар авах ялыг халахад чиглэсэн нэмэлт II Протокол гэж. 

Д.Дэмбэрэл: -Тэр ганцхан л юм ярьж байхад та нар агуулга яриад байна. Наадах чинь ингэсэн шүү дээ. Энийг нэгдэн орох асуудлыг 20 он хүртэл хугацаагий нь хойшлуулж болох уу гэж зүгээр редакци сонсож байх үед ярьж байна шүү дээ. Энийг редакциар авах боломж байна уу, үгүй юу гэдгээ л хариулчих л даа. Редакци сонсож байна шүү дээ бид нар.

Д.Одбаяр: -Редакциар тэгж хүлээж авах боломж одоо байхгүй шүү дээ. Яагаад гэвэл бид нар энийг чинь хэлэлцүүлгийн үед ярьсан шүү дээ. 

Д.Дэмбэрэл: -За ойлголоо. Өөр саналтай гишүүн байна уу? Редакцийг сонслоо.

Дараачийн асуудалдаа оръё.

Нийгмийн халамжийн тухай хууль хүчингүй болсонд тооцох тухай болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя.

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Дондог танилцуулна. Дондог гишүүнийг индэрт урьж байна. 

Д.Дондог: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2010 оны 1 дүгээр сарын 29-ний өдөр Улсын Их Хуралд өргөн мэдүүлсэн Нийгмийн халамжийн тухай хуулийн төсөл болон дагалдаж өргөн мэдүүлэгдсэн бусад хуулийн төслүүдийн хэлэлцэх эсэх асуудлыг Улсын Их Хурлын 2010 оны 6 сарын 3-ны өдрийн чуулганы нэгдсэн хуралдаанаар шийдвэрлэж анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. 

Дээрх хуулийн төслүүдийн анхны хэлэлцүүлгийг тус Байнгын хороо 2011 оны 12 дугаар сарын 14-ний өдрийн хуралдаанаараа хийж, гаргасан санал, дүгнэлтийг Та бүхэнд танилцуулж байна.

Тус Байнгын хорооноос дээрх хуулийн төслүүдийг анхны хэлэлцүүлэгт бэлтгэх үүрэг бүхий ажлын хэсгийг байгуулсан бөгөөд хуулийн төслийн талаар ажлын хэсгээс гаргасан зарчмын зөрүүтэй саналуудыг Байнгын хорооны гишүүдийн олонхи нь дэмжлээ.

Улсын Их Хурлын эрхэм гишүүд ээ,

Нийгмийн халамжийн тухай болон дагалдаж өргөн мэдүүлэгдсэн бусад хуулийн төслүүдийн анхны хэлэлцүүлгийг хийсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.

Д.Дэмбэрэл: -Дондог гишүүнд баярлалаа. Байнгын хорооны санал,  дүгнэлтээс асуух асуулттай гишүүн байна уу? Ганхуяг гишүүн асуултаа тавья. Ц.Батбаярыг оруулчихъя.

Д.Ганхуяг: -Байнгын хорооноос асуух юм уу, ажлын хэсгээс асуух юм уу. Хоёр үндсэн асуулт байна. 

Нэгдүгээрт, ажлын хэсэг ажилласан байна. Нэлээн олон зарчмын зөрүүтэй санал гаргаж байгаа юм байна. Тэгээд энэ хуулийн төсөл батлагдсанаар улсын төсвөөс 100-гаад тэрбум төгрөг гарахаар хуулийн төсөл өргөн баригдсан байсан. Тэгээд хэлэлцүүлгийн явцад Байнгын хороо ажлын хэсэг энэ хэлэлцүүлэгт бэлдсэн. Тэгээд энэ зарчмын зөрүүтэй шинээр гаргаж байгаа саналаас хамаараад энэ мөнгөний хэмжээ нэмэгдэж байгаа юу гэж нэгдүгээр асуулт. Өөрөөр хэлбэл нийгэм, эдийн засагт улсын төсөвт үзүүлэх нөлөөллийн тухайд.

Хоёрт нь, энэ 100-гаад тэрбум төгрөгөнд хамрах халамж авах хүмүүсийн дотор хөдөлмөрийн чадвартай хүмүүс хэд байна. Яг жинхэнэ эмзэг бүлгийн хүмүүс хэд байна вэ. Энэ яг тоогоор нь тодруулах гэсэн юмаа. Хамгийн гол нь халамж бол бас өгөөд байгаа. Хангалттай өгөөд л байдаг, аманд ч үгүй, хамарт ч үгүй яваад байдаг. Тэгсэн мөртлөөсөө өнөөдөр ажил хийж байгаа хүмүүсийн цалин амьжиргаандаа хүрэлцэхгүй ийм байдалтай байна нэгдүгээр асуудал. Тэгээд амьжиргаандаа хүрэлцэхгүй болохоор ядуурал руугаа орж байна. Ядуурал нэмэгдэж байна. Тийм учраас ажил хийж байгаа хүмүүсээ дэмжих нь чухал байгаа юм. 

Ийм үндсээр энэ асуултыг яг тодорхой хэлж өгөөч ээ гэж. Өөрөөр хэлбэл төсвийн ачаалал 100-гаад тэрбум төгрөг нэмэгдэхээс энэ багассан уу, ихэссэн үү. Энд яг хамрагдаж байгаа улсууд нь хэд нь хөдөлмөрийн чадвартай, хэд нь  яг эмзэг бүлгийн хүмүүс байна вэ. Сонгууль дөхөөд бэлэн мөнгөөр халамжлах явдал газар авах шинжтэй боллоо. 13 оны 1 сарын 1-нээс хэрэгжих хуулийг бол Сонгуулийн тухай хуулинд заасан тэр намынхаа мөрийн хөтөлбөрт сонгуулиар амлаад оруулж ирэх ч юм уу ийм байдлаар шийдэх хэрэгтэй шүү дээ. Тэгээд энэ бэлэн мөнгө амлах, бэлэн мөнгөний амлалтыг одоо больё гэж баахан ярьсан. Нөгөө сая төгрөгний эрдмийн хувиас болоод сая 500 мянган төгрөг амалсан ийм асуудал гарсан шүү дээ. 

Тэгээд нэг бэлэн мөнгөний уралдаан бас явах нь их онцгүй байна л даа. Өнөөдөр нийслэлд ямар асуудалтай байгаа билээ, утаа нь яаж байгаа билээ, одоо 5 эхийн ургийн хоёр нь гажигтай төрж байна шүү дээ. Амьсгалын замын өвчин. Энэ нэг байгаль орчин, утаа униараас чинь болоод. Тэгэхээр бид нар өнөөдөр амьдарч байгаа, хөдөлмөрийн чадвартай хүмүүст амарт ч үгүй, хамарт ч үгүй мөнгө өгч байхаар хойч үе нь эрүүл орчинд, эрүүл ая тухтай орчинд амьдруулах энэ дэд бүтцийг нь бий болгох, энэ хотоо янзлах юм руу хөрөнгө оруулалт оруулмаар байна шүү дээ. 
Тэгэхээр Байнгын хорооны ажлын хэсэг ажиллаад мөнгө нь нэмэгдсэн үү, хүний тоо нэмэгдсэн үү, тэр дотроо хөдөлмөрийн чадвартай хүнд халамж өгөх гэж байна уу, яах гэж байна вэ гэж ийм асуултыг асуух гэсэн юм.

Д.Дэмбэрэл: -Баярлалаа. Дондог гишүүн, Очирбат дарга нэмж болно. Та хоёр товчхон тодорхой хариулчих, маш тодорхой 3 асуудал тавилаа. Дондог.

Д.Дондог: -Ганхуяг гишүүний асуултанд хариулъя. Байнгын хороон дээр хуралдаанаар хэлэлцэх үед бол бид нар зарчмын зөрүүтэй бас ойлголцож чадахгүй байсан нэг асуудлыг  ойлголцож орж хэлэлцүүлсэн. Энэ бол өрхөө тодорхойлж тэтгэмж олгохоор төлөвлөж хуулийн төсөл бол орж ирсэн байгаа. Хэлэлцүүлгийн явцад өрхөөр биш өрхөд байгаа өрхийн гишүүн иргэнд гэж оруулж ирж байгаа. Энэ нь  бол хөдөлмөрийн чадвартай иргэдэд олгохгүй гэсэн санаа цаана нь байгаа. Тэр хэмжээгээр мөнгөн дүн бол багасна. Яг нарийвчилсан мөнгөн дүнг бол бид нар Байнгын хороон дээр гаргаж үзээгүй, манай Нийгмийн хамгаалал, хөдөлмөрийн яам, Халамжийн газрын улсууд ард сууж байна. Энэ улсууд бас тооцоо хийж мөнгөн дүнгээр нь хэлэх байхаа гэж бодож байна.

Хөдөлмөрийн чадвартай иргэний тоо багасч байна уу гэж асууж байна. Тэгэхээр сая би давхар хэллээ. Үндсэндээ бол оруулж ирсэн төслөөс хамаараад оруулж ирсэн төсөл, одоо хэлэлцэгдэж байгаа төсөл хоёрын хувьд бол ялгаа гарч байгаа учраас хөдөлмөрийн чадвартай иргэнд мөнгө олгогдохгүйгээр энэ багаснаа гэсэн үг. Яг жинхэнэ хуулинд заагдсан асрамж халамж үйлчилгээ авах шаардлагатай иргэн тийм хөгжлийн бэрхшээлтэй иргэн, хүүхэд, ахмад настан, асрамжлах хүнгүй, хүн асрамжилж байгаа ийм иргэдэд л, мөн дээр нь онцгой нөхцөлийн гэж нэмсэн байгаа. Энэ хэдэн иргэдэд л одоо яг жинхэнэ халамж үйлчилгээ үзүүлэхээр ийм хуулийн төсөл болсон гэж ингэж хэлэх байна.

Тэгэхээр зэрэг энэ бол одоо мөнгөн  халамжаар, нийтэд хавтгайруулж өмнө нь байсан халамж үйлчилгээг тэлнэ гэсэн утга бол байхгүй. Энэ дээр бол нөгөө нэг онцлог зүйл бол өмнө нь бас одоо урд хуулинд хэрэгжиж байсан ахмад настны рашаан сувилалд явахад ирэх, очих унааны зардлын 50 хувийн хөнгөлөлт, түлээ нүүрсний орон сууцны хөнгөлөлт эд нарыг бол жирэмсэн эхчүүдийн тэтгэмж эд нарыг хасч орж ирсэн хуулийн төслөөр. Бид нар энийг буцааж суулгасан. Эргүүлээд өгөхөөр болсон. Ийм төсөл орж ирээд одоо зарчмын зөрүүтэй саналаар явж байгаа.

Гуравдугаарт, сонгууль дөхөхөөр халамж үйлчилгээ нэмэгдэж, энэ бол бас тэгж ойлгож болохооргүй хууль л даа. Энэ бол 2013 оны 7 сарын 1-нээс эхлээд нөгөө Эх орны хишиг сангийн үйлчилгээ, мөнгө олголт зогсохоор зэрэг яг энэ халамж шаардлагатай улсуудын амьдрал бол бас нэлээн хүндрэл учирна. Энэ тухайн үед бид нар урд нь бас одоо төрийн дээд эрх мэдэлтнүүдийн хэмжээнд семинар зөвлөлгөө хийж үзсэн. Бүгд ийм саналтай байна лээ. Тэндээс эхэлж үйлчлэхээр хугацаагий нь бол сонгуулийн дараа үйлчлэхээр зааж өгөөд, тэгээд одоо олговол зохих хүнд нь, олговол зохих мөнгийг нь зохих хэмжээгээр нь олгоноо гэсэн ийм л зарчмын хууль батлагдаж байгаа юм. 

Тэрнээс бол одоо бусад хуулиудтай адилхан зүгээр сонгуулийн өмнө амлалт өгч байгаа хууль бол бишээ. Энэ хууль 2010 оны 1 сард өргөн баригдаад, тэгээд одоо саяын тэр хөдөлмөрийн чадвартай хүмүүсийн оролцох оролцохгүйгээс хамаараад 2 жил хэртэй гацаж гацаж саяхан гацаанаас гарч хууль бол хэлэлцүүлэгдээд зарчмын зөрүүтэй санал бэлэн болоод явж байгаа.

Д.Дэмбэрэл: -Ганхуяг гишүүн тодруулаад асууя. Гишүүн Загджав бусдаа хүндэтгэ л дээ.

Д.Ганхуяг: -Баярлалаа. Дондог гишүүнтэй ерөнхийдөө санал нэг байна. Гэхдээ нэг ийм л юм руу явмаар байна шүү дээ. Ажил хийж байгаа хүмүүсийн цалин амьдралд нь хүртдэг, тэр цалинтай шууд уялдаатай байдаг тэтгэвэр тэтгэмж нь бас ахмадуудынхаа амьдралд нэгдүгээрт хүртдэг ийм л нийгэм рүү явмаар байна л даа. Тэгээд Дондог гишүүний үгэн дотор нэг ийм үг гарлаа л даа. Хөдөлмөрийн чадвартай хүмүүсийг аль болох оруулахгүй заалтын утга байгаа. Цаана нь байгаа гэж яриад байна л даа. Тэгээд цаана нь гэдэг чинь бол цаасан дээр бичээгүй тохиолдолд бол тэгээд бүгдээрэнд нь хавтгайрна гэсэн үг шүү дээ. Тийм учраас аманд ч үгүй, хамарт ч үгүй нэг халамж гэж байхаар ажил хийж байгаа хүнийх нь цалин амьдралдаа хүрэлцдэг, тэтгэвэр тэтгэмж нь хүрэлцдэг ийм л юм руу явмаар байна шүү дээ. 

Тэгээд ...(минут дуусав)
Д.Дэмбэрэл: -Очирбат.

Д.Очирбат: -Халамжийн хуулин дээрээ бол одоо хуучин бол халамж хавтгайрч байсан байж магадгүй. Хуучны халамжийн тогтолцоо бол жишээлбэл нэг аймагт төсвөөс халамжаас нь хичнээн төгрөг хуваарилчихаад, тэрэн дээрээ зохицуулсан халамжийн үйлчилгээг хүргэдэг байсан. Одоо бол одоо орж ирж байгаа хуулиараа бид нар тэр эмзэг бүлгийн, тэр ядуу байгаа өрх, хөгжлийн бэрхшээлтэй иргэн асран хамгаалалт шаардаж байгаа, нийгмийн  хамгаалал шаардаж байгаа тэр иргэндээ л хүрсэн үйлчилгээг одоо хүргэж байгаа. Ийм учраас энэ хууль гарна. Энийг юугаараа гаргаж байна вэ гэхээрээ олон улсын жишигтэй нийцсэн орлого орлуулан тооцох аргачлалаар өрхийн гишүүн орлогогүй иргэдийгээ тэр халамж үйлчилдэг иргэдийгээ тодорхойлж гаргаж ирнэ.   
Д.Дэмбэрэл: -Дондог гишүүн нэмээд хариулъя.

Д.Дондог: -Ганхуяг гишүүнтэй санал нэг байна. Манай халамжийн газрынхан, Нийгмийн хамгаалал,  хөдөлмөрийн яамныхан тоогий нь хэлээдэх, тооцоо байгаа. Тэр өрхийн гишүүн иргэнд гэдэг бол бид нар ярьж байгаад тэр нэг аль болохоор хөдөлмөрийн чадвартай, хөдөлмөр эрхлэх бололцоотой хүмүүсийг нь хамруулахгүйгээр заалтыг тэгж иргэнд гэж оруулж ирсэн байхгүй юу. Иргэнд гэхээр цаана нь болохоор нөгөө ахмад настан, нөгөө хөгжлийн бэрхшээлтэй иргэн, хөдөлмөрийн чадваргүй ийм улсууд нь хамрагдаж байгаа юм иргэн гэдэг нь бол. 

Тэрний цаана хөдөлмөрийн чадвартай хүн гэдэг утгаар байхгүй байж тэгж зөвшилцөж энэ хуулиа оруулж ирж байгаа юм. Тэгээд яг тоогий нь манай улсууд одоо хэлнэ. Нэг хүнд оногдох тоо нь бол тэртэй тэргүй өнгөрсөн юунаасаа бол нэмэгдээд явж байгаа. Тэр тоонуудыг одоо хэлж. Уул нь та нарт тараагдах ёстой энэ дээр байж байгаа. Тэгэхдээ яамны улсууд  бас нэг хэлээдэх.

Д.Дэмбэрэл: -Ганбямба гишүүн асуултаа тавья. Тэр тоо бол гарчихсан, анхны нэг баахан тооцоо байна лээ. Тэр Дондогоос энэ өөрчлөгдсөн юм уу, үгүй юм уу энэ тоо багассан уу л гэж асуусан юм л даа. Ганбямба гишүүн.

Н.Ганбямба: -Баярлалаа. Энэ хуулийг боловсронгуй болгоод гаргачих нь зүйтэй хууль гэж дэмжиж байгаа юм. Хамгийн гол нь халамж хавтгайрлаа, хавтгайрлаа гээд байдаг мөртлөө яг эзнээ олж очихгүй байна гээд энэ бүрэн эрхийн хугацаа өнгөрснөөс хойш би  мөн олон удаа нэг жишээ татсан. Өнчин хүүхдэд очихгүй байна, нэг голомтонд үлдсэн 3 өнчин хүүхдийн дунд нь нэг хүүхдэд оногдох 41 мянга 600 төгрөгийг дунд нь өгч ирсэн шүү дээ. Энийг ямар  халамж гэх юм. Өнчин хүүхдүүд чинь тэр нялх хүүхдүүд чинь энэ асуудлыг мэдэх ч үгүй, энэ асуудлыг тавьж ойлгох ч үгүй.

Хоёр өнчин хүүхэд үлдлээ, үлдсэн байна гэхэд нэг хүүхдэд оногдох мөнгийг энэ хоёрын дунд нь өгч ирсэн шүү дээ. Ийм халамж гэж байдаг юм уу. Тэгсэн мөртлөө халамжийн тоо хачин их. 265 тэрбум төгрөгний халамж олголоо л гээд тайлан орж ирдэг. Яг нарийндаа бол энэ халамж чинь эзнээ олохгүй явж ирсэн шүү дээ. Нэг голомтонд 4 өнчин хүүхэд үлдсэн байхад 41 мянга 600 төгрөгийг дунд нь, нэг хүүхдэд оногдох мөнгийг 4-үүлэнгийнх нь дунд оногдож ирсэн ийм л хууль үйлчилж ирсэн шүү дээ. Тэгэхээр энэ бол эзнээ олоогүй. Одоо бол яаж өөрчлөх гэж байна вэ гэхээр би ийм асуулт байна л даа.

Одоо нэг өрхийг нь яаж тодорхойлох вэ гэдэг асуудал байгаа. Эмзэг өрхөө тодорхойлох нь байна. Ядуу гэдэг үгийг юунаас нь айж эндээс авч хаяад байгаа юм бэ. Манайх чинь ядуугийн эмиж тэртэй тэргүй бий болчихсон шүү дээ. Энэнээс айх ичих юм байхгүй болчихсон шүү дээ. Сүүлийн 20 жилд ажилгүйдэл ядуурал гэдэг бол бүр бодитой зүйл болчихсон байхад ядуу гэдэг үгээ энэ хуулинаас авч хаяад хэрэггүй ээ байж байг. Энэ ядуурлыг арилгасан хойноо л энэ уг нь цуг дуусах ёстой шүү дээ. Тэрнээс одоо ингээд зохиомлоор авч хаяад хэрэггүй. Энэ ядуу өрхийг яаж гаргаж ирэх вэ гэхээр хөндлөнгийн дүгнэлт гээд байгаа юм. Хөндлөнгийн тэр одоо багийг яаж бүрдүүлэх вэ гэдэг чинь их чухал болж байна. Улс төрийн нөлөөллөөр л бүртгэгдчих гээд байгаа юм шүү дээ. 

Яг нарийндаа бол энэ эмзэг энэ ядуу өрхийг тодорхойлохоос их юм шалтгаална. Яг үнэхээр тодорхойлж чадах юм бол харин энэ үр дүнгээ өгнө. Тэгэхдээ нэг гэр дотор 7 ам бүл байхад 2-нь хөдөлмөрийн чадвартай 2-ыг нь хасаад 5 хүнд нь хүүхдэд 10 мянган төгрөг, том хүн нэг хүнд нь 7 мянган төгрөг гэсэн ийм л концепциэр энэ хууль хийгдээд ирлээ гэж би ойлгоод байгаа шүү дээ. Ингэж өгвөл болж байгаа юм. Гэтэл яг нарийндаа энэ эмзэг өрхөө яаж олох вэ. Улаанбаатар хотод үндсэндээ 400 гаруй мянган иргэн байдаг. Тэрнийг өрхөд хуваахад нэг 60, 70 мянган эмзэг өрх байдаг гэдэг шүү дээ. Энэ тоо бол би нэлээд нэмэгдсэн тоо гэж, нэмэгдэх учиртай. Энэ бол нэлээн бага тоо гэж бодоод байгаа шүү.

Гэх мэтчилэнгээр энэ өрхүүдийг яг эмзэг өрхөө, ядуу өрхөө тодорхойлох аргачлалаа энэ хуулин дотор жаахан тодруулж болохгүй л гэж хэлэх гээд байна. Одоогоор бол яахав хөндлөнгийн юунуудыг шалгаруулах юм байна шүү дээ. Судлаачдыг, ийм баг шалгаруулах юм байна. Яг нарийндаа өнөөдөр хүн амыг орлогынх нь хэмжээгээр түвшингээр тодорхойлох юм бол хүн амын маань 50-иас илүү хувь нь ядуу амьдарч байгаа юм. Одоо яг статистик сая хэрэглээний индексээр нь дэлхийн банкны методик аргачлалаар хийсэн байна лээ. Одоо тэрүүгээр бол 1 сая 90 мянга 100. Өөрөөр хэлбэл 1.1 сая хүн ядуу амьдарч байна гэсэн тоо сая статистикаас гарч ирсэн байна.

Энэ бүлэгт зөвхөн хэрэглээнийх нь статистик юм байна. 88 мянга 158 төгрөгөөр хэрэглээнээс доош хэрэглээтэй улсуудыг ядуу гэсэн ийм аргачлалыг сая статистикийнхэн хэрэглэж Монгол Улсад 1.1 сая ядуу хүн байнаа гэсэн тоог дөнгөж сая би шинэ мэдээ энийг л оны өмнөхөн олж авсан байгаа. Өөр методик аргачлал байхгүй байна. Орлогын түвшингээр нь тэр дисперсийн арга энэ тэр гээд олон методикууд байдаг л даа. Энэ аргачлалуудаар бол хүн амын ихэнх нь 50-иас илүү хувь нь ядуу гэсэн ангилалд орчихоод байгаа юм. 

Тэгэхээр энэ халамжийн хууль бол яг нарийндаа хэд гурван айл өрхийг орлогын эх үүсвэртэй болгох тэр механизм нь хамгийн гол болохоос биш яг тэрний гадна үлдчихсэн улсууддаа л очих хууль гэж ойлгоод байгаа шүү дээ энэ халамжийн хуулийг. Тийм учраас энэ ядуу өрхөө тодорхойлж гаргачихлаа, жаахан тодруулж болохгүй юу. Одоогоор бол яахав тэр судалгааны баг л тодруулах юм байна. Тэгэхдээ тендерийн аргаар тодруулах юм байна. Яг нарийндаа энэ маань бол яг онож аргачлалаа олж очих...(минут дуусав)
Д.Дэмбэрэл: -Дондог гишүүн хариулъя.

Д.Дондог: -Ганбямба гишүүний асуултанд хариулъя. Тэгэхээр ядуу гэдэг үгийг бол бас нөгөө хэлэгдэж байгаа улсууд маань бас жаахан дурамжхан байдаг юм байна. Өөрсдийгөө одоо ядуу гэж хэлүүлэх талаасаа. Яагаад гэвэл хороо хорин дээр, баг дээр ингээд тодорхойлолт юм гараад ирэхээр зэрэг тэднийх ядуу, эднийх ядуу, нөгөө ядуу айлын бүртгэл тэглээ гэхээр хүмүүс жаахан эмзэглэдэг, тэр утгаар нь бол одоо бас иргэншиж байгаа нийгэмд бол арай зохимжгүй нэр томъёо юм гээд нийгмийн халамж дэмжлэг туслалцаа зайлшгүй шаардлагатай өрх, өрхийн гишүүн иргэн гэж ингэж тодорхойлж өгье гэж ингэсэн байгаа. 

Энийг яаж тодорхойлох вэ гэхээр үндэсний статистикийн хороо, нийгмийн халамжийн асуудал эрхэлсэн төрийн захиргааны төв байгууллага хамтран баталсан аргачлалын дагуу өрхийн мэдээллийн нэгдсэн санд орсон амьжиргааны түвшин нь тухайн үеийн ядуурлын шугамаас доогуур өрхөөр сонгогдсон өрхийн гишүүнийг л тооцож ингэж тооцъё. Ийм нэр томъёогоор тооцож явъя гэж хуулинд оруулж ирж байгаа.

Хоёрдугаарт, хөндлөнгийн байгууллага тодорхойлно гэж. Орлого орлуулан тооцох аргаар хөндлөнгийн байгууллага буюу судлаачдын баг тодорхойлохоор байгаа. Одоо бол практик дээр 170-аад мянган өрхийг урьдчилсан маягаар судалгаа хийж тодорхойлж үзсэн байна Нийгмийн хамгаалал, хөдөлмөрийн яамны шугамаар. Ингээд энэ бол тухайн ажил эрхэлж байгаа баг, хорооны ажилтнуудын ямар нэгэн эрх ашиг, хувийн эрх ашиг орохгүйгээр ямар нэгэн үзэмж орохгүйгээр, нөлөөлөл орохгүйгээр тодорхойлох нь зүйтэй юм гэсэн энэ зарчмыг баримталж байгаа. Тэр 7, 10 мянга нь бол сая хэлчихлээ. 

Яг энэ заасан үйлчилгээнд хамрах нийгмийн халамжийн дэмжлэг туслалцаа зайлшгүй шаардлагатай өрх, иргэн өрхийн гишүүдийг тодорхойлох журмыг Засгийн газар батална гэж байгаа. Тэгэхээр Засгийн газрын журамд тодорхой очих учраас хуулинд зүгээр нэг бүрчлэн тусгайд нь зааж өгсөн юм бол байхгүй байгаа. Тодорхой санал байвал харин Засгийн газрын журамд тусгаад явчих боломжтой гэж үзэж байгаа. Журам гарах юм.

Д.Дэмбэрэл: -За зүйтэй. Батбаяр гишүүн асуултаа тавья.

Ц.Батбаяр: -Тэгэхээр энэ дээр Байнгын хорооноос асуудаг юм уу, энэ халамжийн нөгөө газруудад байгаа шүү дээ. Жишээлбэл одоо Дүгэрээ багшийн энэ нэг эд нарт чинь хүргэх гэж одоо байхгүй шүү дээ. Тэгэхээр эд нарыг тэнд байгаа хүүхдүүдийг одоо яаж тооцож оруулж байгаа вэ, цэцэрлэгийн хүүхдүүд байгаа, сургуулийн хүүхдүүд байна. Тэгэхээр эд нар чинь өөрөө өрх гэхээр чинь эд нар чинь өөрөө өрх үүсгээгүй. Нэг халамжийн байгууллагаар л дамжаад ингээд яваад байгаа. Мөн тэрэнтэй адилхан өөр бусад олон хэд хэдэн газар байдаг л даа. Халамжийн байгууллагуудтай... эх эцэг нь хаяад явчихсан, эх эцэггүй одоо амьдраад байгаа эд нар үйлчилгээ үзэх, авах ямар бололцоо нөхцөл байна вэ гэж.

Хоёрдугаарт, энэ Ганди сайдаас асууя. Би одоо түрүүний бас энэ халамжийн Нийгмийн хамгааллын тухай хуультай холбоотой нэг хуулиуд дээр орж ирэхэд ярьж байсан даа. Энэ хорооны засаг гэдэг чинь томилгоо эрх байхгүй улсуудыг л дахиад оруулаад ирчихсэн байх юм. Тэгээд түрүүнийх батлаад явчихсан шүү дээ. Хорооны засаг дарга томилно гээд л. Тэгээд энэ хуулинд чинь бас энэ 24.4-т бас сум, хорооны засаг дарга гээд бас оруулаад ирчихсэн байх юм. Хорооны дарга чинь ямар эрх зүй байхгүй тийм юмыг бол. Та бүхэн шинэ эрх зүй бий болгоод байгаа юм уу. Би тэрийг бас түрүүний хурал дээр халамжийн тухай, халамжтай, нийгмийн хамгааллын тухай хуультай холбоотой бас асуугаад ярьж байсан. 

Би одоо хэлээд байхаар та нөхөд зориуд зөрүүлж ингэж оруулж ирээд байгаа юм уу, энэ хууль чинь ингээд өөрчлөлт орчихсон юм уу. Хууль, одоо дүүргийн  хорооны засаг дарга томилдог эрхтэй болчихсон юм бол тэр одоо ямар засаг захиргааны нэгжийн, ямар хуулинд тэр эрх орчихсон юм. Тэрийгээ хэлээд өгөөч. Тэгэхээр одоо үндсэндээ энэ чинь нөгөө эрх үүргийн хуваарилалт, нөгөө захирамж гаргах, шийдвэр гаргах, төсөв мөнгөтэй холбоотой энэ бүх асуудлууд чинь ороод ирээд байгаа шүү дээ. Эсвэл яам өөрөө төрийн захиргааныхаа ажлыг хорооныхоо ажлыг мэдэхгүй байгаад байгаа юм уу. Би бас түрүүн хэлж хэлж л түрүүн нэлээн хавар шүү дээ хэлж хэлж л явсан. Тэгээд л дахиад энүүгээр оруулаад тавьчихсан байх юм одоо нээрээ. Би буруу ойлгоод байгаа юм уу, би ойлгохгүй байгаа юм уу уг нь. Уг нь хот дүүргийн ажлыг уг нь гайгүй л мэдэх хүний нэг гэж би өөрийгөө бодож явдаг юм. 

Д.Дэмбэрэл: -Дондог гишүүн хариул. Ажлын хэсгийн ахлагч. Бүтэн хоёр жил суусан хүн.

Д.Дондог: -Тэгэхээр энэ өрх гэдэг нь бол зөвхөн нөгөө нийгмийн халамж үйлчилгээ зайлшгүй шаардлагатай өрхийн иргэн гишүүн гээд байгаа. Хуулин дотор бол өөр олон зүйлүүд байгаа л даа. Асаргаа, байнгын асаргаа шаардлагатай иргэн гээд байж байгаа. Бүтэн өнчин, эцэг эх нь тогтоогдоогүй нас барсан гээд бас байж байгаа. Мөн өрх толгойлсон эцэг эхийн тухай байж байгаа. Олон нийтийн оролцоонд түшиглэсэн халамж үйлчилгээнд гээд олон заалтууд байгаа. Зөвхөн иргэн гэдэг нь ороод явчих юм. Тэгэхээр ямар ч проблем байхгүй гэсэн үг нэгдүгээрт.

Хоёрдугаарт, тэр Засаг дарга гэдэг дээр бол хуулийн дагуу хорооны засаг даргатай зөвшилцөнө гэдэг юм бол хуулиар бол байхгүй ээ. Энэ дээр бид нар хассан юм, ажлын хэсэг дээр ярьж байгаад хороо гэдэг үгийг хассан юм. Тэгээд эргээд ороод ирчихсэн байна. Энийг одоо, харин дэмжсэн байна. Хороо гэдэг үгийг хассан, тэгээд алдаа болоод ороод ирсэн байна энд. Тэрнээс бол хороо гэсэн үгээр бол энэ дээр орж болохооргүй байгаа юм. Тэгэхдээ энд нэг юм хэлэхэд бол өмнө нь дээд шатны байгууллагатайгаа сумын засаг дарга, дүүргийн засаг дарга зөвшилцөж байгаад томилдог байсан бол одоогийн энэ орж ирж байгаа заалтаар сум, дүүргийн засаг даргатайгаа дээд шатны байгууллага нь зөвшилцөж, дээрээс томилдог ийм томилгооны заалт орж ирж байгаа энэ дээр. Дээрээ нь томилдог. Урд нь Засаг дарга томилж байсан. 

Д.Дэмбэрэл: -Одоо болох байх аа. Яг асуусныг чинь бол хариулчихлаа. За тодруул.

Ц.Батбаяр: -Энэ томилгоотой холбоотой асуудлууд байгаад байгаа юм л даа. Тэгэхээр бид нар одоо уг нь орон нутагт нь эрх мэдлийг нь өгье. Доод шатанд эрх мэдлийг өгье гэхээр л одоо сүүлийн үед иргэний бүртгэлийнхэн тиймээ одоо сүүлдээ халамж дандаа дээшээгээ явчихаад байх юм. Энийг одоо өөрчилье гээд Их Хурал дээр уг нь тогтоол гаргаж, шийдвэр гаргаад орон нутагт нь тэр ялангуяа сум, дүүрэгт нь эрх мэдлийг нь өгье гэдэг асуудлыг л нэлээн ярьсан шүү дээ. Энийг одоо ингээд явуулаад байж болох юм уу Их Хурлын даргаа.

Д.Дэмбэрэл: -Та нар л явуулаад байгаа шүү дээ. Би явуулж байгаа юм уу. 

Ц.Батбаяр: -Их Хурлын дарга чинь бас энэ хуулиа хараад энэ чинь ийм гээд санаа оноогоо өгч болох юм уу.

Д.Дэмбэрэл: -Би хараад наадахыг чинь болж байна гэж явуулж байна шүү дээ.

Ц.Батбаяр: -Одоо энд мэдээж Их Хурлын ажлын албад ажиллаж байгаа шүү дээ. 

Д.Дэмбэрэл: -Өөрсдөө оруулж ирчихээд л надаас асуугаад байх юм. 

Ц.Батбаяр: -Та чинь зангидаж байгаа хүн биз дээ. Би таныг зангидаж байгаа гэж ойлгоод байгаа шүү дээ.

Д.Дэмбэрэл: -Би наадахыг чинь зөв юм байнаа л гэж бодоод явж байна шүү дээ. Дондог чи одоо ямар буруу юм ороод ирж гээд ямар юм тайлбарлачихав аа. 

Д.Дондог: -Юу буруу юм ороод ирлээ гэж.

Д.Дэмбэрэл: -Үгүй ээ, чи хорооны засаг дарга гэсэн юм ...хассан юм байгаа юм, одоо дахиад ороод ирчихэж гээд.

Д.Дондог: -Тэр нь зүгээр ажлын хэсэг дээр одоо хассан юм нь энэ дээр бичигдээд ороод иржээ л гэж хэлж байна. Хороо гэдэг үг нь. Бусад нь бол хэвээрээ явах юм. Техникийн алдаа байнаа гэсэн үг. Би тэр нөгөө томилгоон дээр нь санал хэлж байна сая асуухаар нь зэрэг. Өмнө нь бол одоо сум, дүүрэг өөрөө томилж байсан. Одоо бол аймаг, дүүргийн нийслэлийн удирдлагууд томилохоор болчихлоо л гэж хэлж байна. Энэ бол яагаад вэ гэхээр зэрэг бас би энэ дээр өөрөө эсрэг байр суурьтай байгаа, цөөнх болж байсан. Тэгээд Байнгын хороон дээр олонхи нь дэмжээд явчихаар нь дахиж цөөнх болоогүй ажлын хэсэг дээр цөөнх болж байсан.

Ер нь нийтдээ 17, 8 хүнийг томилохоор сум, орон нутгийн засаг даргад эрх өгсөн байсныг сүүлийн хуулиуд орж ирж байгаад 11-12 нь дээрээс томилгоотой болж хувирч байгаа. Энийг бол яах аргагүй Их Хурал бас анхаарахаас өөр арга байхгүй. Гэтэл одоо гишүүдийн өргөн барьж байгаа, шинээр санаачилж байгаа хуулиудад 40, 50 гишүүн бол дандаа орон нутагт эрх мэдлийг нь өгнө гэдэг зарчмаар хууль санаачлаад байдаг. Тэгээд орж ирж байгаа хуулиуд дээр ийм асуудал орж ирээд, тэгээд мань мэт бол цөөнх болчихоод яаж ч болохгүй...(минут дуусав)
Д.Дэмбэрэл: -За гишүүдэд баярлалаа. Гишүүд асуултаа асууж, хариултаа авлаа. Энэ ирц хангая, санал хураалтууд явуулъя. Чуулганы хуралдаанд Ганди сайд оролцож байна. Нийгмийн хамгаалал, хөдөлмөрийн яамны Стратегийн төлөвлөлтийн газрын дарга Аюуш, мөн яамны стратегийн төлөвлөлтийн газрын орлогч дарга Нямдаваа, Хөдөлмөр, халамж үйлчилгээний газрын халамжийн хэлтсийн дарга Чойжилсүрэн нар оролцож байна. 

Гишүүдийг оруулъя. Санал хураалт. Сая байсан гишүүд хаачив. Еще 10 гишүүн оруул. Тэгээд санал хураалт явна. Тэр үед нь, санал хураалтын асуудал ярих үед асуултаа асууж,  хариулт авч болно. Одоо асуувал та нар тодорхой томъёолол дээр асуувал асуух ёстой. Гишүүд тэр санал хураалтын томъёоллыг харж байгаа биз дээ. Энэ 40 гаруй саналын томъёолол байна. Одоо яг томъёоллынхоо үед бол асуулт асууж болно.

Гишүүд ороод  иртэл 6 дээр юу гэж? Асуух асуултаа асуучихъя. Дараа асуухгүй шүү энийгээ дахиж. За Гончигдорж.

Р.Гончигдорж: -Баярлалаа. Энэ санал хураах 6 дугаар санал нь Төслийн 3 дугаар зүйлийг дор дурдсан агуулгатай 3.1.10 гэсэн заалт нэмье гэсэн байгаа юм. Олон нийтийн оролцоонд түшиглэсэн халамжийн үйлчилгээ гэж иргэн, аж ахуйн нэгж, төрийн болон төрийн бус байгууллагын оролцоотойгоор өрхийн гишүүн, иргэнд дэмжлэг туслалцаа, үйлчилгээ үзүүлэх үйл ажиллагааг хэлнээ гэж. 

Тэгэхээр зэрэг яг ийм нэр томъёо, ийм агуулга орж ирж байгаагий нь бол их сайхан дэмжиж байгаа юм. Энэ нэр томъёоны цаад талын үр дагавар нь ямар хэлбэрээр илэрхийлэгдэх вэ гэж. Одоо жишээлэх юм бол тэргэнцэртэй иргэдийн нэг олон нийтийн байгууллага байна шүү дээ. Энэ иргэдэд бол юу гэдэг юм сар болгон олгодог нэг тэтгэмжүүд, хүн тэрнийг харсны төлөө авдаг. Энэ мөнгөнүүдийг тухайн байгууллага нь нийтээрээ аваад, тэгээд өөрөө өртөө үйлчлэх, өөрсдөө бие дааж амьдрах ийм чиглэлд нь бусдад мөнгийг нь олгох биш өөрсдөд нь өөрсдөө бие дааж амьдрах энэ чиглэлд нь чиглүүлэх ийм агуулга энийг дагалдаж орж ирж чадаж байгаа юу гэдгийг л тодруулж асуух гэсэн юм. Сайд хариулах уу, Дондог гишүүн хариулах уу.

Д.Дэмбэрэл: -Дондог гишүүн. Та нар яагаад сайд руу заагаад байна. Энэ чинь Байнгын хорооны саналууд шүү дээ.

Д.Дондог: -Өөрөө хариулъя гэж байна. Тэгэхээр нь би тэг л гэчихлээ.

Д.Дэмбэрэл: -Ер нь энийг чинь хоёр жил Байнгын хороо бүр ажлын хэсэг гаргаад, энэ саналуудыг гаргаад, энэ чинь ажлын хэсгийн санал шүү дээ одоо энэ орж ирж байгаа чинь. Байнгын хорооны санал.

Д.Дондог: -Би хариулж болно л доо. Сайд хариулъя гэхээр нь сайдыг тэг л гээд хэлчихлээ л дээ. Оруулж ирсэн үндэслэлээр нь тийм. Бусад хууль дээр та одоо Байнгын хорооных нь гишүүд хариулахаас өмнө сайдаар нь хариулт өгүүлээд л яваад байдаг. Намайг оруулж ирэхээр яагаад ингээд байгаа юм. Ер нь одоо сүүлийн 3 жил бол Дэмбэрэл дарга та иймэрхүү л юм ярьж байгаа шүү дээ. Эсвэл одоо би ажлын хэсэг ахалсан үед болохоор зэрэг Байнгын хороо хариулах ёстой гээд л баахан Байнгын хорооны даргаар хариулуулдаг. Өнөөдөр бол намайг хариул гээд байгааг би хариулах гэхээр сайд нь хариулъя гэхээр за гэчихлээ. Би одоо өөр нэг хэлсэн юм алга.

Д.Дэмбэрэл: -Одоо сайд хариулах ёсгүй ээ. Зүгээр яахав Гончигдорж гишүүн сайд гээд асууж байна. Журмаараа бол байна шүү дээ.

Д.Дондог: -Тэрийг би мэдэж байгаа шүү дээ. 

Д.Дэмбэрэл: -Тэгээд би тэр журмаараа л явах гээд байна шүү  дээ.

Д.Дондог: -Хариулъя гэхээр нь сайдыг хариулъя гэхээр нь би тэгчихсэн. Тэгвэл одоо би л хариулаад явъя.

Д.Дэмбэрэл: -Би хэлж байна шүү дээ. Эцсийн хэлэлцүүлэгт сайдын үг сонсож байж кноп дардагаа больё. Улсын Их Хурлын Байнгын хороо ажлын хэсгийнхээ санал дээр тулгуурлан томъёоллуудаа санал хурааж байя гэдэг чинь бидний хатуу зарчим байхгүй юу.

Д.Дондог: -Бусад гишүүддээ л яг ийм байгаарай. Тэгвэл би тэрүүгээр адилхан л явна. 

Д.Дэмбэрэл: -Тэгээд би зарчмаа дагаад л, за Дондог гишүүн хариулж болно, Байнгын хорооны дарга Очирбат хариулж болно.

Д.Дондог: -Одоо мөрдөж байгаа хуулийн заалтыг л эргүүлж авч энэ хуулин дээр нь суулгаж байгаа юм. Цаад агуулга нь Гончигдорж гишүүний хэлээд байгаа агуулга бол цаана нь суугаад явж байгаа. Би бол тийм л тайлбар өгнө. Цаад агуулга нь тийм байгаа юмаа гэж. Тэгээд энэ бол одоо мөрдөж байгаа хуулин дээр байгаа. Тэгээд нэмээд буцаагаад суулгаад явъя гэж байгаа юм. Анх эхлээд хасаад ороод ирсэн юм билээ.

Д.Дэмбэрэл: -За заавал Ганди хариулах шаардлагатай юу. Гончигдорж оо. Энэний хэрэгжилт яаж хангагдах вэ гэдгийг Ганди хариулъя.

Т.Ганди: -Төрийн бус байгууллагуудын ийм чадавхижсан, мэргэшсэн байгууллагуудад энэ нийгмийн халамжийн, нийгмийн чиглэлийн үйл ажиллагааг төрөөс захиалгаар үйлчлүүлэх ийм шинэ гарцыг бий болгох хэрэгтэй байгаа юм. Ингэснээрээ ахмад настны асрамж үйлчилгээ, хөгжлийн бэрхшээлтэй иргэдийн тодорхой чиглэсэн үйлчилгээнүүдийг хийнэ. Энэ дотор төрийн бус байгууллагууд нь өөрсдөө хөгжлийн бэрхшээлтэй иргэдээс бүрдсэн эмч нар, сэтгэл зүйчид, хуульчид яг энэ чиглэлээр үйл ажиллагаагаа хийгээд, мэргэшсэн чадавхижсан тийм төрийн бус байгууллагууд хийх бололцоотой ийм гарцыг л нээж байгаа.

Стандартыг нь шаардлагыг нь энэ үйлчилгээний үнэ өртөг, зардал чирэгдлийнх нь юмыг бол Засгийн газар журмынхаа хүрээнд зохицуулаад явнаа. Шинэ шинэ төрлийн ажил үйлчилгээг бий болгож, төрийн ачааллыг л багасгая гэж байгаа юм.





                 (10.30-12.00 Д.Энэбиш)
 
Д.Дэмбэрэл: - Энэ ирц яаж байна. Яагаад байгаа юм. Гишүүд. Хэдэн гишүүн байна. Энд байсан гишүүд яав. Юу болоод байна. Ч.Сайханбилэг дарга. Бүлгийн дарга. Л.Гантөмөр гишүүн. Гишүүдийг дуудаач. Нээрээ энэ тоглоом биш. Бие биенийгээ хүлээгдүүлээд байна. За зүйтэй. Э.Бат-Үүл гишүүн суудалдаа суучихъя. Ц.Сэдванчиг. Д.Ганхуяг гишүүн энд байж байсан яав. 


За Нийгмийн бодлого, боловсрол, соёл, шинжлэх ухааны байнгын хорооны саналууд байна. Дэмжигдсэн саналуудыг эхлээд хураалгая. 


Төслийн 3.1.1 дэх заалтын “үзүүлэхийг” гэснийг “үзүүлэх үйл ажиллагаа” гэж өөрчлөх саналыг Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ гишүүд гаргасныг дэмжсэн байна. Дэмжье гэсэн санал хураалт явж байна гишүүд ээ. 


39 гишүүн санал хураалтад оролцож, 25 гишүүн зөвшөөрч, 64.1 хувийн саналаар санал дэмжигдлээ. 


Төслийн 3.1.2 дахь заалтыг дараах байдлаар өөрчлөн найруулах: 


3.1.2. Нийгмийн халамжийн дэмжлэг туслалцаа зайлшгүй шаардлагатай өрхийн гишүүн иргэн гэж Үндэсний статистикийн хороо, Нийгмийн халамжийн асуудал эрхэлсэн төрийн захиргааны төв байгууллага хамтран баталсан аргачлалын дагуу өрхийн мэдээллийн нэгдсэн санд орсон амьжиргааны түвшин тухайн үеийн ядуурлын шугамаас доогуур өрхөөс сонгогдсон гишүүн иргэнийг хэлнэ гэж. Мөн Д.Дондог, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ гишүүдийн санал байна. Байнгын хороо дэмжсэн байна. Дэмжье. 


За энэ санал хүчингүй. Энэ хуралдаанд одоо өглөө хоцорч ирж байгаа, гарч яваад байгаа гишүүдийн тасалсан цагийг сайн бүртгэе. Сонгогчдод нь хүргэе. Ил тод байя. Бид бол одоо сонгууль ойртсон үед ингэж шилээ шөргөөгөөд байх ёсгүй шүү. Ард түмэн чинь цаана чинь харж байгаа. Одоо тэгж том бухын хүзүү гаргадаг цаг биш шүү. 


Ер нь нөхөд өө, цагтаа цуглаад энэ үйл ажиллагаандаа идэвхтэй оролцох нь зөв байх аа. Бидний үндсэн зарчимдаа тэр нь нийцнэ. 


Саяны саналыг дахиж хураалгая. Энэ хоёр дахь саналыг дахиад хураалгая. Түрүүн ирцгүй байсан. Байнгын хорооны саналаар дээрх нэр бүхий гишүүдийн оруулсан санал. Дэмжье гэсэн санал хураалт явуулж байна. Хоёр дахь санал хураалт. 


39 гишүүн санал хураалтад оролцож, 27 гишүүн зөвшөөрч, 69.2 хувийн саналаар санал дэмжигдлээ. 


Гурав дахь санал. Төслийн 3.1.6 дахь заалтыг дараах байдлаар өөрчлөн найруулах: 


3.1.6. Байнгын асаргаа шаардлагатай иргэн гэж бусдын туслалцаатайгаар өдөр тутмын үйлдлээ бие даан гүйцэтгэх чадваргүй, эсвэл оюуны болон сэтгэцийн хүнд хэлбэрийн эмгэгтэй хүнийг хэлнэ гэж дээрх нэр бүхий гишүүн санал гаргаж Байнгын хороо дэмжсэн байна. Дэмжье гэсэн санал. 


40 гишүүн санал хураалтад оролцож, 28 гишүүн зөвшөөрч, 70.0 хувийн саналаар энэ санал дэмжигдлээ. 


За дөрөв дэх санал. Төслийн 3.1.7 дахь заалтыг дараах байдлаар өөрчлөн найруулах: 


3.1.7. Бүтэн өнчин хүүхэд гэж эцэг, эх нь тогтоогдоогүй. Хоёулаа нас барсан. Сураггүй алга болсон. Эрх зүйн чадамжгүй. Эцэг тодорхойгүйн улмаас эхтэйгээ амьдарч байгаад эх нь нас  барсан. Гэр бүл салсны улмаас асрамжиндаа авсан эх, эцэг. Нас барсан, эсхүл хоёулаа эцэг, эх байх эрхээ шүүхийн шийдвэрээр хязгаарлуулсан, хасуулсан бол тухайн шийдвэр хүчин төгөлдөр байх хугацаанд 18 нас хүртэлх насны хүүхдийг хэлнэ гэж дээрх гишүүд санал гаргаж Байнгын хороогоор дэмжүүлсэн байна. Дэмжье гэсэн санал хураалт явуулъя. 


39 гишүүн санал хураалтад оролцож, 25 гишүүн зөвшөөрч, 34.1 хувийн саналаар санал дэмжигдлээ. 


Төслийн 3.1.8 дахь заалтыг дараах байдлаар өөрчлөн найруулах: 


3.1.8. Өрх толгойлсон эх, эцэг гэж эхнэр, нөхрийн хэн нэг нь нас барсан, эсхүл сураггүй алга болсон нь шүүхээр тогтоогдсон, гэрлэлтээ цуцлуулсан, эцэг, эх байх эрхээ шүүхийн шийдвэрээр хязгаарлуулсан, хасуулсан бол тухайн шийдвэр хүчин төгөлдөр байх хугацаанд гэрлэж байгаагүй боловч төрүүлсэн болон үрчлэн авсан хүүхдийн ганц бие эх /эцэг/-ийг гэж гишүүд санал гаргаж Байнгын хороо дэмжсэн байна. Дэмжье. 


39 гишүүн санал хураалтад оролцож, 29 гишүүн зөвшөөрч, 74.4 хувийн саналаар санал дэмжигдлээ. 


Зургаа. Төслийн 3 дугаар зүйлд дор дурдсан агуулгатай 3.1.10 дахь заалтыг нэмье гэж байна. 3.1.10. Олон нийтийн оролцоонд түшиглэсэн халамжийн үйлчилгээ гэж иргэн, аж ахуйн нэгж, төрийн болон төрийн бус байгууллагын оролцоотойгоор өрхийн гишүүн иргэнд дэмжлэг, үйлчилгээ үзүүлэх үйл ажиллагаа гэж дээрх гишүүд санал гаргасныг Байнгын хороо дэмжсэн байна. Энэ сая тодруулж ярилцсан санал. Дэмжье. 


39 гишүүн санал хураалтад оролцож, 26 гишүүн зөвшөөрч, 66.7 хувийн саналаар санал дэмжигдлээ. 


Төслийн 8 дугаар зүйлд дор дурдсан агуулгатай 8.2.1 дэх заалтыг нэмж дугаарыг өөрчлөх. Санал гаргасан Улсын Их Хурлын гишүүн. Энэ амьжиргааг дэмжих мөнгөн тэтгэмж гэж өөрчилье гэж байна. Гишүүдийн гаргасан саналыг Байнгын хороо дэмжсэн байна. 


40 гишүүн санал хураалтад оролцож, 28 гишүүн зөвшөөрч, 70.0 хувийн саналаар энэ санал дэмжигдлээ. 


Найм. Төслийн 10 дугаар зүйлд дор дурдсан агуулгатай 10.1.1 дэх заалт шинээр нэмэх. Дугаарыг өөрчилье гэж байна. 10.1.1. Улирлын тайланг сум, дүүргийн нийгмийн халамж, үйлчилгээний байгууллага тухайн өдөр, улирлын дараа сарын 10-ны дотор жилийн эцсийн нэгдсэн тайланг дараа оны 1 дүгээр сарын 10-ны дотор тус тус гаргаж, аймаг, нийслэлийн нийгмийн халамж, үйлчилгээний байгууллагуудад хүргүүлнэ гэж дээрх гишүүд санал гаргаж, Байнгын хороогоор дэмжүүлсэн байна. Дэмжье. 


40 гишүүн санал хураалтад оролцож, 27 гишүүн зөвшөөрч, 67.5 хувийн саналаар санал дэмжигдлээ. 


Ес дэх санал. Засгийн газраас өргөн барьсан төслийн 10.1.1 дэх заалтын дүүргийн гэснийг нийслэлийн гэж өөрчлөх саналыг гишүүд гаргаж, Байнгын хороо дэмжсэн байна. Дэмжье. 


40 гишүүн санал хураалтад оролцож, 26 гишүүн зөвшөөрч, 65.0 хувийн саналаар санал дэмжигдлээ. 


Төслийн 12 дугаар зүйлд дор дурдсан агуулгатай 12.1.5 дахь заалтыг нэмье гэж. 


12.1.5. 18 хүртэлх насны 4 ба түүнээс дээшхи хүүхэдтэй өрх толгойлсон 45 хүрсэн эх, 50 насанд хүрсэн эцэг гэж өөрчлөх саналыг Байнгын хороо дэмжсэн байна. 

40 гишүүн санал хураалтад оролцож, 25 гишүүн зөвшөөрч, 62.5 хувийн саналаар санал дэмжигдлээ. 

Арван нэг. Төслийн 12.2 дахь хэсгийг дор дурдсанаар өөрчлөн найруулж, дугаарыг өөрчлөх. 

19.8. Төрөлжсөн асрамжийн үйлчилгээнд хамрагдаж байгаа нийгмийн даатгалын болон халамжийн тэтгэвэр авагч ахмад настан, 18 бас түүнээс дээш насны хөгжлийн бэрхшээлтэй иргэний тогтоогдсон тэтгэврийнх нь 70.0 хувийг асруулж байгаа иргэнд, 30.0 хувийг нь тухайн асрамжийн үйлчилгээ үзүүлж байгаа байгууллагад нийгмийн халамжийн асуудал эрхэлсэн Засгийн газрын гишүүний баталсан журмын дагуу олгож байя гэж. Дээрх гишүүдийн гаргасан санал. Байнгын хороо дэмжсэн байна. Дэмжье. 

40 гишүүн санал хураалтад оролцож, 24 гишүүн зөвшөөрч, 60.0 хувийн саналаар санал дэмжигдлээ. 

Арван хоёр дахь санал. Төслийн 13.2.1 дэх заалтын бүтэн өнчин хүүхдийг гэсний дараа үрчлэн авсан болон гэж нэмэх саналыг гишүүд гаргаж Байнгын хороо дэмжсэн байна. Дэмжье гэсэн санал хураалт явуулъя. 

40 гишүүн санал хураалтад оролцож, 27 гишүүн зөвшөөрч, 67.5 хувийн саналаар энэ санал дэмжигдлээ. 

Арван гурав. Төслийн 13.4.5, 20.1.2, 20.1.3, 21.1.1, 21.1.2, 22.1.2, 22.1.3 дахь заалтыг тус тус хасах саналыг гишүүд гаргаж, Байнгын хороогоор дэмжүүлсэн байна. Байнгын хорооны саналыг дэмжье. 

40 гишүүн санал хураалтад оролцож, 25 гишүүн зөвшөөрч, 62.5 хувийн саналаар санал дэмжигдлээ. 

Арван дөрөв. Төслийн 13.1.3 дахь заалт, 13.4 дэх хэсгийн онцгой тохиолдлын гэсний дараа болон амьжиргааг дэмжих мөнгөн гэж тус тус нэмэх саналыг гишүүд гаргасан байна. Байнгын хорооны саналаар дэмжье гэсэн санал хураалт явуулъя. 

40 гишүүн санал хураалтад оролцож, 24 гишүүн зөвшөөрч, 60.0 хувийн саналаар санал дэмжигдлээ. 

Арван тав. Төслийн 13 дугаар зүйлийн 13.4 дэх хэсэгт дор дурдсан агуулга бүхий 13.4.7, 13.4.8, 13.4.9, 13.4.10 дахь заалтыг тус тус нэмэх. 

13.4.7. Байнгын асаргаа шаардлагатай 16 хүртэлх насны хүүхэд сард нэг,


13.4.8. Байнгын асаргаа шаардлагатай 16 ба түүнээс дээш насны иргэнд улиралд нэг удаа,


13.4.9. 3 ба түүнээс дээш тооны 14 хүртэлх насны хүүхэдтэй өрх толгойлсон эх /эцэг/-т жилд нэг удаа, 


13.4.10. Эхийн алдарт I, эхийн алдарт II одонтой эхэд жилд нэг удаа мөнгөн тусламж давхардуулахгүйгээр авах эрхтэй гэж гишүүд санал гаргасныг байнгын хороо дэмжсэн байна. Дэмжье. 


40 гишүүн санал хураалтад оролцож, 21 гишүүн зөвшөөрч, 52.5 хувийн саналаар санал дэмжигдлээ. 


Төслийн 16.1 дэх хэсгийг үндэслэн гэснийг харгалзан гэж өөрчлөх саналыг гишүүд гаргасан байна. Дэмжье гэсэн санал хураалт явуулъя. 


40 гишүүн санал хураалтад оролцож, 20 гишүүн зөвшөөрч, 50.0 хувийн саналаар санал дэмжигдлээ. За энэ санал унасан байна. 


Үндэслэн гэдгийг харгалзан гэдгийг бол. Энэ санал хасагдсан шүү. Яагаад гэвэл олонхийн санал аваагүй байна. 


40 гишүүн санал хураалтад оролцож, 20 гишүүн зөвшөөрч, 50.0 хувийн саналаар 50 нэмэх 1-д хүрэхгүй байна. Тэр хуучнаараа үндэслэн гэдгээрээ явъя. 


Төслийн 13.5 дахь хэсгийн нийгмийн даатгалын тухай хуульд заасан жирэмсний болон асрамжийн тэтгэмж авах эрх үүсээгүй гэснийг хасах саналыг гишүүд гаргасан байна. Дэмжье гэсэн санал хураалт явуулъя. 


39 гишүүн санал хураалтад оролцож, 27 гишүүн зөвшөөрч, 69.2 хувийн саналаар санал дэмжигдлээ. 


Арван найм дахь санал. Төслийн 18.2 дахь хэсгийн иргэн гэсний өмнө өрхийн гишүүн өмнө өрхийн гишүүн гэж нэмэх саналыг гишүүд гаргасан байна. Дэмжье гэсэн санал хураалт явуулъя. 


39 гишүүн санал хураалтад оролцож, 26 гишүүн зөвшөөрч, 66.7 хувийн саналаар санал дэмжигдлээ. 


Арван ес дэх санал. Төслийн 18.3, 18.4, 18.5, 19.4, 24.1, 24.3, 24.6, 24.9, 25.1.8, 25.1.10, 26.1 дэх хэсгийг аймаг гэсний дараа нийслэл гэж нэмье гэж гишүүд санал гаргасан байна. Дэмжье гэсэн санал хураалт явуулъя. 


Энэ санал хураалт хүчингүй. Гишүүд суудлаа эзэлье. З.Алтай гишүүн суудлаа эзэлье. За морь харчихаад ир. Хэдэн минут байдаг юм байна. Үзье. Морь харах газар цүнх хэрэгтэй юм байж л дээ. Гишүүд ирцээ. Морь харах ч аргагүй зүйл л дээ. Бусад нь бол аргагүйд тооцогдохгүй шүү. Би яг өөр лүү чинь хараад байна шүү дээ. Э.Бат-Үүл гишүүн яав. За зүйтэй. З.Алтай гишүүнд баярлалаа. С.Бямбацогт гишүүн ирцэндээ оръё. 


Арван ес дэх саналыг би түрүүн уншсан. Дахин санал хураалт явуулъя. Байнгын хороогоор дэмжигдсэн санал. Дэмжье гэсэн санал хураалт явуулж байна. 


40 гишүүн санал хураалтад оролцож, 28 гишүүн зөвшөөрч, 70.0 хувийн саналаар энэ санал дэмжигдлээ. 


Хорь. Төслийн 20.1.1 дэх заалтын “хүүхэд” гэсний дараа “сургуулийн өмнөх боловсролын болон” гэж нэмэх саналыг гишүүд гаргасныг Байнгын хороо дэмжсэн байна. Дэмжье. 


40 гишүүн санал хураалтад оролцож, 25 гишүүн зөвшөөрч, 62.5 хувийн саналаар энэ санал дэмжигдлээ. 


Хорин нэг дэх санал. Төслийн 22.1.1 дэх заалтыг дор дурдсанаар өөрчлөн найруулах: 


22.1.1. Энэ хуулийн 3.1.2-т заасан өрхийн гишүүн иргэдийн дотроос нийгмийн халамжийн асуудал эрхэлсэн төрийн захиргааны төв байгууллагын тодорхойлсон хүнсний хангамж, зайлшгүй шаардлагатай өрхийн гишүүн, иргэн гэж өөрчлөх саналыг гишүүд гаргаж, Байнгын хороогоор дэмжүүлсэн байна. 


39 гишүүн санал хураалтад оролцож, 28 гишүүн зөвшөөрч, 71.8 хувийн саналаар санал дэмжигдлээ. 


Хорин хоёр дахь санал. Төслийн 22.3 дахь хэсгийн “хөтөлбөрийг” гэснийг “хөтөлбөр, журам, хэмжээ” гэж өөрчлөх саналыг гишүүд гаргаж, Байнгын хороо дэмжсэн байна. Дэмжье. 


39 гишүүн санал хураалтад оролцож, 26 гишүүн зөвшөөрч, 66.7 хувийн саналаар санал дэмжигдлээ. 


Төслийн 22 дугаар зүйлийг дор дурдсан агуулгатайгаар 22.4 дэх хэсэг болгож нэмэх:


22.4. Энэ хуулийн 13.1.2-т заасан тэтгэмж 22.1, 21.1.3, 22.1.1-д заасан үйлчилгээ тус бүрт хамааруулах. Нийгмийн халамжийн дэмжлэг, туслалцаа зайлшгүй шаардлагатай өрхийн гишүүн, өрхийг тодорхойлох журмыг Засгийн газар батална гэж гишүүд санал гаргасныг Байнгын хороо дэмжсэн байна. 


39 гишүүн санал хураалтад оролцож, 28 гишүүн зөвшөөрч, 71.8 хувийн саналаар санал дэмжигдлээ. 


Хорин дөрөв. Төслийн 24.4 дэх хэсгийн “аймаг, дүүргийн нийгмийн халамжийн үйлчилгээний даргатай” гэснийг “сум, хорооны Засаг даргатай” гэж өөрчлөх саналыг гишүүд оруулсан байна. Дэмжье. 


39 гишүүн санал хураалтад оролцож, 29 гишүүн зөвшөөрч, 74.4 хувийн саналаар санал дэмжигдлээ. 


Хорин тав дахь санал. Төслийн 26 дугаар зүйлд дор дурдсан агуулгатай 26.5 дахь хэсгийг нэмэх:


26.5. Энэ хуулийн 26.2-т заасан нийгмийн асрамж, халамжийн үйлчилгээ үзүүлэх байгууллагатай хамтран ажиллах, гэрээ байгуулах журмыг нийгмийн халамжийн асуудал эрхэлсэн төрийн захиргааны байгууллага баталж мөрдүүлнэ гэж гишүүд санал гаргасныг Байнгын хороо дэмжсэн байна. Дэмжье. 


39 гишүүн санал хураалтад оролцож, 29 гишүүн зөвшөөрч, 74.4 хувийн саналаар санал дэмжигдлээ. 


Ц.Батбаяр:-24.4 гээд нэг юм хаячихав уу, үгүй юу?


Д.Дэмбэрэл:-24.4-ийг би “сум, хорооны Засаг даргатай” гэж өөрчлөх гэж санал хураалгачихсан шүү дээ. Тэгээд дэмжчихлээ.


Ц.Батбаяр:-Харин тэр чинь “хороо” гэдэг үг байхгүй юм байна.


Д.Дэмбэрэл:-За яах вэ, тэр сая дэмжигдчихлээ. Эцсийн хэлэлцүүлгийнхээ үед та нар яривал ярь л даа. Одоо 26 дахь санал дээрээ бид явж байна.


Хорин зургаа дахь санал. Төслийн 27 дугаар зүйлийн 27.1, 27.2, 27.3, 27.4, 27.5 дахь хэсгийг нэгтгэн дараах байдлаар өөрчлөн найруулж, дугаарыг өөрчлөх:


27.1. Энэ хуулийн 3.1.2, 3.1.5-д зааснаас бусад иргэнийг нийгмийн халамжийн үйл ажиллагаанд хамруулах эсэх талаар шийдвэр гаргах, халамжийн үйл ажиллагаатай холбогдсон гомдлыг хүлээн авч шийдвэрлэх үүрэг бүхий амьжиргааг дэмжих, орон тооны бус зөвлөл, цаашид зөвлөл гэх. Сум хороонд ажиллана. 


27.2. Зөвлөлийн бүрэлдэхүүнийг сум, хорооны Засаг даргын санал болгосноор сум хороод, Иргэдийн төлөөлөгчдийн хурлын тэргүүлэгч, иргэдийн нийтийн хурлаар хэлэлцэж батална. 


27.3. Зөвлөл нь 7 хүний бүрэлдэхүүнтэй байх бөгөөд дараах төлөөллөөс бүрдэнэ. Нийгмийн ажилтан 1, төрийн байгууллагын төлөөлөл 2, иргэний төлөөлөл 2, төрийн бус байгууллагын төлөөлөл 2. 


27.4. Зөвлөлийн гишүүн Засаг даргыг нэр дэвшүүлэхгүй. 


27.5. Энэ хуулийн 27.3.3, 27.3.4-т заасан зөвлөлийн гишүүн бүрэн эрхийн хугацаа 2 жил байх бөгөөд уг гишүүнийг нэг удаа улируулан сонгож болно. 


27.6. Зөвлөлийн үйл ажиллагаанд суманд Иргэдийн хурлын тэргүүлэгчид, хороонд Иргэний нийтийн хурлын тэргүүлэгчид хяналт тавьж ажиллана. 


27.7. Зөвлөлийн шийдвэр нь хувь хүний нууцын тухай хуульд зааснаас бусад тохиолдолд олон нийтэд нээлттэй, ил тод байна гэж гишүүд санал гаргасныг Байнгын хороо дэмжсэн байна. Энэ 26 дахь саналыг дэмжье гэсэн санал хураалт явуулж байна. 


39 гишүүн санал хураалтад оролцож, 30 гишүүн зөвшөөрч, 76.9 хувийн саналаар энэ санал дэмжигдлээ. 


Хорин долоо. Төслийн 28.1 дэх хэсгийг дараах байдлаар өөрчлөн найруулах:


28.1. Нийгмийн ажилтны мэргэжлээр бакалавр болон түүнээс дээш түвшний боловсролтой нийгмийн ажлаар мэргэшүүлэх сургалтад хамрагдсан ажил, үйлчилгээ явуулах эрх авсан иргэнийг нийгмийн ажилтнаар ажиллуулна. Дээрх нэр бүхий гишүүдийн гаргасан санал. Байнгын хороогоор дэмжигдсэн байна. Дэмжье. 


39 гишүүн санал хураалтад оролцож, 25 гишүүн зөвшөөрч, 64.1 хувийн саналаар санал дэмжигдлээ. 


Хорин найм дахь санал. 29.1 дэх хэсгийн өрхийн бүртгэл мэдээллийн нэгдсэн сүлжээ гэснийг өрхийн мэдээллийн нэгдсэн санг гэж өөрчлөх саналыг гишүүд гаргаж, Байнгын хороо дэмжсэн байна. 


39 гишүүн санал хураалтад оролцож, 29 гишүүн зөвшөөрч, 74.4 хувийн саналаар санал дэмжигдлээ. 


Хорин ес дэх санал. Төслийн 31.1 дэх хэсгийн авсан тэтгэвэр, тэтгэмж, нийгмийн халамжийн үйлчилгээний болон уг үйлдлийг илрүүлэхтэй холбогдон гарсан зардлыг нөхөн төлүүлнэ гэснийг уг үйлдэлтэй нь холбоотойгоор учирсан хохирлыг төлүүлж, улсын байцаагч 50-иас 100 мянган төгрөгөөр торгоно гэж өөрчлөх саналыг гишүүд гаргаж, Байнгын хороо дэмжсэн байна. Дэмжье. 


40 гишүүн санал хураалтад оролцож, 26 гишүүн зөвшөөрч, 65.0 хувийн саналаар санал дэмжигдлээ. 


Гуч. Төслийн хөдөлмөрийн чадвар алдсан шалтгаан, хувь хэмжээ, хугацааг үндэслэлгүйгээр буюу хуурамчаар тогтоосон албан тушаалтныг хөдөлмөрийн тухай хуулийн 141.1.17-д заасны дагуу торгож, олгогдсон тэтгэвэр, тэтгэмж, үйлчилгээний зардлыг хууль тогтоомжид заасны дагуу нөхөн төлүүлнэ гэж 31.3-т заасан хэсгийг хасах. Гишүүдийн гаргасан саналыг Байнгын хороо дэмжсэн байна. Дэмжье гэсэн санал хураая. 


40 гишүүн санал хураалтад оролцож, 30 гишүүн зөвшөөрч, 75.0 хувийн саналаар энэ санал дэмжигдлээ. 


Төслийн 32.1 дэх хэсэгт заасан 2010 оны 01 дүгээр сарын 01-ний гэснийг 2012 оны 07 дугаар сарын 01-ний гэж өөрчлөх саналыг гишүүд гаргасан байна. Энэ төслийн 31.1 дэх хэсгийг сая 2011 оны 01 дүгээр сарын 01-ний гэснийг 07 дугаар сарын 01-н гээд хураасан. Тийм ээ. Хугацааны тухай. Сая миний уншсан саналыг дэмжье гэсэн санал. 


40 гишүүн санал хураалтад оролцож, 28 гишүүн зөвшөөрч, 70.0 хувийн саналаар санал дэмжигдлээ. 


Найруулгын шинжтэй саналууд байна. Би уншчихъя. 

Төслийн 28.6 дахь заалтын нийгмийн ажилтны гэсний дараа чадавхи бэхжүүлэх гэж нэмэх. 


Хоёр. Төслийн 13.4.1 дэх заалтын гэр бүлийн гишүүн гэснийг хасах. 


13. Төслийн 18.1.1 дэх заалтын амьдралын илтгэл үнэмшил гэсний дараа биеэ даан амьдрах чадвар гэж нэмэх. 


Дөрөв. Төслийн 18.1.9 дэх заалтын өвөрмөц хэрэгцээ бүхий гэснийг энэ хуулийн 18.2-т заасан гэж өөрчлөх. 


Тав. Төслийн 18.6 дах хэсгийн аймаг, нийслэл, дүүргийн нийгмийн халамжийн үйлчилгээний байгууллагаас гэснийг хасах. 


Зургаа. Төслийн 19.2.1 дэх заалтын өндөр настан гэснийг ахмад настан гэж өөрчлөх. 


Долоо. Төслийн 19.5.1 дэх заалтын хувцас, хичээлийн хэрэглэлийн гэснийг хасах. 


Найм. Төслийн 22.5 дахь заалтын асрамжийн газарт өсч хүмүүжих гэснийг төрөлжсөн асрамжийн үйлчилгээнд хамрагдах гэж өөрчлөх. 


Ес. Төслийн 24.6, 28.7 дахь заалтын зорилтот бүлгийн 28.7.1 заалтын зорилтот бүлэгт гэснийг нийгмийн халамжид хамрагдах өрх, иргэнийг тус тус өөрчлөх. 


Арав. Төслийн 28.9 дэх хэсгийг дараах байдлаар өөрчлөн найруулж, дугаарыг өөрчлөх:


28.8.6. Ажлын онцлогоос шалтгаалан тусгай өрөө, эсвэл тусгаарлалт бүхий ажлын байр болон хуваарилалттай техник, тоног төхөөрөмжөөр хангах. 


Арван нэг. Төслийн 29.2 дахь хэсгийн тайлан мэдээ гэсний өмнө энэ хуулийн 29.1-д заасан сангийн гэж нэмэх. 


Төслийн 31.4 дэх хэсгийн захиргааны шийтгэл ногдуулна гэснийг хариуцлага хүлээлгэнэ гэж өөрчлөх саналуудыг Д.Дондог гишүүн, П.Алтангэрэл, Х.Бадамсүрэн, Ц.Баярсайхан, С.Бямбацогт, Д.Оюунхорол, С.Эрдэнэ гишүүд гаргасан найруулгын саналыг дэмжье. 


40 гишүүн санал хураалтад оролцож, 28 гишүүн зөвшөөрч, 70.0 хувийн саналаар санал дэмжигдлээ. 


Нийгмийн халамжийн тухай хуулийн төсөлтэй хамт өргөн мэдүүлсэн бусад хуулийн төслийн талаархи зарчмын зөрүүтэй саналуудыг хураалгая. 


Монгол Улсын баатар, хөдөлмөрийн баатар, ардын болон гавьяат цолтон, ахмад настанд төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах нь зүйтэй гэсэн саналыг дээрх гишүүд гаргасан байна. Байнгын хорооны саналыг дэмжье. 


41 гишүүн санал хураалтад оролцож, 30 гишүүн зөвшөөрч, 73.2 хувийн саналаар санал дэмжигдлээ. 


Төслийн 2 дугаар зүйлийг дор дурдсанаар өөрчлөн найруулах. Энэ бол Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй санал байгаа юм. 


2 дугаар зүйл. Ахмад настны нийгмийн хамгааллын тухай хуулийн 4 дүгээр зүйлийн 4.1.3 дахь заалтын нөхцөлт мөнгөн гэснийг нийгмийн халамжийн гэж. 


2 дугаар зүйлийн 5.1.10 дахь заалтын төрийн соёрхолт гэснийг төрийн шагналт, төрийн соёрхолт гэж. Жилд гэснийг сард гэж өөрчлөх саналыг гишүүд гаргасан байна. Дэмжье гэсэн санал хураалт. 


41 гишүүн санал хураалтад оролцож, 33 гишүүн зөвшөөрч, 80.5 хувийн саналаар санал дэмжигдлээ. 


Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол байна. 


Нэг. Төслийн 1 дүгээр зүйлд буюу хуулийн 5 дугаар зүйлд дор дурдсан агуулгатай 5.1.14 дэх заалтыг нэмье гэж. 

5.1.14. Хөгжлийн бэрхшээлтэй иргэн олимп, тивийн наадам, дэлхийн зэрэглэлийн тэмцээнд оролцож алт, мөнгө, хүрэл медаль хүртсэн тохиолдолд уг тэмцээний давтамжийн хугацаатай дүйцүүлэн түүний нэг сарын тэтгэвэртэй тэнцэх хэмжээний мөнгөн тусламжийг бөөнөөр нь нэг удаа олгоно гэж гишүүд санал гаргасан юм байна. Дэмжье гэсэн санал хураалт явуулъя. 

41 гишүүн санал хураалтад оролцож, 36 гишүүн зөвшөөрч, 73.2 хувийн саналаар энэ санал дэмжигдлээ. 

Т.Ганди: - Дарга аа, саяны санал хураалт дээр нэг үгийн алдаа гарсан байна. Тэрийг эргээд редакцийн түвшинд ярих уу? 

Д.Дэмбэрэл: - Яалаа гэнэ ээ? Саяны томъёолол дээр үү? Ямар алдаа гарсан байна гэж. Бөөнөөр нь нэг удаа олгох. Жилд үү? Юу гэв. За Т.Ганди.

Т.Ганди: - Давтамжтай нэг хугацаагаар гэдгийг давтамжтай гэдэг гэдэг. Найруулгын шинж чанартай учраас ажлын хэсэг дээр редакцийн юун дээр оруулаад болох юм шиг байна. 

Д.Дэмбэрэл: - Нэг сарын тэтгэвэртэй тэнцэх хэмжээний мөнгөн тусламжийг бөөнөөр нь. Тэр редакцийн санал юм байж л дээ. 

За хоёр. Төслийн 2 дугаар зүйлийн 2 дугаар зүйлийг 3 дугаар зүйл болгон дор дурдсанаар өөрчлөн найруулах: 

3 дугаар зүйл. Хөгжлийн бэрхшээлтэй иргэний нийгмийн хамгааллын тухай хуулийн 4 дүгээр зүйлийн 4.1.3 дахь заалтын нөхцөлт мөнгөн гэснийг нийгмийн халамжийн гэж. 5 дугаар зүйлийн 5.1.2 дахь заалтын 3 жил гэснийг 2 жил гэж. Мөн зүйлийн 5.1.3 дахь заалтын 5 жил гэснийг 3 жил гэж. Мөн зүйлийн 5.1 дэх заалтын 5 жил гэснийг 3 жил гэж. Мөн зүйлийн 5.1.5 дахь заалтын тусгай гэснийг цэцэрлэг гэж. Мөн зүйлийн 5.1.6 дахь заалтын бүрэн гэснийг 50 ба түүнээс дээш хувиар гэж тус тус өөрчлөх саналыг дээрх гишүүд гаргаж, Байнгын хороо дэмжсэн байна. Дэмжье. 

41 гишүүн санал хураалтад оролцож, 31 гишүүн зөвшөөрч, 75.6 хувийн саналаар санал дэмжигдлээ. 

Төсөлд дор дурдсан агуулгатай 2 дугаар зүйлийг шинээр нэмэх: 

2 дугаар зүйл. Хөгжлийн бэрхшээлтэй иргэний нийгмийн хамгааллын тухай хуулийн 5 дугаар зүйлийн 5.1.5 дахь заалтын хөнгөлөх гэсний дараа эсхүл автобусаар үйлчлэх гэж. Хүүхэд гэсний дараа түүний асран хамгаалагч, харгалзан дэмжигчийн гэж. Мөн зүйлийн 5.1.13 дахь заалтын иргэн гэсний дараа хөгжлийн бэрхшээлтэй хүүхэд гэж тус тус нэмэх саналыг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя. 

41 гишүүн санал хураалтад оролцож, 30 гишүүн зөвшөөрч, 73.2 хувийн саналаар энэ санал дэмжигдлээ. 

Энэ хуулийн төсөл буцаах тогтоолыг, санал хураачих уу? Хуулийн төсөл буцаах тухай. Сая нэг хуулийн төсөл буцаах санал хураагдсан шүү дээ. 

Монгол Улсын Их Хурлын чуулганы хуралдааны дэгийн тухай хуулийн 19 дүгээр зүйлийн 19.3.7 дахь заалтыг үндэслэн Монгол Улсын Их Хурлаас ТОГТООХ нь: 

Монгол Улсын Засгийн газраас 2010 оны 01 дүгээр сарын 29-ны өдөр Улсын Их Хуралд өргөн мэдүүлсэн нийгмийн халамжийн тухай /Шинэчилсэн найруулга/ хуулийн төсөлтэй хамт өргөн мэдүүлсэн Монгол Улсын баатар, хөдөлмөрийн баатар болон ардын гавьяат цолтон, ахмад настанд төрөөс нэмэгдлийн тухай. Төрөөс олгох байх л даа. Олгохыг нь нэмээрэй. Төрөөс олгох нэмэгдлийн тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэж. 

Энэ тогтоолыг баталъя гэсэн санал хураалт явж байна. 

41 гишүүн санал хураалтад оролцож, 24 гишүүн зөвшөөрч, 58.5 хувийн саналаар тогтоол батлагдаж байна. 

Редакцийн үед саяны олгох энэ тэр гэдэг үгээ бичээд тараагаарай. 

Гишүүд ээ, эдгээр нийгмийн халамжийн тухай хууль, хуулийн шинэчилсэн найруулга, хууль хүчингүй болсонд тооцох тухай, ахмад настны нийгмийн халамжийн тухай хуульд нэмэлт, өөрчлөлт оруулах тухай, хөгжлийн бэрхшээлтэй иргэний нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ. 

Дараачийн асуудлыг хэлэлцье. 

Дөрөв. Засгийн газрын агентлагийн эрх зүйн байдлын тухай хуульд 

нэмэлт оруулах тухай хуулийн төсөл 

(анхны хэлэлцүүлэг)

Засгийн газрын агентлагийн тухай хуульд. Цаг арай болоогүй байна. Энэ бараг сонсчихвол яасан юм. Энэ амархан байх аа. Агентлагийн тухай нэг юм яваад байгаа шүү дээ. Энэ агентлагийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийн. За Төрийн байгуулалтын байнгын хорооныхоо дүгнэлтийг сонсчих уу? Гишүүд суудалдаа сууж байя. Амархан асуудал гэж бодож байна. 

Х.Тэмүүжин гишүүн Байнгын хорооны танилцуулга хийнэ. Х.Тэмүүжин гишүүнийг индэрт урьж байна. 

Х.Тэмүүжин: - Улсын Их Хурлын дарга, эрхэм гишүүд ээ,

 

Улсын Их Хурлын гишүүн Э.Бат-Үүлийн өргөн мэдүүлсэн Засгийн газрын агентлагийн эрх зүйн байдлын тухай хуульд нэмэлт оруулах тухай хуулийн төслийн хэлэлцэх эсэх асуудлыг Улсын Их Хурлын чуулганы 2011 оны 12 дугаар сарын 16-ны өдрийн нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.
Байнгын хороо 2011 оны 12 дугаар сарын 21-ний өдрийн хуралдаанаараа төслийн анхны хэлэлцүүлгийг хийж дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.
Засгийн газрын агентлагийн эрх зүйн байдлын тухай хуульд нэмэлт оруулах тухай хуулийн төслийн анхны хэлэлцүүлэг хийхийг Байнгын хорооны хуралдаанд оролцсон Улсын Их Хурлын гишүүдийн олонх дэмжсэн болно.
Улсын Их Хурлын гишүүн З.Энхболд хууль батлагдсантай холбогдуулж  Улсын Их Хурлаас тогтоол гаргаж 2012 оны сонгуулийн дараа Засгийн газар "Төрийн захиргааны байгууллагын тогтолцоо, бүтцийн ерөнхий бүдүүвчийг  батлах тухай" төслийг өргөн мэдүүлэхдээ агентлагийн байршлын асуудлыг тодорхой зааж өгөх шаардлагатайг үүрэг болгох гэсэн саналыг хэллээ. 
Улсын Их Хурлын эрхэм гишүүд ээ,
Засгийн газрын агентлагийн эрх зүйн байдлын тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

 

Д.Дэмбэрэл: - Х.Тэмүүжин гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? За С.Бямбацогт гишүүн асуултаа асууя. 

С.Бямбацогт: - Энэ тогтоол батлагдсанаар тэгээд 2012 оны сонгуулиас хойш орон нутгуудад баахан агентлагууд байгуулагддаг болно гэж байгаа юу? Бид бас ярьж байсан л даа. Зүгээр орон нутаг нь агентлагууд байгуулагдах юм бол тэнд одоо юу гэдэг юм Баян-Өлгий, Дорнодод, Өмнөговьд Улаанбаатараас очиж төрийн үйлчилгээ авдаг болох тиймэрхүү асуудлууд үүсэх үү, яах вэ? Тэрний оронд тэр эрх мэдлийн хуваарилалтыг. Заавал нийслэлд ирж нэг гарын үсэг авахын тулд, нэг зөвшөөрөл авахын тулд ирдэг биш орон нутагтаа эрх мэдлийг нь хуваарилах байдлаар, өөр бусад байдлаар шийдэх бололцоо, боломжууд байдаг юм бол. Энэ бүс нутгаа жаахан тэнцвэртэй хөгжүүлэх, бас нөгөө таталцлын төвүүд гэж бид нар ярьж байгаа шүү дээ. Тэр тал дээр Байнгын хороон дээр яригдсан болов уу, яригдаагүй болов уу? 

Бид агентлагуудыг орон нутагт байгуулснаараа асуудал нэг их шийдэгдээд, Улаанбаатар хотын хэт төвлөрөл саараад байх нь юу байдаг бол. Тэрний оронд өнөөдөр бас болж байгаа бүтэж байгаа байна л даа. Улсын бүртгэлийн ерөнхий газар, үл хөдлөх хөрөнгө, иргэний бүртгэл, хуулийн этгээдийн бүртгэл гээд орон нутагтаа бүх асуудал нь шийдэгдээд яваад байх бололцоотой. Заавал хот руу гэхгүйгээр. Асуудал одоо орон нутагтаа шийдэгдэж байгаа бас сайн жишээнүүд байж байгаа. 

Тийм байдлаар заавал Улаанбаатарт л ирж төрийн агентлаг, яамдаар орж асуудлаа шийдүүлдэг биш орон нутагтаа асуудлаа шийдүүлдэг. Улаанбаатарт ирэхгүйгээр, Улаанбаатар луу төвлөрөхгүйгээр асуудлаа шийдүүлээд байх боломжийг бүрдүүлэх тал дээр нь цаашид юу хийхээр яригдсан бол. Байнгын хороон дээр энэ талаар яригдсан юм болов уу, үгүй болов уу? Энийг асуух гэсэн юм. 

Д.Дэмбэрэл: - За Э.Бат-Үүл.

Э.Бат-Үүл: - Тийм. С.Бямбацогт их зөв, чухал асуулт асуулаа. Энэ Энхболд гишүүн түрүүний анхны хэлэлцэх эсэх асуудал дээр буруу ойлголт төрүүлээд тэрнээс болоод одоо юу гэж ойлгочихоод байна вэ гэхээр энийг гарахаар л агентлагуудыг байршуулах гэж байгаа юм шиг ойлгоод байгаа байхгүй юу. Ерөөсөө зүгээр л эрх нээж байгаа болохоос биш байршуулах уу, үгүй юу гэдгээ Засгийн газар бүр судлаад, үзээд за болъё энэ хүнд суртал үүсгэх юм байна, хэрэггүй гээд ингээд хаячихна. Нэгдүгээрт энийг анхаарч үзээч. 

Хоёрдугаарт, зүгээр олон улсын туршлага, дэлхийн туршлагаар бол жишээ нь дайн бүхий байдал үүсэхэд л маневрлээд л Засгийн газрын агентлагуудыг байршуулах хэрэг гардаг л юм байна л даа. Одоо болтол манай Засгийн газарт тийм эрх байдаггүй байхгүй юу ерөөсөө. Жишээ нь цэргийн оперативный хөдөлгөөн хийх шаардлага гарсан үед яах вэ. Жишээ нь энэ одоо болтол байдаггүй юм байна л даа. Тэгээд л би. Зүгээр л эрх нээж байгаа юм. Ерөөсөө тэр байршуулах гээд барих гэж байгаа. Тэр Засгийн газар яриад, тэгээд шийдээд одоо тэгээд тэр үгүй гэвэл үгүй шүү дээ. Тэр чинь нөгөө судалгаа хийнэ. Мэдээж Засгийн газар энийг их хариуцлагатай шийдэж таарна л даа. Яагаад гэвэл мөнгө төгрөг зарна барина. Энэ чинь зөндөө юм болно шүү дээ. Судалгаа хийнэ. Судалгаа хийхгүйгээр нэг ч юм байршуулж болохгүй шүү дээ энэ чинь. Тэгэхээр зүгээр тийм эрх л нээж байгаа байхгүй юу. Тэрнээс зүгээр одоо бол Засгийн газар дээр бол зөвхөн агентлагийн эрх зүйн статус тогтоох л байгаа. Өөр юу ч байдаггүй байхгүй юу. Ийм л юм. 

Энхболд аваачаад л байршуулна гээд зоригтой хэлэхгүй яасан юм бэ гэснээс хойш ерөөсөө байршуулах гэж байна гэж ойлгоод. Зүгээр л дутуу эрхийг л өгч байгаа юм. Тэр бол яригдаж байгаа. Тэр бол сая төсвийн хууль, шинэчилсэн найруулга дээр ч яригдсан. Одоо ч зөндөө яригдаж байгаа. Одоо орж ирэх юм. 

Д.Дэмбэрэл: - За баярлалаа. Гишүүдээс асуулт асууж хариулт авлаа. За санал байхгүй байна. Тийм учраас эцсийн хэлэлцүүлэгт бэлтгүүлэхээр. Төрийн байгуулалтын байнгын хороонд очиж байгаа байх аа. Төрийн байгуулалтын байнгын хороонд шилжүүллээ. За завсарлага. 15.00 цагаас чуулганы хуралдаан явна. 

Хуралдаан 12 цаг 59 минутад завсарлаж, 15 цаг 39 минутаас үргэлжлэв.
Тав. "Тогтоолын хавсралтыг шинэчлэн батлах тухай" Улсын Их Хурлын тогтоолын төсөл (анхны хэлэлцүүлэг)
Д.Дэмбэрэл: - Тогтоолын хавсралтыг шинэчлэн батлах тухай Улсын Их Хурлын тогтоолын төслийн анхны хэлэлцүүлгийг явуулъя. Эдийн засгийн байнгын хорооны санал, дүгнэлтийг Улсын Их Хурлын гишүүн С.Бямбацогт танилцуулна. С.Бямбацогт гишүүнийг индэрт урьж байна. 

С.Бямбацогт: - Улсын Их Хурлын дарга эрхэм гишүүд ээ, 

Шинэ бүтээн байгуулалт, дунд хугацааны зорилт хөтөлбөр батлах тухай Улсын Их Хурлын тогтоолын хавсралтыг шинэчлэн батлах тухай Улсын Их Хурлын тогтоолын төслийг хэлэлцэх эсэх тухай асуудлыг 2011 оны 11 дүгээр сарын 18-ны өдрийн нэгдсэн хуралдаанаар хэлэлцэн шийдвэрлээд тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Тус Байнгын хороо уг тогтоолын төслийн анхны хэлэлцүүлэгт бэлтгэсэн тухай асуудлыг 2011 оны 12 дугаар сарын 21-ний өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж хэлэлцүүлэхээр шийдвэрлэлээ. Тогтоолын төслийг Байнгын хороогоор хэлэлцэх явцад төслийн хавсралтад Авто зогсоолын тухай, Бүсийн нэмэгдлийн тухай, Орон сууцны санхүүжилтийн тухай, Хот суурины ногоон байгууламжийн тухай хуулийн төслүүдийг нэмэх зэрэг саналууд хуралдаанд оролцсон гишүүдийн олонхийн дэмжлэг авлаа. Тогтоолын төслийн талаарх зарчмын зөрүүтэй саналын томъёоллын жагсаалтыг та бүхэнд тараасан. 

Улсын Их Хурлын эрхэм гишүүд ээ, 

Шинэ бүтээн байгуулалт, дунд хугацааны зорилтот хөтөлбөр батлах тухай Улсын Их Хурлын тогтоолын хавсралтыг шинэчлэн батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүгдээс хүсье. 

Анхаарал тавьсанд баярлалаа. 

Д.Дэмбэрэл: - С.Бямбацогт гишүүнд баярлалаа. Байнгын хорооны танилцуулгаас асуух асуулт байна уу? Р.Раш асуултаа тавьж байя. 

Р.Раш: - Энэ нэр солигдлоо гээд нэг хэсэг юмнуудыг л хасч байгаа юм байна л даа. Тэгээд ухаандаа тэр утаатай тэмцэх ажил бол уг нь хэвээрээ л байгаа байх л даа. Тэгээд энэ хасна гэж байгаа юмны чинь дотор хот суурины ногоон байгууламжийн тухай гээд л ингээд байж байх жишээтэй. Тэгээд нөгөө жаахан нүдэнд гялайх юмнууд бол эзэнгүй болно, хуулийн хүрээний гадна ингэж болох юм аа гэсэн тийм санаа юм уу? Сайн ойлгохгүй зүйлүүд их олон байна. Тэр хот байгуулалтын тухай, хот төлөвлөлтийн тухай ч гэсэн. Яахаараа ингээд хасагдах болж байгаа юм. Энэ дээр нэмэлт тайлбар сонсмоор байна. Авто зогсоол гээд. Авто зогсоол одоо шаардлагагүй болж байгаа юм уу, яаж байгаа юм. 

Ер нь энийг энд сууж байгаа мэргэжлийн яам нэг их тэгж ажил хэрэгч ярьсан юм уу даа, үгүй юм уу? Зарим нь бол тэртээ тэргүй хийгдэхгүй юм чинь яршиг, зүгээр цаадуул чинь чих нүдээр таслаад байдаг юм, аваад хаячихъя гэж бодоод нэг хэсэг юмнууд цуглуулга болгоод авчраад ингээд тавьж байгаа юм уу? 

Д.Дэмбэрэл: - За хариулъя. С.Бямбацогт гишүүний хариулах уу? За. 

С.Бямбацогт: - Энэ Шинэ бүтээн байгуулалт хөтөлбөрийг анх батлах явцад 8 хууль шинэчлэн найруулах, 8 хууль шинээр батлах, 13 хуулийг шинэчлэн найруулах, нийт 21 хууль байсан. Энийг Улсын Их Хурал дээр хэлэлцэх явцдаа 18 хуулийг шинээр одоо нэмж шинэчилж батлах, шинэчлэн найруулах хэрэгтэй гэж нэмсэн байгаа. Энийг манай хууль хэрэгжүүлэгч байгууллага, Засгийн газар, Зам тээвэр, барилга, хот байгуулалтын яам маань эргэж ярьж байгаад сая таны ярьдаг Хот байгуулалтын тухай, Хот суурины төлөвлөлтийн хууль, Хот суурины ногоон байгууламжийн тухай хууль, Авто зогсоолын тухай хууль эд нарыг одоо яригдаж байгаа хот байгуулалтын тухай хуульд нэмэлт, өөрчлөлт оруулах замаар шийдэх боломжтой гэж үзсэн юм билээ. 

Гэхдээ зарим онцгойлж үзэх ёстой хуулиуд байгаа. Сая таны хэлдэг Хот суурины ногоон байгууламжийн тухай хууль бол зайлшгүй хот төлөвлөлтийн тухай хуульд байх ёстойгоос гадна энийг бие даасан хууль байлгаж, хэрэгжих нөхцөл боломжийг бүрдүүлэх ёстой гэж үзсэний үндсэн дээр Эдийн засгийн байнгын хороон дээр Ц.Дашдорж гишүүн, Д.Тэрбишдагва гишүүн, Ц.Цэнгэл гишүүн нарын саналаар бие даасан хууль байлгая. Хот төлөвлөлтийн тухай хуульд, Хот байгуулалтын тухай хуульд нэмж өөрчлөлт оруулах байдлаар биш бие даасан хууль байлгая гэж оруулсан байж байгаа. 

За мөн авто зогсоолын тухай хуулийг бас бие даасан хууль байлгая. Хот байгуулалтын тухай хуульд нэмэлт, өөрчлөлт оруулъя гэж Засгийн газар санал гаргасан байсан. Гишүүд бас саяны нэр дурдсан гишүүд санал гаргаад энэ хуулийг бие даасан хууль байлгая гэж одоо оруулж ирж байгаа. 

Д.Дэмбэрэл: - Р.Раш гишүүн тодотгоод асууя. Тэгээд энэ нэрнээс нь аваад үзсэн ч гэсэн уг ажлын маань нэлээн чухал ийм зүйлүүд байна шүү дээ. Тэгээд цаадуул чинь бол бие даасан хууль байна гээд л хасаад хаяж байгаа юм байна л даа. Энийг бол Засгийн газар залхуурч байгаа асуудал юм биш үү. 

Д.Дэмбэрэл: - С.Бямбацогт. 

С.Бямбацогт: - Засгийн газар саяны Хот суурины ногоон байгууламжийн тухай хууль, Авто зогсоолын тухай хууль, Бүсийн нэмэгдлийн тухай хууль, Орон сууцны санхүүжилтийн тухай гэсэн хуулиудыг, Тэр хот төлөвлөлтийн тухай хууль, Хот байгуулалтын тухай хууль, Газар зохион байгуулалтын тухай хууль зэрэг хуулиудад нэмэлт, өөрчлөлт хийх замаар, өөрөөр хэлэх юм бол тэр хуулиуд дотор суулгаад шинэчлээд найруулчихъя, шинэчлээд өөрчилчихье гэж орж ирсэн.

 Их Хурал дээр Эдийн засгийн байнгын хороон дээр гишүүд ярьж байгаад зайлшгүй чухал асуудлууд учраас бүсийн нэмэгдлийн тухай хууль, Хот суурины ногоон байгууламжийн тухай хууль, Авто зогсоолын тухай хууль зэргийг бие даасан хууль байлгая. Гарцаа байхгүй өнөөдөр Монгол Улсын хэмжээнд тулгамдсан томоохон асуудал учраас бие даасан хуультай байлгаж асуудлыг шийдье гэж Их Хурал Засгийн газрын таны хэлж байгаа залхуурч байгаа асуудлыг залхуурах шаардлагагүй, энийг бие даасан хууль байлгаж батлуулъя гэдэг байр суурин дээрээс оруулж жагсаалтад хэвээр үлдээж байгаа. Хасъя гэсэн. Өөрөөр хэлэх юм бол жагсаалтаас хасч зүгээр шинэ хуульд өөрчлөлт оруулах. /минут дуусав/

Д.Дэмбэрэл: - Баярлалаа. Д.Дондог гишүүн асуултаа тавья. 

Д.Дондог: - Баярлалаа. Р.Раш гуайн асуулттай ойролцоо юм аа. Ер нь өнөөдөр одоо энэ үлдэж байгаа сонгуулийн наана шийдэж чадахгүй юм гэхэд цаашдаа зайлшгүй шаардлагатай хуулийн нэрсүүд гараад ирсэн байна шүү дээ. Тэгэхээр энийг одоо энэ танилцуулгаас хараахаар чинь зэрэг одоо хасах нь зүйтэй гэж тогтоолын хавсралтыг шинэчлэн батлах тухай Улсын Их Хурлын тогтоолын төслийг боловсрууллаа гээд дараах хуулиуд гээд энэ хуулиуд чинь орчихоод байна шүү дээ. Тэгэхээр энэ чинь хасагдаж байгаа юм биш юм уу гэж нэгдүгээр ойлголт. 

Хоёрдугаарт, хасагдаж байгаа бол энэ чинь зайлшгүй яваандаа энийг шийдэхээс өөр аргагүй ийм л хуулиуд байна шүү дээ. Хот төлөвлөлттэй холбоотой, ногоон байгууламжтай холбоотой, авто зогсоолтой холбоотой. Орон сууцны хуучин барилга худалдаж авах энэ тэр гээд газар чөлөөлөх, буцааж эргүүлж авах энэ тэр чинь бүгд л явна шүү дээ цаашдаа бол. Тэгээд энэ танилцуулгаас чинь хасагдаж байгаа. Бүр орохгүйгээр болчихож байгаа хуулийн жагсаалт орсон байна. Тэгээд энэ ямар учиртай юм бэ? Эсвэл тус тусад нь хасчихаад тус тусад нь өргөн барина гэж тооцоод байгаа юм уу? 

Д.Дэмбэрэл: - За хариулъя. Өргөн барьсан гишүүдээс бас хариулж болно шүү. За С.Бямбацогт гишүүн. 

С.Бямбацогт: - Энэ Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ дарга бас нэмж хариулаарай. 

Энэ Засгийн газраас өргөн барьсан төсөл дээр 14 хуулийг шинэ бүтээн байгуулалт хөтөлбөр батлагдсантай холбогдуулж батлах 39 хуулиас 14 хуулийг нь хасъя гэсэн санал оруулж ирсэн. Энэ хасъя 14 хуулиас 4 хуулийг, Авто зогсоолын тухай хууль, Бүсийн нэмэгдлийн тухай хууль, Орон сууцны санхүүжилтийн тухай хууль, Хот суурины ногоон байгууламжийн тухай хуулийг хасах шаардлагагүй, үлдээгээд. Энийг бие даасан хууль болгож баталъя гэдгийг Эдийн засгийн байнгын хороо санал хураагаад дэмжсэн байгаа. Өөрөөр хэлэх юм бол Засгийн газрын 14 хууль хасъя гэснээс 4 хуулийг нь хасах шаардлагагүй. Бусдыг нь хасаад, бусад хуульд нь шингээх замаар шийдвэрлэх боломжтой гэж Эдийн засгийн байнгын хороо үзсэн байгаа. Энэ дээр хасах үндэслэлээ Ж.Бат-Эрдэнэ дарга та бас тайлбарлаад өгчихгүй юу.

Д.Дэмбэрэл: - Чуулганы хуралдаанд Ж.Бат-Эрдэнэ Зам тээвэр, барилга, хот байгуулалтын яамны Төрийн нарийн бичгийн дарга, С.Энхтуул мөн яамны Төрийн захиргаа, удирдлагын газрын орлогч дарга нар оролцож байна. За Ж.Бат-Эрдэнэ. 

Ж.Бат-Эрдэнэ: - Тэгэхээр энэ хуулиудаа бид нар энэ тогтоолын төслөөсөө хасъя гэж байгаа юм. Гэхдээ Хот байгуулалтын тухай хууль болон бусад хуулиудад энэ концепци маань өөрөө тусаад байгаа юм. Жишээ нь энэ Авто зогсоолын тухай хууль, Ногоон байгууламжийн тухай хуулиудад хот байгуулалтын баримт бичиг тавигдах шаардлага гэсэн зүйл анги дотор бол жишээ нь 30-аас доошгүй хувь нь цэцэрлэг байна, авто зогсоол байна гээд ингээд заачихсан байгаа юм. Тэгэхээр бид нар энэ Хот байгуулалтын тухай хуулийнхаа шинэчилсэн найруулгыг удахгүй оруулж ирнэ. Энэ дотроо энэ одоо өнөөдөр энэ нэрнээс хасагдаж байгаа хуулийнхаа заалтуудыг тодруулаад ороод ирье гэсэн ийм л бодолтой байж байгаа. Тэр чигээрээ бол хасагдахгүй. Боловсруулалтад бид нар оруулж ирнэ гэж байгаа. 

Д.Дэмбэрэл: - Баярлалаа. Ц.Батбаяр гишүүн асуултаа тавья. 

Ц.Батбаяр: - Би одоо энэ хасъя гэсэн саналыг яам гаргасан юм уу, Эдийн засгийн байнгын хороон дээр гаргасан юм уу? Нэгдүгээрт нь, энийг хэлээд өгөөч. Хоёрдугаарт нь, өнөөдөр байна шүү дээ Хот байгуулалтын тухай хууль дотор чинь баахан юм чихэх гээд байна л даа. Энэ чинь зарчмын хоёр өөр юм шүү дээ. Хот байгуулалт, төлөвлөлт нь нэг ондоо, бүтээн байгуулалт нь нэг ондоо хуулиуд байдаг. Тэгээд энэтэй холбогдуулаад гэр хорооллыг барилгажуулах хуулийн төсөл гээд мань мэтийн хэдэн юмнууд санаачлаад яваад байгаа юм л даа. Өнөөдөр одоо нийгмийн харилцаа дандаа, ялангуяа Улаанбаатар хот, аймгуудын төвүүдээр ч гэсэн, Дархан, Эрдэнэт дээр энэ асуудлууд бодит нөхцөлөөр бий болчихоод байгаа юм. 

Тэгээд энэ хуулийн төслийг бас тэрэнтэй оруулаад ингээд юу ч байхгүй болгох нэг юм хийгээд яваад байгаа юм уу даа. Яагаад ийм олон хуулиудыг ингээд заавал нэгэнтээ нэгтгэх зорилго нь юу байгаа юм. Гэр хорооллыг барилгажуулах хуулийн төслийг өнөөдөр бид зайлшгүй хийх ёстой. Тусдаа гаргах ёстой. Бүр яаралтай. Яагаад гэвэл эрх зүйн харилцаа зохицуулж өгөхгүй байна шүү дээ. Дээрээс нь тэнд байгаа газрыг нь яах вэ, энэ нөгөө нийгмийн дэд бүтцийн байгууллагуудыг яах вэ гээд маш олон юмнуудыг газрыг нь бариад солиод алга болчихвол яах вэ. Тийм ээ. Барьж өгнө гээд. Гэх мэтийн олон асуудлуудыг энэ дотор бид иж бүрнээр нь хийж өгөх ёстой л доо. Энэ дээр яам ер нь ямар бодлоготой байдаг юм бэ? 

Тэгээд хэдэн Их Хурлын гишүүд өөрсдийнхөө саналаар тэгнэ тэгнэ гээд. Энэ чинь өөрөө Эдийн засгийн байнгын хорооны асуудал мөн үү, үгүй юу? Тийм ээ. Тэгээд дээрээс бид анх яахдаа Утаагүй Улаанбаатар гэж төсөл орж ирээд сүүлдээ бантан болгоод тэгээд шинэ бүтээн байгуулалт ч үгүй, утаагүй Улаанбаатар ч үгүй тийм л юм болсон шүү дээ. Одоо өнөөдөр хэрэгжсэн юм нь нэг ч байхгүй. Энэ саармагжуулсан энэ бүтээн байгуулалттай холбоотой, эргээд гэр хороолол руу, ялангуяа Баянзүрх, Сонгинохайрхан дүүргийн дэд бүтцийн тавья гэхээр нөгөө айлуудынх нь инженерийн шугам сүлжээг нь хаагуур явуулах вэ, яаж зохион байгуулах вэ гээд гэх мэтийн энэ зохицуулалтын олон харьцаанууд байгаа юм. 

Ганц хуулиар ингэж бүгдийг нэгтгэж хийнэ гэдэг ойлголт байхгүй. Тэрнээс ногоон байгууламж өөрөө тэс ондоо асуудал. Тийм ээ. Инженерийн шугам сүлжээний хууль гэж тусдаа байх ёстой. Бүр ингээд. Тэр зүйл нарийвчлахгүй бол. Манайхан тэгээд нэг юм нь дотор бөөндөхдөө дуртай юм. Тэгээд бөөндөж байгаад тэгээд Утаагүй Улаанбаатарыг аваачаад Шинэ бүтээн байгуулалт болгоод хаясан шүү дээ. Энийг жаахан зааг заагаар нь жижигхэн хууль ч байсан хамаагүй ингээд хийж өгөх ийм нөхцөл бололцоо энэ яаманд байна уу? 

Хоёрдугаарт, өнөөдөр энэ Засгийн газрын асуудал яригдаад эхэлчихлээ шүү дээ. Дараагийн, энийг хойшлуулаад дараагийн шинэ сайдын асуудал дээр ч гэсэн энэ бас өөр бодолтой орж ирээд бодлого явна шүү дээ. Энийгээ одоо өнөөдөр зайлшгүй Их Хурлаар хэлэлцэх асуудал байгаа юм уу, үгүй юу? Энийг хойшлуулаад яах тийм юм байна уу? Тэгэхгүй бол энэ чинь зүгээр хэдэн хүний л асуудлаар ингэж асуудал. Ялангуяа Улаанбаатар хотын, цаашдаа нийслэлийн дагуул хотуудын хөгжилтэй холбоотой энэ том бодлого байна шүү дээ бүр энэ чинь. Тэгээд энэ дотор газрын харилцаа чинь бүгдээрээ. 

Газрын харилцаан дотроо хэд хэдэн өөр өөр зарчмууд байдаг. Иргэн байгууллагуудын хоорондын харилцаа, иргэдийн өөрийнх нь хоорондын харьцаа. Тийм ээ. Эрх зүй гээд бүгдээрээ чиглэл чиглэлээрээ өөр шүү дээ. Би энэ асуудал дээр саяны хариулт аваад энэ хуулийг өнөөдөртөө хойш нь түр зуур хойшлуулбал яасан бэ гэсэн санал гаргаж байна. 

Д.Дэмбэрэл: - С.Бямбацогт гишүүн. 

С.Бямбацогт: - Энэ Зам тээвэр, барилга, хот байгуулалтын яамны эрхлэх асуудал бол яах аргагүй Эдийн засгийн байнгын хороонд харъяалагддаг л даа. Тийм болохоор анх утаагүй Улаанбаатар хөтөлбөр хэлэлцэгдэж эхлэх үеэсээ Эдийн засгийн байнгын хороо хэлэлцсэн. Одоо ч гэсэн яг хариуцаад хэлэлцээд хэрэгжилтэд хяналтаа тавиад явж байгаа. 

Утаагүй Улаанбаатар гэж анх төсөл орж ирж байсан. Утаагүй Улаанбаатар төслийг яагаад Шинэ бүтээн байгуулалт болгож өөрчилсөн бэ гэхээр зөвхөн нэрийг нь өөрчлөөгүй. 
Агуулгынх нь хувьд бид өөрчилсөн. Хэлбэрийн хувьд биш агуулгынх нь хувьд. Өөрөөр хэлэх юм бол Улаанбаатар хотын утааны асуудлыг шийднэ гээд Улаанбаатар хотын замын түгжрэлийн асуудлыг шийднэ гээд. Улаанбаатар хот бол одоо төвлөрсөн. Улаанбаатар хотод онцгой анхаарсан бодлого явуулах тусам хөдөөнөөс хот руу шилжих, орон нутгаас Улаанбаатар хот руу нүүх нүүдэл бол ерөөсөө улам ихэсч байгаа. 

Тийм болохоор зөвхөн Улаанбаатарын асуудлыг шийднэ гэдэг маань ганцхан Улаанбаатарыг ярих биш Монгол Улсын орон нутгийг, бүс нутгийг бүрэн хэмжээгээр нь авч үзэж байж шийдэх юм байна. Энэ үүднээс нь 21 аймгийг хатуу хучилттай замтай болгоё, 330 сум, суурин газраа бүгдийг нь шинэчилье. Тэр төмөр замынх нь асуудал, эрчим хүчнийх нь асуудал, барилгын материалынх нь үйлдвэрийн асуудал. Энэ бүгдийг цогцоор нь шийдэж байж Монгол Улс маань Монгол Улсынхаа нийт нутаг дэвсгэрийн хэмжээнд иж бүрнээрээ жигд хөгжих боломжийг бүрдүүлж байж Улаанбаатар хотын утааны асуудал шийдэгдэх юм аа гэж үзсэний үндсэн дээр Утаагүй Улаанбаатар гэдэг нэрийг шинэ бүтээн байгуулалт болгож өөрчилж, тэгээд Монгол Улсын хэмжээний дэд бүтцийг хөгжүүлэх асуудлыг хамруулахаар хөтөлбөрийг өөрчилсөн байгаа. Тийм болохоор энэ бол нэлээн зөв болсон, нэлээн зөв хэрэгжиж байгаа асуудал гэж ойлгож байгаа. 

Утаагүй Улаанбаатар хөтөлбөр орж ирэхдээ 8 хуулийг одоо шинээр батлах, 13 хуульд нэмэлт, өөрчлөлт оруулах. Нийтдээ 21 хуулийг хөндье гэж байсан. Их Хурал дээр ярьж байгаад 18 хуулийг зайлшгүй шинээр нэмж одоо бас батлах шаардлагатай юм байна гээд нийтдээ 39 хуульд шинээр батлах буюу нэмэлт, өөрчлөлт оруулах нь зөв юм аа. Ингэж таны ярьж байгаа энэ тулгамдсан тэр асуудал, гэр хорооллыг барилгажуулах, ногоон байгууламжууд барих, зам талбайг өргөжүүлэх. Энэ бүгдийг бие даасан тус тусад нь хууль байна гэж Их Хурал баталсан. Засгийн газар маань өөрөөр хэлэх юм бол Зам тээвэр, барилга, хот байгуулалтын яам маань болохоор энэ 39 хуулиас 14 хуулийг нь бусад хуульд нь шингээгээд баталчих бололцоотой юм. 

Тийм болохоор зайлшгүй одоо бие даасан хууль байлгах шаардлагагүй. Тийм учраас 14 хуулийг хасъя гэсэн. Энэ 14 хуулиас нь бид нар 14 биш 10 хуулийг нь хасъя. 4 хуулийг одоо зайлшгүй байх ёстой. Сая таны хэлж байгаа ногоон байгууламжийн тухай асуудал ярьж байна. Авто зогсоолын тухай асуудал байж байна. Бүсийн нэмэгдлийн тухай асуудал байж байгаа. Эдгээр хуулиудыг зайлшгүй тулгамдаж байгаа асуудал учраас бие даасан хууль байлгах нь зүйтэй гэж үзэж байгаа. Гэр хорооллын барилгажилтын тухай хууль бол энд ороогүй байгаа. Хасагдахаар. Яригдаагүй байгаа. Тийм болохоор Байнгын хороо хасъя гээгүй харин Засгийн газраас орж ирсэн хасъя гэсэн хуулийг цөөрүүлж Байнгын хороо маань аль болохоор бие даасан хэрэгжих ёстой хуулиудыг хасах шаардлагагүй гэж Байнгын хороо үзэж байгаа. 

Д.Дэмбэрэл: - Ж.Бат-Эрдэнэ нэмэх үү? За. 

Ж.Бат-Эрдэнэ: - Ц.Батбаяр гишүүний ярьж байгаа энэ гэр хорооллыг барилгажуулах асуудал бол Улаанбаатар хотыг тэлэх асуудлууд маань бид бас Улаанбаатар хотыг дахин хөгжүүлэх, ер нь хотыг дахин хөгжүүлэх гэсэн ийм хуулийн төсөл явж байгаа. Энэ нь анх Улаанбаатар хот өөрөө бид нарт өргөн барьсан. Дээрээс нь бас яам үзэж байж энэ зуны гаалийн орон сууцныхаа хүрээнд нэлээн өргөжүүлсэн. Дээрээс сая энэ утаатай холбоотойгоор Ерөнхийлөгчөөс бас санал орж ирээд хамтраад бараг 3, 4 газар ингээд хамтраад явж байгаа хууль байгаа. Тэгэхээр энэ хууль дотор бол гэр хорооллыг дахин хөгжүүлэх, орон сууцжуулах асуудал маань бүтэн том бүлэг болчихсон явж байгаа. 

Тэгээд дээрээс нь бид хот төлөвлөлтийнхөө асуудлыг оруулаад, тэгээд дараа нь энэ зогсоолтой холбоотой асуудал, ногоон байгууламжтай холбоотой асуудлаа тусад нь ингээд авчихаар үндсэндээ асуудал шийдэгдэж байгаа юм л даа. 

Д.Дэмбэрэл: - Ц.Батбаяр гишүүн тодруулъя. 

Ц.Батбаяр: - Тэр хотыг дахин төлөвлөлтийн хуулийг би харсан л даа. Бүхэл бүтэн заалтууд оруулсан гэж байна. Тэрэнд юу ч байхгүй шүү дээ. Би өөрөө тэр хуулийг чинь харсан шүү дээ. Энэ чинь өөрөө маш том харьцаа байхгүй юу. Гэр хорооллын газар эзэмшчихсэн иргэд нь.Энэний харьцааг зохицуулна гэдэг бол зүгээр нэг хуулийн хавсралт болгоод оруулчихдаг асуудал биш. Тийм ээ. Тэгээд тэр чинь дэд бүтцийг нь байгуулах гээд. Одоо үндсэндээ арван хэдэн юм л заачихсан байгаа. Би тэрийг надад ирсэн юм, танай яамны юм хоёр хоёр ондоо бус нэг л байгаа гэж би бодоод байгаа шүү дээ. Би танай яамны зарим улсуудтай уулзаад яриад яваад байгаа л даа. Тэгэхээр энэ дээр үндсэндээ тусдаа хуулийн юугаараа ороод явах ёстой юм аа гэдэг дээр.

Хоёрдугаарт нь, С.Бямбацогт гишүүнээс дахиад асууя л даа. Ямар бүтээн байгуулалтын хууль ноднин энэ тогтоолын төсөл баталсан, сая хэрэгжилтэд хяналт тавиад явж байгаа гэж байна. Юу нь хэрэгжив? Ямар юм нь хэрэгжээд үр дүн гарав. Лав Улаанбаатар хотод лав юм хэрэгжсэнгүй. 

Д.Дэмбэрэл: - За Ж.Бат-Эрдэнэ.

Ж.Бат-Эрдэнэ: - Хотыг дахин хөгжүүлэх хуулийн төсөл дотор гэр хорооллын газрыг чөлөөлөн барилгажуулах гэсэн ийм бүлэг явж байгаа. Гэр хорооллын газрыг чөлөөлөн барилгажуулах. 

Д.Дэмбэрэл: - С.Бямбацогт нэмээд хариулъя. 

С.Бямбацогт: - Ж.Бат-Эрдэнэ дарга тодорхой тоонууд бас хэлэх байх. Ер нь зүгээр шинэ бүтээн байгуулалт хөтөлбөр хэрэгжиж байгаа. Бас үр дүнгээ өгөөд эхэлсэн байгаа. Өөрөөр хэлэх юм бол жилд Монгол Улс 200 км автозам оруулдаг байсан бол энэ жилийн тухайд 1000 км авто зам Улаанбаатар хотдоо, бүс нутгуудыг, аймгуудыг холбох зам ашиглалтад орж байна. 

За Улаанбаатар хотод гэхэд маш олон замууд шинээр баригдаад ашиглалтад орж байгаа. Энэ бол шинэ бүтээн байгуулалт хөтөлбөрийн үр дүн. Урьд нь концессын гэрээ, эргэн төлөгдөх нөхцөл гээд маш олон хувилбартайгаар замууд орж байгаа. Олон гэр хорооллууд баригдахаар ингээд төлөвлөлтүүд хийгдэж байна. Утааны асуудлаар бид бие даасан хууль батлаад утааг багасгах гээд явж байна. Харамсалтай нь Их Хурал хууль баталснаараа биш хуулийг хэрэгжүүлэхгүй бол хууль маань гууль болчихоод байна л даа. Маш сайн хууль баталсан. Хууль маань өөрөө амьдрал дээр хэрэгжихгүй байна. Энийг хэрэгжүүлж байгаа хот өөрөө ажлаа хийхгүй байна. Тийм болохоор энийг хэрэгжүүлэх улсуудтай нь асуудлыг ярих ёстой байх аа. Бид хуулиа батлагдсан, сайн хөтөлбөр батлагдсан. 

Д.Дэмбэрэл: - За баярлалаа. Ж.Бат-Эрдэнэ нэмэх үү. Тийм тоо баримт байгаа юм уу? За Ж.Бат-Эрдэнэ.

Ж.Бат-Эрдэнэ: - Улаанбаатар хотод өнгөрсөн онд 62 км зам ашиглалтад орсон. Сая өнгөрсөн онд улсын хэмжээгээр 1170 км ашиглалтад орсон. Дээрээс нь бас хотыг тэлэх, 100 мянган айлын орон сууцыг хөгжүүлэх хүрээндээ бас энэ хотыг дахин төлөвлөх хууль дээр нэлээн нэлээн өөрчлөлтүүд гаргая гэдэг саналууд Ц.Батбаяр гишүүн ээ гарсан. Таны түрүүний хэлсэн. Магадгүй зүгээр энэ дотроос тэр шинээр ажлын хэсэг нь байгуулагдсан. Тэр ажлын хэсэг дотроос ганц хоёр заалт нь бол бүр томроод ийм заалт болоод явахаар, дотор нь Ц.Мөнх-Оргил болоод 5 гишүүн байгаа байх. Өргөжөөд тэр хууль бол нэлээн өргөжиж явна. 

Д.Дэмбэрэл: - За баярлалаа. Ц.Сэдванчиг гишүүн асуултаа тавья. 

Ц.Сэдванчиг: - Энэ аль 2010 оны 6 дугаар сард батлагдсан Их Хурлын тогтоолд өөрчлөлт оруулъя гэсэн санал орж ирж байгаа юм байна л даа. Тэгээд яг энэ өөрчлөлт оруулах чухам ямар шалтгаан зорилго байгаа бол. Энийгээ тодорхой болгож өгөөч. Ийм зайлшгүй шаардлага байгаа юм уу? Энэ чинь одоо энэ Их Хурлын бүрэн хугацаа дуусахад ганц чуулган л үлдэж байгаа шүү дээ. Чуулганаар юу яах вэ гэдгийг Их Хурлын тогтоолоор тусад нь батлаад явчихдаг. Тэгтэл хажуугаар одоо ийм тогтоолд өөрчлөлт оруулна гээд ийм юм оруулаад ирж байх юм. Энэ одоо ямар зорилго, ямар шалтгаан байгаа юм бол. Энэ танилцуулгаас харахад тодорхой юм харагдахгүй байна л даа. Нэгд. 

Хоёрт, энэ хасагдаж байгаа жагсаалтыг харахаар газартай холбоотой бүх хуулийн төслүүдийг хасч байгаа юм байна. Тухайлбал энэ газар зохион байгуулалтыг шинэчлэх тухай хууль, газрыг улсын мэдэлд эргүүлэн авах тухай хууль, газрын үнэлгээний тухай хууль гээд. Тэгээд энийг нь газрын багц хуулийн шинэчилсэн найруулгаар оруулна гээд ингээд тайлбар хэлчихсэн байх юм. Газрын багц хуулийн шинэчилсэн найруулгыг одоо ярьж байгаа л даа, Байнгын хороогоор. Тэр дээр яригдаж байгаа асуудлуудаас ингээд харахад энэ бүх яг багтаж чадаж байгаа юм уу? Би бол чадаагүй юм биш үү гэж хэлэх гээд байна л даа. 

Дээрээс нь энэ Хотыг дахин хөгжүүлэх тухай хууль гэж ийм нэр томъёо хэрэглээд байх юм. Ийм тусдаа хууль байдаг юм уу? Эсвэл одоо тэр Хот байгуулалтын тухай хуулиа яриад байна уу? Энэ шинэчилсэн баталж байгаа жагсаалт дотор ийм юм лав байхгүй байгаад байгаа юм. Хотыг дахин хөгжүүлэх тухай хууль гэж. Энэ ямар учиртай хуулийн тухай яриад байна вэ? Эсвэл одоо дахин ийм хууль өргөн барих гээд байгаа юм уу? Энэ хоёр асуултад тодорхой хариулт өгөөч. 

Ж.Бат-Эрдэнэ: - Тэгэхээр манай яам бол бусад яам, Улаанбаатар хотыг оролцуулаад, бас гадны зөвлөхүүдийг аваад анх энэ хуулийг барихад бас тайлбар хийж байсан. Ажлын хэсэг бол гарсан. Хэд хэдэн ажлын хэсэг бид нар гарсан юм. Тэгээд энийгээ буцааж яг одоо хуулийн төслүүд, үзэл баримтлал боловсруулаад явж байх хооронд бид нарыг буцаад энэ чинь нэг хууль дотроо багтчихаар жижиг жижиг хуулиуд болох гээд байна гээд бид нар үзсэн юм. 

Хууль зүйн яаман дээр ч бид нарт хэлсэн зүйл нь бол энэ нэгтгээд танай энэ том хууль дотор чинь ороод, Хот байгуулалтын хууль дотор чинь ороод явчихвал зүйтэй юм байна гэсэн ийм зөвлөгөөг бид авсан юм л даа. Дээрээс нь хотыг дахин хөгжүүлэх төсөл маань гол концепци нь бол энэ Улаанбаатар хотыг орон сууцжуулах, гэр хорооллыг орон сууцжуулах энэ асуудалтай холбоотой байгаа юм. Энэ хуулийг шинэчлэн өргөн барьж байгаа. Хот байгуулалтын хуулиас тусдаа. 

Д.Дэмбэрэл: - За ойлгогдлоо. Тийм ээ. Ц.Сэдванчиг гишүүн. Тодруулчихъя. 

Ц.Сэдванчиг: - Одоо Байнгын хороогоор хэлэлцээд байгаа энэ газрын багц хууль дээр энэ татаж байгаа энэ бүхэн чинь яг бүрэн орж чадсан юм уу? Зарим нь ороогүй байна гэж хэлэх гээд байна л даа. Тухайлбал газрыг улсын мэдэлд эргүүлэн авах тухай хуулийн төслийг хасч байгаа юм байна. Энэ асуудал одоогийн энэ Газрын тухай хууль дээр ерөөсөө яригдаагүй шүү дээ. Ийм асуудал ерөөсөө яригдаагүй шүүд дээ. Анхны хэлэлцүүлгийг нь бид хийсэн. Өчигдөр би хэлсэн л дээ. Гэх мэтчилэнгийн одоо юу гэдэг юм хийдээд, хаягдаад ингээд юу ч биш болох гэж байгаа зүйлүүд байгаа юм биш үү. Ерөөсөө энэ тогтоолд өөрчлөлт оруулах яг үндсэн шалтгаан нь юу байгаа юм бэ? Ямар зорилго байгаа юм бэ? Энд хариулт өгөөч. Ийм шалтгаан гарцаагүй байгаа юм уу? Энэ Их Хурал, Засгийн газрын бүрэн эрхийн хугацаа чинь их бага хугацаа үлдээд байна шүү дээ, дуусахад. Ганцхан чуулган байгаа шүү дээ үндсэндээ. 

Ж.Бат-Эрдэнэ: - Түрүүн би хэлсэн. Хэд хэдэн ажлын хэсэг гараад үзэл баримтлалуудаа боловсруулсан л даа. Тэгээд энэ үзэл баримтлалаа Хууль зүйн яаман дээрээ, Хууль зүйн яам бол энэ шинэчилсэн, шинэ хууль байх, тусдаа хууль байх шаардлагагүй гэж үзээд байгаа юм байхгүй юу. Нэгдүгээрт. 

Хоёрдугаарт, тэр багц хуулиуд дотор бид нарын энэ санаа бол орсон. Ажлын хэсэг дээр бид нар яриад өшөө бас тодруулахаар, газрыг эгүүлэн татах, газрын өмчлөлийн талын асуудлууд бол нэлээн тодорхой, бүр тодруулж орохоор орсон байгаа. Бид 1000 гаруй хүмүүсээс газартай холбоотой санал авсан. Энэ саналууд дотор эдгээр саналууд бүрэн дүүрэн орсон гэж үзээд ажлын хэсэг дээр энэ саналуудыг хэлэлцээд дотор нь оруулаад явъя гэсэн ийм үзэл баримтлалтай байгаа.                                                                              (12:00-16:08) Ц.Алтан-Од

Д.Дэмбэрэл: -Баярлалаа. Гишүүд асуулт асууж, хариултаа авлаа. Санал хураалт явуулъя. 

Байнгын хороо зарчмын зөрүүтэй хэд хэдэн саналын томъёолол оруулж ирсэн байгаа. Эдийн засгийн байнгын хорооны дэмжсэн саналууд байна. 

1.Төслийн гарчигийн “хавсралтыг шинэчлэн батлах” гэснийг “хавсралтад өөрчлөлт оруулах” гэж өөрчилье гэж Ж.Энхбаяр гишүүн санал гаргасан байна. Байнгын хороо дэмжсэн байна. Саяны яригдаад байсан зүйлийг бас гишүүдийн яриад байсан агуулгад нийцэх гээд байх шиг байна. Хавсралтад өөрчлөлт оруулах тухай гэж  нэрлэе гэж. 
Санал хураалтад 40 гишүүн оролцож, 25 гишүүн зөвшөөрч, 62.5 хувийн саналаар санал дэмжигдлээ.

2.Төслийн 1 дэх заалтын “Хавсралтаар баталсан Улсын Их Хуралд өргөн мэдүүлэх хууль, Улсын Их Хурлын бусад шийдвэрийн төслийн жагсаалтыг шинэчлэн баталсугай” гэснийг “Хавсралтыг дор дурдсанаар өөрчлөн найруулсугай” гэж Ж.Энхбаяр гишүүн гаргасныг Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулъя.

Ирцээ хангая. Ирц ингэж 37, 38 болоод байдаг буруу шүү дээ. Яагаад гэвэл өглөө ирцэнд орсон гишүүд бүгд ирцэндээ байж байх ёстой. Санал өгөхгүй байгаа бол тэр татгалзаж байх ёстой шүү дээ. Түрүүчийн санал хураалт хүчингүй болсон. Байнгын хорооны энэ саналыг дэмжье гэсэн санал хураалт явуулж байна.

Санал хураалтад 40 гишүүн оролцож, 25 гишүүн зөвшөөрч, 62.5 хувийн саналаар санал дэмжигдлээ.

3.Төслийн хавсралтын шинээр батлах хуулийн жагсаалтад дор дурдсан хуулийн төслийг нэмэх:

“4.Авто зогсоолын тухай хуулийн төсөл, 

5.Бүсийн нэмэгдлийн тухай хуулийн төсөл,

6.Орон сууцны санхүүжилтийн тухай хуулийн төсөл”
7.Хот суурины ногоон байгууламжийн тухай хуулийн төсөл гэж нэмье гэж Дашдорж, Тэрбишдагва, Цэнгэл гишүүд санал гаргасныг Байнгын хороо дэмжсэн байна. 4 хуулийн төслийг нэмье гэсэн  гишүүдийн саналыг Байнгын хорооны саналаар хураалгаж байна.

Санал хураалтад 40 гишүүн оролцож, 25 гишүүн зөвшөөрч, 62.5 хувийн саналаар санал дэмжигдлээ.

Тогтоолын хавсралтыг шинэчлэн батлах тухай УИХ-ын тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Гишүүд ээ, дараачийн асуудалд орох урд энэ хэсэг редакцийн саналыг сонсъё.

Төсвийн тухай хуулийн төслийн эцсийн найруулгыг сонсъё. Энэ дээр Саналтай гишүүн байна уу? Баярцогт гишүүн
С.Баярцогт:-Эцсийн редакц дээр хоёр жижигхэн санал байгаа юм. 71.1 дээр, 71.2 дээр энэ хэсэг 2012 оны төсөвт тодотгол хийхтэй холбоотой харилцаанд хамаарахгүй гэсэн санаа нэмэх, 71.3 дээр болохоор 2012 оны 1 сарын 1 гэснийг 2011 оны 12 сарын 30.

Д.Дэмбэрэл:-Өөр саналтай гишүүн байна уу? УИХ-д танилцуулах, нийтэд мэдээлэхтэй холбогдсон энэ хуулийн зүйл,  заалтыг 2012 оны 2-р сарын 1-ний өдрөөс эхлэн дагаж мөрдөнө гэчихээд тэгээд таны хэлж байгаагаар бол энэ хэсэг 2012 оны төсөвт тодотгол хийхтэй холбоотой харилцаанд хамаарахгүй гэж. Гишүүд ээ, энийг найрлагаар авчих уу? за энийг найрлагаар авлаа.

2012 оны 1 сарын 1 гэдгийг 2011 оны 12 сарын 30 гэж. 2011 оныхоо жилийн дуусгавраар авъя гэж байна тиймээ. Энийг гишүүд ээ, авчих уу? энэ редакцийг авлаа. Төсвийн жилээр авч байна гэж ойлголоо. Өөр саналтай гишүүн байна уу? алга байна. Эцсийн найруулгыг сонслоо.

Нийгмийн.../микрофонгүй ярив/ алга байна. Эцсийн найруулгыг сонслоо.

 Төсвийн байгууллагын удирдлага, санхүүжилтийн тухай хуулийг хүчингүй болсонд тооцох тухай хуулийн эцсийн найруулгыг сонсъё. Дамба-Очир гишүүн.

Д.Дамба-Очир:-Төсвийн нэгдсэн хуультай холбогдуулаад 2 сарын 1-нээс бусад зарим асуудлуудыг шийдэхээр оруулсан байгаа юм, хугацааны хувьд, Төсвийн нэгдсэн хуулин дээр. Төлөвлөх юмнуудыг оруулсан байгаа юм. Тэгэхээр 2013 оны 1 сарын 1-нээс Төсвийн нэгдсэн хууль хэрэгжихээр байж байгаа юм. Энэ хугацааг нь жаахан эргэж харж болоогүй юм болов уу? одоо ингээд ярихаар орон нутагт биеэ даасан байдал,  хөрөнгө мөнгө олох, бүх л юмыг ярихаар хаа байгаа юм, 2013 он. 2013 оны 1 сарын 1 гээд бэлтгэл хангах гээд ингээд ярихаар их хэцүү байгаад байгаа юм. Бусад асуудлуудыг 2 сарын 1-нээс нь шийдэхээр энэ дээр нь шийдчихсэн байж байгаа шүү дээ. Тэгэхээр энэ дээр нь жаахан би Сангийн сайдаас асуух гээд байна л даа. Энэ дээр жаахан өөрчлөлтүүд хийж болдоггүй юм болов уу. Бид нар очоод орон нутаг дээр ярихаар хүмүүс хүлээж авахгүй юм байна, энийг чинь.

Д.Дэмбэрэл:-Баярцогт сайд

С.Баярцогт:-Энэ их том хууль. Яг 2013 оноос эхлээд төсөв өөрөө хэрэгжиж эхлэхэд бэлтгэл ажлыг нь хангах, цаглабарыг нь тооцох асуудал нь 71.2-оороо шууд энэ 2012 оны 2 сарын 1-нээс эхлээд шууд хэрэгжээд явчихна. Тэгэхээр 2013 оныхоо бэлтгэлтэй холбоотой бүх зүйлээ энэ хуулийн дагуу хийнэ гэсэн үг байхгүй юу.

Хоёрдугаарт, 71.3-аар хөрөнгө оруулалтыг 2011 оноос эхлээд энэ цаглабар луу шилжүүлж байгаа байхгүй юу. Өөрөөр хэлбэл, нөгөө 2011 оны хөрөнгө оруулалт чинь 3 сарын 15 хүртэл үргэлжилнэ гэсэн үг.Тийм учраас таны хэлээд байгаа хоёр санал чинь хоёулаа үндсэндээ орчихсон гэсэн үг байхгүй юу. Бүтэн хууль нь яг 2013 оны жилийн төсвөөс эхлээд нөгөө эрх мэдлүүд нь шилжээд явдаг ийм зорилгоор.

Д.Дэмбэрэл:-Өөр 3 дахь хуулийг би сая уншсан шүү дээ. Энэ дээр эцсийн найруулгын саналтай гишүүн байна уу? алга байна. Эцсийн найруулгыг сонслоо.

Засгийн газрын тусгай сангийн тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төрийн аудитын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төрийн албаны тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Татварын ерөнхий хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Ус, рашааны нөөц ашигласны төлбөрийн тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Агнуурын нөөц ашигласны төлбөр, ан амьтан агнах, барих зөвшөөрлийн хураамжийн тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Ойгоос хэрэглээний мод, түлээ бэлтгэж ашигласны төлбөрийн тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Ашигт малтмалын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Архивын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Засгийн газрын агентлагийн эрх зүйн байдлын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Монгол Улсын Засгийн газрын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Монгол Улсын яамны эрх зүйн байдлын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Нийгмийн даатгалын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Нийгмийн халамжийн тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төрийн хяналт шалгалтын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Хөдөлмөр эрхлэлтийг дэмжих тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Статистикийн тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Боловсролын тухай хуулийн зарим хэсгийг хүчингүй болсонд тооцох тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Захиргааны хариуцлагын тухай хуулийн зарим зүйлийг хүчингүй болсонд тооцох тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Улсын Их Хурлын тухай хуульд нэмэлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Концессын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Хүний хөгжил сангийн тухай тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төсвийн тогтвортой байдлын тухай хуульд өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

“Монгол мал үндэсний хөтөлбөр батлах тухай УИХ-ын тогтоолын заалтыг хүчингүй болгох тухай” Улсын Их Хурлын тогтоолын эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо.

Төсвийн хуультай холбогдсон бүх хуулиудын эцсийн найруулгыг сонслоо. Хаягдсан орхигдсон юм байхгүй биз. 

Дараачийн асуудалдаа оръё. 
Цэцийн дүгнэлт. Татварын  хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн  хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 4-р дүгнэлтийг хэлэлцье.

Цэцийн дүгнэлтийг Үндсэн хуулийн цэцийн гишүүн Наранчимэг танилцуулна. Наранчимэг гишүүнийг индэрт урьж байна.

Д.Наранчимэг:-УИХ-ын дарга, УИХ-ын эрхэм гишүүд та бүхний энэ өдрийн амар амгаланг айлтгая. 

Монгол Улсын Үндсэн хуулийн цэц 2011 оны 12-р сарын 7-ны өдрийн дунд суудлын хуралдаанаараа УИХ-аас 2007 оны 12-р сарын 28-ны өдөр баталсан Татварын зарим хууль болон Нийгмийн даатгалын тухай хуулийг  хэрэгжүүлэх тухай хуулийн 1-р зүйлийн 1.1 дэх хэсэг, 3-р зүйлийн 3.1.5 дахь заалт, 3.2 дахь хэсэг, 4-р зүйлийн 4.1.5 дахь заалт, 4.2 дахь хэсэг, 4.3.11 дэх заалт, 6-р зүйлийн 6.2 дахь хэсгийн зарим заалт Үндсэн хуулийн 16-р зүйлийн 5-д “өндөр наслан, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй, мөн зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэж заасныг тус тус зөрчсөн эсэх тухай маргааныг хянан шийдвэрлэж 04 тоот дүгнэлт гаргасныг танилцуулж байна.

Ингээд гишүүдэд тараагдсан учраас дүгнэлтийн үндэслэл хэсгийг уншиж танилцуулъя. Үндэслэл:

1.Нийгмийн даатгалын шимтгэл нь нийгмийн даатгалд даатгуулах зорилгоор даатгуулагч болон ажил олгогчоос хуульд заасан хугацаанд даатгалын санд төлж буй урьдчилсан төлбөр бөгөөд тухайн шимтгэлийг төлсөн байх нь даатгуулагчийн хувьд тэтгэвэр, тэтгэмж, төлбөр авах, хуулиар олгогдсон эрхээ эдлэх үндэслэл болно. Харин УИХ 2007 оны 12-р сарын 28-ны өдөр баталсан татварын зарим хууль болон нийгмийн даатгалын тухай хуулийг хэрэгжүүлэх тухай хуулийн 1-р зүйлийн 1.1 дэх хэсэгт нийгмийн даатгалын  шимтгэл, 3-р зүйлийн 3.1.5-д нийгмийн даатгалын тухай хуулийн 20.1.1, мөн зүйлийн 3.2 дахь хэсэгт нийгмийн даатгалын шимтгэл, 4-р зүйлийн 4. 2 дахь хэсэгт нийгмийн даатгалын шимтгэл, мөн зүйлийн 4.3.1-д нийгмийн даатгалын шимтгэл гэж тус тус заахдаа ажил олгогчийг нийгмийн даатгалын  шимтгэл төлөх хуулиар тогтоосон үүргээс чөлөөлөхдөө даатгуулагчийн эрх ашиг, сонирхлыг хамгаалах асуудлыг зохицуулалтгүй үлдээсэн нь Үндсэн хуулийн 16-р зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй”, мөн зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэсэн заалтад харшилж, олгогдвол зохих тэтгэвэр, тэтгэмж, төлбөрийг авч чадахгүй болох, эсвэл тогтоогдвол зохих тэтгэвэр тэтгэмж бага хэмжээгээр тогтоогдох зэргээр даатгуулагчийн хуульд заасан тэтгэвэр, тэтгэмж төлбөр авах эрх зөрчигдөхөд хүргэсэн гэх үндэслэлтэй байна.

2.Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 4-р зүйлийн 4.1.5-д Нийгмийн даатгалын тухай хуулийн 20-р зүйлийн 20.1.2 дахь хэсэг, 6-р зүйлийн 6.2 дахь хэсэгт нийгмийн даатгалын шимтгэлийн, мөн шимтгэл ноогдох гэж тус тус заасан нь Үндсэн хуулийн 16-р зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй”, мөн зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэснийг зөрчсөн гэх үндэслэл тогтоогдохгүй байна.

Монгол Улсын Үндсэн  хуулийн 64-р зүйлийн 1 дэх хэсэг, 66-р зүйлийн 2 дахь хэсгийн 1 дэх заалт, Үнсдэн хуулийн цэцэд маргаан хянан шийдвэрлэх ажиллагааны тухай хуулийн 31, 32-р зүйлийг удирдлага болгон Монгол Улсын Үндсэн хуулийн нэрийн өмнөөс дүгнэлт гаргах нь:

1.Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1-р зүйлийн 1.1 дэх хэсэгт нийгмийн даатгалын шимтгэл, 3-р зүйлийн 3.1.5-д Нийгмийн даатгалын тухай хуулийн 20.1.1, мөн зүйлийн 3.2 дахь хэсэгт нийгмийн даатгалын шимтгэл, 4-р зүйлийн 4.2 дахь хэсэгт нийгмийн даатгалын  шимтгэл, мөн зүйлийн 4.3.11-д нийгмийн даатгалын шимтгэл гэж тус тус заасан нь Үндсэн  хуулийн 16-р зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй”, мөн зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэснийг тус тус зөрчсөн байна.

2.Татварын зарим хууль болон Нийгмийн даатгалын тухай хуулийг  хэрэгжүүлэх тухай хуулийн 4-р зүйлийн 4.1.5-д Нийгмийн даатгалын тухай хуулийн 20-р зүйлийн 20.1.2 дахь хэсэг, 6-р зүйлийн 6.2 дахь хэсэгт нийгмийн даатгалын шимтгэлийн, мөн шимтгэл ноогдох гэж тус тус заасан нь Үндсэн хуулийн 16-р зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй”, мөн зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэснийг зөрчөөгүй байна.

3.Энэхүү дүгнэлтийг Үндсэн  хуулийн цэцэд маргаан хянан шийдвэрлэх ажиллагааны тухай хуулийн 36-р зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж, хариу ирүүлэхийг УИХ-д уламжилсугай гэсэн байна. Даргалагч Н.Жанцан, гишүүд Ж.Амарсанаа, Д.Наранчимэг, Ц.Сарантуяа, Д.Мөнхгэрэл. Анхаарал тавьсанд баярлалаа.

Д.Дэмбэрэл:-Наранчимэг гишүүнд баярлалаа. Хууль зүйн байнгын хорооны санал, дүгнэлтийг сонсъё. Энхбаяр гишүүнийг индэрт урьж байна.

Ж.Энхбаяр:-УИХ-ын дарга, эрхэм гишүүд ээ,

Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн Үндсэн хуулийн цэцийн 2011 оны 04 дүгээр дүгнэлтийг Хууль зүйн байнгын хороо 2011 оны 11 дүгээр сарын 20, 2012 оны 01 дүгээр сарын 03-ны өдрийн хуралдаанаараа тус тус хэлэлцлээ.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Д.Лүндээжанцан нийгмийн даатгалын шимтгэл нь төлөгдөлгүй хохирсон иргэдийн эрх ашгийг сэргээж, хохиролгүй болгох, Үндсэн хуулийн цэцийн 2011 оны 04 дүгээр дүгнэлтийг хүлээн зөвшөөрөх нь зүйтэй гэсэн саналыг гаргаж байсан болно.     

Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1 дүгээр зүйлийн 1.1 дэх хэсэгт" ... нийгмийн даатгалын шимтгэл ...", 3 дугаар зүйлийн 3.1.5-д "Нийгмийн даатгалын тухай хуулийн 20.1.1", мөн зүйлийн 3.2 дахь хэсэгт " ... нийгмийн даатгалын шимтгэл...", 4 дүгээр зүйлийн 4.2 дахь хэсэгт "... нийгмийн даатгалын шимтгэл ...", мөн зүйлийн 4.3.11-д "нийгмийн даатгалын шимтгэл." гэж тус тус заасан нь Үндсэн хуулийн Арван зургадугаар зүйлийн 5/-д "өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд, мөнгөний тусламж авах эрхтэй;", мөн зүйлийн 6/-д "эрүүл мэндээ хамгаалуулах, эмнэлгийн тусламж авах эрхтэй. ..." гэснийг  тус тус зөрчсөн байна гэсэн Үндсэн хуулийн цэцийн 2011 оны 04 дүгээр дүгнэлтийг Хууль зүйн байнгын хорооны хуралдаанд оролцсон гишүүдийн олонхийн саналаар хүлээн зөвшөөрөх нь зүйтэй гэж үзлээ.

           Улсын Их Хурлын эрхэм гишүүд ээ,                 
           Үндсэн хуулийн цэцийн 2011 оны 04 дүгээр дүгнэлтийг хүлээн зөвшөөрөх эсэх асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Дэмбэрэл:-Баярлалаа. Төсвийн байнгын хорооны санал, дүгнэлтийг УИХ-ын гишүүн Баярцогт танилцуулна.

С.Баярцогт:-УИХ-ын дарга, эрхэм гишүүд ээ,

Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлтийг Төсвийн байнгын хороо 2012 оны 1 дүгээр сарын 03-ны өдрийн хуралдаанаараа хэлэлцлээ.

           Улсын Их Хурлаас 2007 оны 12 дугаар сарын 28-ны өдөр баталсан Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим хэсэг, заалтууд Үндсэн хуулийн 16 дугаар зүйлийн 16.5, 16.6 дахь хэсгүүдийг тус тус зөрчсөн гэж Үндсэн хуулийн цэц үзэж дүгнэлт гаргасан байна.     
            Асуудлыг хэлэлцэх үед Улсын Их Хурлын гишүүн С.Баярцогт Үндсэн хуулийн цэцийн дүгнэлтийг хүлээн авалгүйгээр иргэдийн нийгмийн даатгалын шимтгэлийг тухайн байгууллага төлөөгүй өрийг чөлөөлснөөс болж хохирсон асуудлыг төрөөс хариуцаж нөхөн төлүүлэх замаар асуудлыг шийдвэрлэе, Улсын Их Хурлын гишүүн Ц.Сэдванчиг нийгмийн даатгалын шимтгэлээ төлөлгүй өр үүсгэн хуримтлуулж байгаа аж ахуйн нэгжүүд өршөөлд хамрагдахаар хүлээдэг жишиг тогтож болзошгүйг анхаарах, Улсын Их Хурлын гишүүн Д.Ганхуяг төр тухайн үед үүссэн нөхцөл байдлыг арилгах үүднээс аж ахуйн нэгжүүдэд  өршөөл үзүүлсэн нь иргэдийн эрх ашигт нөлөөлж байгаа учраас асуудал сөхөгдөн гарч ирсэн байна, иймээс асуудлыг зөв гарцыг нь олж шийдвэрлэх хэрэгтэй, Улсын Их Хурлын гишүүн Б.Чойжилсүрэн Үндсэн хуулийн цэцийн дүгнэлтийг хүлээж авахгүй гэвэл иргэдэд учирсан хохирлыг төр хариуцаж шийдвэрлэх талаар Засгийн газраас санал боловсруулан Улсын Их Хурлаар шийдвэрлүүлэх нь зүйтэй гэж үзэж байна, Улсын Их Хурлын гишүүн Д.Дэмбэрэл уг асуудал нь үндсэндээ Үндсэн хуулийн заалтуудыг зөрчсөн асуудал биш, харин иргэн хүн л хохирсон асуудал байна, иймээс хохирлыг барагдуулах гарцыг л зөв олж шийдвэрлэе, Улсын Их Хурлын гишүүн Ч.Улаан иргэний хохирлын асуудлыг төсвөөс мөнгө гаргах, энэ талаар саналаа Засгийн газар даруй оруулж ирж шийдвэрлэх нь зүйтэй гэсэн саналууд гаргасан юм.    

Төсвийн байнгын хорооны хуралдаанаар Үндсэн хуулийн цэцийн дүгнэлтийг хэлэлцэхдээ Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.1.3-т заасны дагуу Үндсэн хуулийн цэцийн дүгнэлтэд дурьдсан Үндсэн хууль зөрчсөн гэсэн хэсэг, заалт тус бүрээр санал хураалгасан болно. 

            Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим хэсэг, заалт Үндсэн хуулийн холбогдох заалтыг зөрчсөн талаар Үндсэн хуулийн цэцийн дүгнэлтийг хүлээн авах боломжгүй гэж Төсвийн байнгын хорооны хуралдаанд оролцсон гишүүд санал нэгтэй үзлээ. Үндсэн хуулийн цэцийн дүгнэлтийг хүлээн авах боломжгүй гэж үзэж байгаа үндэслэл нь цэцээс маргаан үүсгэсэн асуудал нь Үндсэн хуулийн зөрчлийн асуудал биш, иргэдийг хохироосон гэж үзэж болох асуудал байгаа тул уг хохирлыг төрөөс барагдуулах талаар Засгийн газар тодорхой санал боловсруулан Улсын Их Хуралд оруулж шийдвэрлүүлэх замаар асуудлыг шийдэх боломжтой гэж үзсэн юм. 
Улсын Их Хурлын эрхэм гишүүд ээ.

Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 04 дүгээр дүгнэлтийг хэлэлцсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Дэмбэрэл:-Баярцогт гишүүнд баярлалаа. Нийгмийн бодлого, боловсрол, соёл, шинжлэх ухааны байнгын хорооны дүгнэлтийг УИХ-ын гишүүн Очирбат танилцуулна. Очирбат гишүүнийг индэрт урьж байна.

Д.Очирбат:-УИХ-ын дарга, эрхэм гишүүд ээ,

Татварын зарим хууль болон Нийгмийн даатгалын хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 4-р дүгнэлтийг Нийгмийн бодлого, боловсрол, соёл, шинжлэх ухааны байнгын хороогоор 2012 оны 1 сарын 4-ний өдрийн  хуралдаанаараа хэлэлцлээ.

Монгол Улсын Үндсэн  хуулийн цэц 2007 оны 12-р сарын 28-ны өдөр УИХ-аас баталсан Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн зарим хэсэг, заалтууд Үндсэн  хуулийн 16-р зүйлийн 5, мөн зүйлийн 6 дахь хэсгүүдийг тус тус зөрчсөн гэж үзэн 04-р дүгнэлтээ гаргасан байна.

Байнгын хорооны хуралдаанаар дээрх асуудлыг хэлэлцэх явцад хуралдаанд санал гаргаагүй бөгөөд УИХ-ын хуралдааны дэгийн тухай хуулийн 32-р зүйлийн 32.1.3-т заасны дагуу Үндсэн хуулийн цэцийн дүгнэлт зөрчсөн гэж үзсэн хэсэг, заалт тус бүрээр нь санал хураалгахад тус Байнгын хорооны хуралдаанд оролцсон гишүүдийн олонхи нь Үндсэн хуулийн цэцийн 2011 оны 4-р дүгнэлтийг хүлээн зөвшөөрөх нь зүйтэй гэж үзлээ.

УИХ-ын эрхэм гишүүд ээ,

 Татварын зарим хууль болон Нийгмийн даатгалын хуулийг хэрэгжүүлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2011 оны 4-р дүгнэлтийг хүлээн зөвшөөрөх эсэх талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл:-Очирбат гишүүнд баярлалаа. Байнгын хорооны санал, дүгнэлтүүдээс асуух асуулттай гишүүд байна уу? Дамба-Очир гишүүн асуултаа тавья.

Д.Дамба-Очир:-Төсвийн байнгын хороон дээр Үндсэн хууль зөрчсөн эсэх талаар яригдсан юм. Тэгээд Үндсэн хууль зөрчөөгүй байна гэдэг ийм юм яригдаж байгаа юм. Аж ахуйн нэгжүүдийг нийгмийн даатгалаа зохих хувийг нь аж ахуйн нэгжүүд нь төлдөг. Энэ дээр иргэд нь хохирч байна гэдэг л юм яригдаж байгаа юм. Сангийн яаман дээр 800 сая төгрөгийг нь өнөө маргаашгүй оруулж ирэх тийм боломж байдаг юмуу, үгүй юмуу? Тэгвэл наадах чинь ерөөсөө хүлээж авалгүйгээр тэр иргэдийнх нь хохирлыг барагдуулаад явах тийм боломж нь байгаа юу? 

Ер нь цаашдаа Засгийн газар  оруулж ирж байгаа төслүүд дээрээ хуулийн ганц энэ ч биш, өршөөлийн хууль ч биш, ер нь бусад хуулиуд дээрээ орж ирж байгаа дагалдан гарах нэмэлт зардлуудыг нь сайн бодож, төлөвлөж оруулж ирж байх хэрэгтэй. УИХ нь ч гэсэн хууль батлахдаа энэ зүйлийг  анхаарч байхгүй бол болохгүй байна гэдэг асуудал яг энэ дээр гарч ирж байгаа байхгүй юу. 800 сая төгрөгний асуудал яригдаад өнөөдөр энэ нь Үндсэн хууль зөрчсөн, зөрчөөгүй эсэх дээрээ хүртэл хүрч байгаа байхгүй юу. Тийм учраас Сангийн сайд энэ талаар хариу өгөөдөхөөчээ гэж хэлэх гэж байгаа юм. Энийг ойрын үед Засгийн газар шийдэх боломж нь ямар байдаг юм бол?

Д.Дэмбэрэл:-Баярцогт сайд

С.Баярцогт:-Нэг тайлбар хэлмээр байна. Яг одоо би Сангийн сайд байгаа. Энэ хуулийг би УИХ-ын сул гишүүн байхдаа өөрөө санаачилж батлуулсан ийм хууль байгаа юм. Өнөөдөр яг цэцээс оруулж ирж байгаа асуудал нь өөрөө Үндсэн хуулийн маргаан мөн үү, биш үү гэдэг асуудал байгаа. Тэрнээс иргэд хохирсон уу гэдэг бол хохирсон. Иргэд бол 800 орчим тэрбум төгрөгөөр, одоо үйл ажиллагаа явуулж байгаа компанийн хувьд ч, татан буугдаад алга болчихсон, дампуурчихсан компаниудын хувьд тэр хүмүүсийнхээ өмнөөс төлөх ёстой шимтгэлийг төлөөгүй тийм зүйл байгаа. Тэрнийг төр хариуцах ёстой гэсэн ийм л зохицуулалт. Тийм учраас би Үндсэн хуулийн цэцээс оруулж ирж байгаа зүйл нь өөрөө буруу зүйл хөндөж тавьж байна. Энэ бол Үндсэн  хуулийн цэцийн маргаан биш. Иргэд хохирсон асуудлыг шийдэх ёстой гэсэн асуудал тавих юм бол харьцангуй зөв болох юм. Хууль зүйн байнгын хороо, Нийгмийн бодлогын байнгын хороо хоёр асуудлыг ултай суурьтай судлаагүй байна гэж үзэж байна.

Хүн хохирсон гэдэг талаас нь хандаад хэрвээ Цэц энэ хуулийг  хүчингүй болгох юм бол тэр хохирол нь барагдчихна гэж бодсон юм шиг байгаа юм. Тэр хохирол бүрэн барагдахгүй.  Энэ харин эцэс төгсгөлгүй хууль зүйн маргааны сэдэв болж хувирна. Тийм учраас Цэцийн энэ хоригийг хүлээж авахгүй байгаад харин төсвөөс 800 орчим сая төгрөгийг гаргаад энэ асуудлаа шийдэж дуусах ёстой гэсэн ийм л байр суурь барьж байгаа. 

Угаасаа татвар ч бай, нийгмийн даатгалын  шимтгэл ч бай, аль аль нь компани төлөөд нэг хэсэг нь улсын төсвийг бүрдүүлэх ёстой. Нөгөө нь нийгмийн даатгалын төсвийг бүрдүүлэх ёстой. Аль алиныг нь нэг удаа шилжилт хийсэн үед нь өршөөл үзүүлж байгаагаараа нийгэмдээ маш их хэмжээний эерэг зүйлийг хийсэн байгаа. Яг энэ үед Сангийн сайдаар ажиллаж байсан Баяртсайхан гуай дурдатгалдаа энэ асуудлыг шийдсэнээс болж Монгол 4 их наяд, 510 тэрбум 887 сая төгрөг ил болсон. Энэ бол 7860 татвар төлөгч ингэж далд байсан эдийн засгийг ил болгож, давхар баланс хөтөлдөгийг болиулсан ийм ач холбогдолтой зүйл болсон гэж ингэж дүгнэсэн байхгүй юу.

Тэгэхээр асуудлын мөн чанарыг бид нар Цэц яг хууль зүйн талаасаа буруу оруулж ирсэн гэдэг ийм л байр суурьтай байгаа юм. Энэ асуудлыг тэртээ тэргүй зохицуулагдаагүй асуудал байгаа учраас Засгийн газар ба энэ хуулийг санаачилсан гишүүд 800 сая төгрөгний асуудлыг улсын төсвөөс төлүүлэхээр тогтоолд юмуу, хууль санаачлаад тусад нь асуудлыг нь ярих ёстой. Ийм хоёр тусдаа асуудал байгаа юм гэдгийг хэлэх гэсэн юм.

Д.Дэмбэрэл:-800 сая төгрөгөөс өөр даатгуулагчид болон нийгмийн даатгалын байгууллагад хохирол байна уу, үгүй юу, Ганди сайд. Яг сая 800 саяа л шийдчихвэл болж байна уу?

Т.Ганди:-Өнөөдрийн яг ил тод болсон хуулийн хүрээнд шийдвэрлэхээс хүлээгдэж байгаа энэ асуудлууд 800 сая төгрөгөнд байгаа. Гэхдээ иргэд өөрсдөө гомдол гаргаад тодорхой хэмжээний шийтгэлийг нь төлөөгүй, хохироосон ийм юмнууд байхыг үгүйсгэхгүй. Татварын газар даатгалын ерөнхий газрын мэдээллийн санг нэгтгэж үзсэн. Нэгтгэж үзээд үндсэндээ саяны Үндсэн хуулийн цэцэд гомдол гаргасан энэ асуудлуудын хүрээнд шүүж үзэхэд гарсан дутагдлууд энэ л байна.

Д.Дэмбэрэл:-Сэдванчиг гишүүн
Ц.Сэдванчиг:-Хууль зүйн байнгын хороо, Нийгмийн бодлогын байнгын хорооноос асуух гэсэн юм. Цэцийн дүгнэлтийг хүлээж авъя гэж байгаа юм байна л даа. Энэ дүгнэлтийг хүлээж авъя гэж байгаа маань үнэн чанартаа компаниудаар буцааж төлүүлье энийг. Иргэдийн нийгмийн даатгалыг төлөөгүй өршөөгдсөн компаниуд гэж байгаа шүү дээ. Тэр компаниудад нь хариуцлагыг нь хүлээлгэе гэж байгаа юм байна. Тэрэнтэй агаар нэг байна, адилхан байна, агуулга нь. Тийм учраас яг хэдэн компани, хэний хэн гэдэг компани энийг төлөөгүй,  иргэдийг хохироогоод ирсэн юм бэ гэдэг талаар судалсан юм байна уу? хэн энийг тухайлбал, авч өгөх юм бэ, тэр компаниудаас. Тэр компаниуд чинь ирээд төлөх юмуу, энийг. 

Дээрээс нь би Ганди сайд энд байгаа учраас зориуд асууя гэж бодож байгаа юм. Нийгмийн даатгалын шимтгэлээ төлдөггүй, нийгмийн хариуцлага сул компаниуд нэлээн байгаа шүү дээ, манайд. Сонин  хэвлэлээр байнга гардаг. Байтугай одоо том гэж байгаа, боломжийн гэж байгаа компаниуд ерөөсөө төлдөггүй юм байна лээ шүү дээ, өртэй яваад байдаг. Энийг яах юм бэ, энэ компаниуд чинь ингэж явж байгаад өршөөлийн хууль гараад төр өршөөчихнө гэж бодоод явдаг юм биш үү, ер нь. Энэ д ээр жаахан хариуцлагыг өндөржүүлэх, зайлшгүй авах ёстой татвараа авч чаддаг ийм механизмыг танай яамнаас яаж өөрчлүүлж байна. Ер нь олон компани байдаг юм байна лээ шүү. Өнөөдөр тийм судалгаа байна уу, хэлж өгөөч. Хэдэн компани, хэдий хэмжээний шимтгэл төлөөгүй явж байна? Явж явж Үндсэн  хуулийн цэцийн асуудал болж хувираад байна шүү дээ, энийг цаашдаа яах  юм бэ?

Д.Дэмбэрэл:-Ганди сайд хариулъя.

Т.Ганди:-Энэ өр авлагын тухай асуудлаа үндсэндээ цэгцэлж дуусч байна. Хамгийн гол нь мэдээллийн санг их боловсронгуй болгох, маш сайн мэдээллийн бааз суурьтай болж чадсанаараа энэ өр авлага үүсч байна уу, үгүй юу гэдэг асуудлаар хяналт тавих нөхцөл бололцоо бүрдэж байгаа юм. Өнөөдрийн байдлаар нийгмийн даатгалын шимтгэл төлөгч 24000 гаруй аж ахуйн нэгж байгууллагын түвшинд үндсэндээ хяналт тавьж ажиллаж байгаа. Ингээд нийгмийн даатгалаа төлдөггүй компаниуд бий. Энэ дээр яг хуулийн хүрээнд дансыг нь татварын байгууллагатай нэгтгэж, дансыг нь хаах хүртэлх ийм хариуцлагын үйл ажиллагаанууд явуулж байгаа. Дансаа хаалгасан байгууллагуудын түвшинд харьцангуйгаар бас эргэж нийгмийн даатгалынхаа шимтгэлийн өр авлагыг барагдуулах талаар бас идэхтэй ажиллаж байгаа компаниуд байна. 

Ер нь өршөөлийн хуулинд хамрагдсанаар буруу жишиг тогтох ийм хандлага харагдаад байгаа юм. Яагаад гэхээр жижиг аж ахуйн нэгж буюу гаднын хөрөнгө оруулалттай аж ахуйн нэгжүүд тодорхой хүрээнд, иргэдийн хөдөлмөрчин хүний ирээдүйд, хойш нь тавьсан мөнгө. Энэ бол  татварын мөнгө гэж үздэггүй. Шимтгэлийн өөрийн цалин үнэлэмжээсээ тодорхой хэмжээгээр түр зуур хойш нь тавьж байгаа мөнгө. Тэгэхээр энэ зүйлийг завших байдалд аж ахуйн нэгж байгууллагуудын буруу жишиг хандлага үүсэх ийм юм гарчихаад байгаа юм.

Тийм учраас хэзээ нэгэн цагт өршөөлийн тодорхой хэмжээний зүйл гарна. Тэр болтол цаг хугацаа хожиж иргэдийг хохироож байгаа асуудлууд байгаа. Яг энэ асуудалтай холбогдуулаад бид нар нийгмийн даатгалын мэдээллийн бааз суурин дээрээ сая нэлээн томхон шинэчлэл хийсэн юм. Энэ шинэчлэлийн  хүрээнд үзлэг хийгээд үзэхэд түрүүнд бас гишүүд асууж байсан. Ерөнхийдөө хичнээн хүн, дахиад хохирсон хүн байна уу, үгүй юу гэж. Тэгэхээр тэтгэврийн харилцаанд орох эрх нь үүсэх хэмжээнд хүртлээ ажиллаагүй. Шимтгэлийн бааз суурь, фонд нь хүрээгүй тийм хэсэг улсууд бас байгаад байгаа юм. 

Ерөөсөө 5 жил ажиллачихсан, 6 жил ажилласан, 3 жил ажиллачихсан улсуудын нийгмийн даатгалын шимтгэлийг нь тэртээ тэргүй урд талд нь ажиллаж байгаагүй, хойшид ажиллах эсэх нь тодорхой ингээд завшаад үлдчихсэн. Нөгөө улсууд нь тэтгэврийн харилцаа үүсээгүй учраас хохироод үлдчихсэн улсууд байгаа. Тэгэхээр суурь тэтгэврийн хууль хэрвээ нэг удаа боломж олгоод хэрэгжээд эхэлсэн тохиолдолд энэ улсуудын хохирлууд ил болж гарч ирнэ. Яагаад гэхээр миний 1 жил ч гэсэн хэрэгтэй юм байна, миний 3 жил ч гэсэн шимтгэл төлсөн зүйл маань хэрэгтэй юм байна, төр надад боломж олгож байна. Миний ирээдүйн баталгааг бий болгож байна гээд ороод ирнэ. Тэгэхээр энэ улсуудын далд байгаа хохирсон эрсдэлүүд гарч ирэх магадлалтай гэж бид нар үзэж байна.

Урсгал өр багасч байгаа. Бид хоёр өртэй байгаа. Нэг нь, шууд нийгмийн даатгалын өрөө шимтгэлийнхээ өрийг төлж чадаагүй хэсэг байна. Энэ нь ямар нэгэн түрүүнд хэлдэгээр боломж хайгаад, цаг хугацаа хожоод байж байгаа хэсэг байгаа. Нөгөө хэсэг нь ерөөсөө найдваргүй өр. Энэ нь юу юм бэ гэхээр түрүүнд хэлсэн. Богино зайнд ажиллаад Монгол Улсын иргэдийг ажиллуулж байгаад шимтгэлийг нь төлөөгүй гараад явчихсан гадаадын хөрөнгө оруулалттай компани, гадаад эзэнтэй ганц хоёр компаниуд байна. Нөгөөдөх нь дампуурчихсан, эсвэл нас барчихсан, эзэн холбогдогч нь тодорхойгүй болчихсон ийм аж ахуйн нэгж байгууллагууд байгаа.

Нийт 160 аж ахуйн нэгж байгууллагуудаас 10-аад аж ахуйн нэгжийн хувьд нь найдваргүй өртэй ийм компаниуд бий. 90-ээд хувь нь тодорхой хэмжээгээр энэ төлөх чадамжтай компаниуд байгаа гэж гаргаж ирсэн.

Д.Дэмбэрэл:-Хоёр байнгын хороо товчхон хариулъя. 

Д.Очирбат:-Ганди сайд ихэнхийг нь хариулчихлаа. Ер нь тэр хохирч байгаа иргэдийнхээ эрх ашгийг хамгаалах үүднээс Нийгмийн бодлогын байнгын хороо энэ асуудалд хандсан. Одоо тэр улсууд нэг хэсэг  газарт нь цөм хэсэг үлдчих гээд байна шүү дээ. Тэрэнд тэтгэвэр тогтоолгох, цалин тэтгэмж тогтоолгох тэр хугацаанд нь онгорхой зай үлдчихээд байгаа байхгүй юу.

Хоёрдугаарт, төр өөрөө бас тэр аж ахуйн нэгжүүдийг бүгдийг нь толгойг нь илж явуулдагаа эргэж харах ёстой гэж байгаа. Тийм учраас тодорхой хэмжээгээр аж ахуйн нэгжүүдийг эргэн олдог, төлүүлдэг, хариуцлагыг нь тооцдог тэр механизмаа бас төр өөрөө хийх ёстой.

Д.Дэмбэрэл:-Сэдванчиг гишүүн
Ц.Сэдванчиг:-Төлөгдөөгүй авлагын дүнг хэлж болох уу, Ганди сайд аа. 160-аад аж ахуйн нэгж байдаг гэж би ойлголоо. Төлөхгүй, үүргээ биелүүлэхгүй яваад байгаа. Тэрнээс 10 нь найдлагагүй болчихсон юм байна гэж ойлголоо. Үнийн дүн нь хэд юм бэ, нэгд. 

Хоёрт, Очирбат даргаа, Цэцийн дүгнэлтийг хүлээгээд авчихаар тэр өршөөгдсөн компаниудаар наад төлбөрийг чинь хийлгэх болчих гээд байгаа юм л даа, агуулга нь. Тэр компаниуд төлөх юмуу, тэрнээс хэн авах юм бэ, хэн авч өгөх юм гэдэг асуудал наана чинь давхар байгаад байгаа юм л даа, цаанаа. Өөрөөр хэлбэл, өршөөгдсөн компаниудыг төр өршөөхөө больчихлоо. Та нар энийгээ төлөөгүй шимтгэлээ төл, тэр иргэдийг хохиролгүй болго гэдэг асуудалтай наадах чинь агаар нэг байхгүй юу. Дүгнэлтийг авна гэдэг маань. Энийг хэн хариуцаж ажил болгох юм бэ, бас эзэнгүй ингээд хаячих уу? төрийн ажил гээд эзэнгүй байж болохгүй шүү дээ.

Д.Дэмбэрэл:-Ганди сайд

Т.Ганди:-Нийтдээ 160 аж ахуйн нэгж байгууллага өршөөлийн ерөнхий хуульд хамрагдсан. 2702шимтгэл төлөгч хамрагдаж байгаа. Үнийн дүн нь 600 сая төгрөгний шимтгэлийн фонд байгаа. Энэ алдангитайгаа 800 сая орчим төгрөг. Энэ дотор нь задлаад аваад үзэх юм бол ийм бэрхшээл байгаа юм. 2702 хувь хүний ирээдүйн баталгаа үндсэндээ тасалдсан гэсэн үг. Яагаад гэхээр зарим жижиг аж ахуйн нэгж, 3, 4 хүнтэй аж ахуйн нэгжүүд байна, зарим 9 жил хүртэл төлсөн шимтгэлээрээ хохирсон, 6, 2 жил, 6  сар хүртэл. Ингээд янз янзын шимтгэлийн хугацаагаараа хохирчихсон улсууд байгаа юм. 

Тэгэхээр энэ улсууд маань өнөөдөр яг энэ тасалдсан шимтгэлийн хувиараа тэтгэврийн хамгийн доод хэмжээгээр тэтгэвэр аваад хохироод явж байгаа улсууд бий. Энэ нь дунд руу орох, дээд рүү орох бололцоотой улсууд. Гэтэл ерөөсөө энэ тасалдсан шимтгэлийнхээ хувиараа тэтгэврийн харилцаа үүсгээгүй байгаа маш олон улсууд байна. Ингээд бодоход 2702 хүний ер нь нийгмийн баталгааг тасалдуулж байгаа хэрэг гэж үзэж байгаа, бид нар. Тийм учраас энийг шийдэж өгөөчээ. Энэ бол тодотголоор орно, төсөв даана гэдэг бол эргэлзээтэй. Тийм учраас аж ахуйн нэгж байгууллагуудаар шууд гаргуулж, иргэдийн хохирсон эрхийг сэргээх асуудлаар л шийд гаргаж өгөөчээ гэж хүсч байна.

Д.Дэмбэрэл:-Цэцийн шийдвэрийг хэрвээ бид нар хүлээгээд авчихвал эдгээр аж ахуйн нэгжүүд төлөх юм байна гэж. Цэцийн шийдвэрийг хүлээж авахгүй тохиолдолд Цэцийн шийдвэр үлдээд, төр 800 саяыг төлөх юм байна гэж яг л ингэж ойлгох уу? Авч чадах юмуу? Баярцогт сайд. Наадах чинь авч чадах болов уу даа, тэр аж ахуйн нэгжүүд чинь алга болсон байлгүй.

С.Баярцогт:-Энэ хоёр өөр харилцааг холиод байгаа юм. Хүнийг хохиролгүй болгох асуудлын тухай Цэц дээр яриагүй байхгүй юу. Цэц дээр УИХ-ын гаргасан  хууль Үндсэн хууль зөрчсөн юмуу, үгүй юмуу гэдэг л асуудал байхгүй. Тэгэхээр энэ хүмүүс тодорхой хэмжээгээр хохирчихсон байна, энэ хүмүүсийн хохирлыг барагдуулах ёстой. Тэр нь компаниуд байж болно, эсвэл төр байж болно. Энэ тусдаа асуудал. 

Харин татварын болон нийгмийн даатгалын хуулийг дагаж мөрдөж байгаа хууль, гаргасан хууль Үндсэн хууль ерөөсөө зөрчөөгүй байхгүй юу. Төр өөрөө тэр авдаг байсан шимтгэлээрээ төсөвт төвлөрүүлж байсан  хөрөнгөө энэ компаниудын хувьд авахгүй. Тэгж байж энэ компаниуд далд байгаа балансаа, давхар хөтөлдөг балансаа цэвэрлээд, урд нь нийгэмд бүртгүүлдэггүй байсан тэр мөнгөө гаргаж бүртгүүлнэ гэдэг ийм зорилтыг тавьсан. Ийм боломж түүнд маш цөөхөн гардаг. Яагаад гэвэл өмнө нь 3 шатлалтай, 2 шатлалтай маш өндөр татвартай байсан тогтолцоо маань 1 тогтолцоо руу шилжсэн байхгүй юу. 10 хувь руу. Тэрний дараагаар ийм боломж гарсан. Энэнийхээ үр дүнгээр Монголын далд эдийн засаг үндсэндээ манай нийт бүртгэгддэггүй байсан мөнгөний хэмжээг 2 дахин нэмэгдүүлсэн байхгүй юу. Энэ арга хэмжээ нь зөв болсон.

Одоо тэр Ариунбат гэдэг хүний зүгээс тавьсан хүсэл сонирхол нь болон хохирч байгаа хүмүүсийн талаас гаргаж байгаа зүйл нь зөв. Энийг ийм хууль гаргаснаараа төр өөрөө даах ёстой. Энэ Үндсэн хуулийн цэцийн асуудал ерөөсөө биш байхгүй юу. Тэгэхээр  эхлээд хуулийнх нь талаас логикоор нь ойлгох хэрэгтэй. Энэ дотор Нийгмийн бодлогын байнгын хороо, Хууль зүйн байнгын хороо хоёр хууль талаас нь ерөөсөө ярихгүй. Зүгээр л тэнд хүн хохирч байгаа учраас энийг хүчингүй болгочихъё, тэгээд тэр хүний хохирлыг төлүүлье. Бүрэн төлөгдөхгүй. Энэ ийм эцэс төгсгөлгүй юм руу орчихно. Энэ хүлээж аваад хүчингүй болгонгуут ямар харьцаа үүсэх вэ гэхээр маш олон компаниуд эрүүгийн болон иргэний хуулиар хариуцлага хүлээгээд эхэлнэ. 

Яагаад гэвэл өмнө нь түр чөлөөлчихсөн байсан шимтгэл, алданги хоёроор шууд хэргүүд үүсээд энэ олон компаниуд тийшээ очно. Дээрээс нь 800 гэж яригдаад байгаа хэсгийнх нь бараг 200 орчим нь эзэн холбогдогч нь байхгүй байгаа юм. Тэртээ тэргүй хүсэл зориг нь биелэхгүй. Яагаад гэвэл огт байхгүй компаниудаас яаж авах юм бэ, тэр утгаар тэртээ тэргүй энэ хохирол үнэхээр хүн хохирчихсон гэж байгаа бол төр ийм шийдвэр гаргасныхаа төлөө төр л хохирлыг нь барагдуулах ёстой. 

Өөрөөр хэлбэл, төрөөс гарч байгаа 800 сая төгрөгөөр бид нар төрдөө бүртгэгдэж чаддаггүй байсан. Тэр аж ахуйн үйл ажиллагаа явуулж байсан бүх хүмүүсээ хуулийн өмнө дандаа гэмт хэрэгтэн болгож байсан тэр харьцаанаас салгасан. 4 их наяд төгрөгийг ил болгосон. Энэ харьцаа талаас нь харах юм бол Үндсэн хуулийн зөрчил ерөөсөө биш. Тэгэхээр асуудал бол эхлээд хууль зүйн талаасаа яригдах ёстой, энэ Үндсэн хуулийн харьцаа мөн үү, биш үү, Үндсэн хуулийн зөрчил мөн үү, биш үү гэж. Ийм зүйлийг ерөөсөө ярихгүй байгаа юм. 

Тийм учраас би Хууль зүйн байнгын хорооны дүгнэлтийг бас жаахан эргэлзээд байгаа юм. Хууль зүйн байнгын хороон дээр сайн ярьж чадсан юмуу, үгүй юмуу? Бид нар хүний хохирол байгаа гэдгийг байнга яриад байгаа шүү дээ. Энэ хуулийг гаргаад бид нар энэ дээр гарч байгаа хохирлыг төр өөрөө хүлээх ёстой гэсэн тэр шийдвэр нь дутуу гарсан учраас ийм зүйлүүд гарчихаад байгаа юм гэж яриад байгаа юм.

Д.Дэмбэрэл:-Ганбямба гишүүн асуултаа тавья.

Н.Ганбямба:-Өнөөдөр харин сонин асуудал орж ирж байгаа юм байна. Хоёр янзын дүгнэлт Байнгын хороодууд гаргачихсан байх юм. Би Үндсэн хууль зөрчсөн гэсэн бол хүлээж авах нь зүйтэй гэж бодоод байгаа юм. Өөрөөр хэлбэл, Үндсэн хууль зөрчсөн гэдэг утгаараа хариуцлага хүлээдэг тэр субъектүүд нь хариуцлага хүлээлгүй яах юм, хариуцлагаас хэн хаагуур хол тойрох вэ? харин өнөөдрийн асуудлаас тусдаа өөр субъектүүд, өөр хуулийн төсөл өргөн бариад, хохирлыг нэг удаагийн нөхөн олговор байдаг юмуу, энэ өөр асуудал болов уу гэж бодоод байна шүү дээ. Энийг тусад нь хэлэлцээд шийдэж болох байх. Би энэ хоёр байнгын хороо хоёр юман дээр, хоёр өөр дүгнэлт гаргачихав уу гэж ойлгоод байх юм.

 Ер нь 890 сая төгрөгний нөхөн олговор, нэг удаагийн олголт бол дөнгөж эхлэл. Энэ өнөөдрийн хэлэлцэж байгаагаас өөр асуудал ярьж байна. Хэрвээ хохирсон иргэдийн төлөх асуудлаа тусад нь оруулаад тусдаа хуулиар яригдах ёстой байх. Энийг өгөх нь зүйтэй. Гэхдээ энэ бол дөнгөж эхлэл шүү. Хэдэн триллионоор гарч ирнэ. Яагаад гэвэл бид нар төр дээр хариуцлага гэж бараг байхгүй дээ. Хохирвол төр нөхөөд байж болдог юм гэсэн иймэрхүү эхлэлийг тавиад өгчихөөр 890 саяар тогтохгүй байхаа. 890 саяас нэлээн илүү тоонууд гарах байх. Тэгээд ч ер нь цаашдаа нэлээн эхлэл төгсгөлгүй замыг л тавьж эхлэх болов уу гэж бодож байна. Ер нь Үндсэн хуулийн дүгнэлт, хохирол нөхөх хоёр маань хоёр өөр асуудал болов уу гэж бодоод энийг тус тусад нь яривал яасан юм бэ гэсэн санал байна.

Д.Дэмбэрэл:-Баярцогт сайдынхтай төстэй санал байна. Даваасүрэн гишүүн асуултаа тавья.

Ц.Даваасүрэн:-Хоёр хувилбар харагдаад байна уу гэж харагдаад байгаа юм. Нэг бол шийдвэр гаргасныхаа хувьд иргэдээ хохиролгүй болгохын тулд тэр 800-гаад сая төгрөгийг 2000 хүнд шууд нэг мөсөн төлөөд явах. Хоёрт, Цэцийн дүгнэлтийг хүлээж аваад төр тэгэхдээ иргэдийнхээ бас үүссэн нөхцөл байдлыг зохицуулах журмаар тодорхой хэмжээний хөрөнгө гаргаад тэгээд тэр нөгөө компаниуд нь буцааж төрд төлөх асуудал болчихоод байгаа юм. Гэтэл тодорхой хэсэг нь дампуураад алга болчихсон гэж байна шүү дээ. Тэгэхээр энэ дампуурчихсан тохиолдолд ямаршуу байдлаар энэ асуудлаа зохицуулъя гэж яам маань, Засгийн газар маань үзээд байгаа юм бэ, аль хувилбар нь дээр гэж үзээд байгаа юм. Энэ хоёр хувилбарын аль нь дээр гэж үзээд байгаа юм. Нэг мөсөн яршиг энийгээ Цэцийн дүгнэлтээ хүлээж авахгүйгээр төр шийдвэр гаргасныгаа хариуцаад явъя гээд.

Хоёрт, тэр компаниудаас нь авахаар чинь дампуурчихсан нь аз болоод, дампуураагүй нэг үйл ажиллагаа явуулж байгаанууд нь буцаад өрөө төлөх асуудал орчихоод байна л даа. Тэгэхээр Засгийн газар яг энийг юу гэж үзсэн юм бэ гэж. Хоёрт, энэ 800 саяын асуудлыг хэрвээ Цэцийн дүгнэлтийг авчихсан тохиолдолд бид нар яаралтай шийдэх, тодотгол ойрын хугацаанд хийх зайлшгүй нөхцөл байдал үүсч байна уу, аль эсвэл оны явц дундаа тодотгол хийх бололцоотой эд үү? Энэ хоёр дээр хариулт авъя.

Д.Дэмбэрэл:-Зөв, зөв. Яг л  ийм асуудал байгаа. Хэн хариулах вэ? сая энийг Баярцогт сайд хариулчихсан, Ганди сайд бас хариулсан. Яг л ийм байгаад байгаа шүү дээ. Засгийн газрын хоёр гишүүн тус бүрдээ саяны саналын хоёр талд суугаад байгаа юм л даа. 

Т.Ганди:-Би хууль зүйн маргааны хувьд санал хэлэх хэрэггүй байхаа. Ер нь тэтгэвэр, тэтгэмжийн асуудал татвар биш. Үндсэн үзэл баримтлалаараа хүний шимтгэл, цалингаасаа тодорхой хэмжээгээр ирээдүйн баталгаа бий болгож, нэг фондод бүрдүүлж байгаа асуудал. Тийм учраас Баярцогт сайдыг зөвхөн эдийн засаг талаас нь хараад байхаас илүүгээр нийгмийн ирээдүйн баталгаа буюу хүний эрх талаас нь авч харах асуудал гэж бас тэрнийг ойлгомоор байна.

Хоёрдугаарт, тэтгэвэр, тэтгэмж авах эрхийг нь хүчээр таслаад байгаа юм,  хүчээр зөрчөөд байгаа юм. Ерөөсөө дутуу болгож өгөөд тэр харьцааг нь төр бий болгож өгөхгүй ингээд саад болоод байгаа юм. Энэ талаасаа би бас байр сууриа хэлье гэж бодсон юм. Энэ 800 сая орчим төгрөгийг үндсэндээ өнөөдөр Сангийн сайдаас баталгаатай, хариуцлагатай, тодотголоор оруулж ирэх тогтоол буюу механизмынх нь хувьд Их Хурал нэлээн тийм оновчтой шийдвэр гаргаж өгөх байхаа гэж бодож байна. Тэрнээс биш ер нь төр барагдуулах ёстой,  хэзээ нэгэн цагт барагдуулах ёстой гэвэл энэ 2702 хүний ирээдүйн нийгмийн баталгаа ер нь зөрчигдсөн хэвээр байгаа. Заримаас нь тэтгэвэрт гарсан улсууд учраас үхэж үрэгдээд хүний эрх нь зөрчигдсөн хэвээрээ яваад байгаа. Энийг бас шийдэж өгөх байхаа гэж бодож байна.

Д.Дэмбэрэл:-Улаан гишүүн
Ч.Улаан:-Бидний яриад байгаа асуудал их ойлгомжтой болоод байгаа юм л даа. Үндсэн хуулийн цэцийн цаад агуулга нь энэ хуулийг дагалдаж, иргэдийн эрх ашиг хохирчээ. Энийг нь арилгаачээ гэсэн ийм зорилготой хориг байна гэж бид ойлгоод байгаа юм. Ингээд УИХ-ын байнгын хороодоор хэлэлцэхээр зэрэг Хууль зүйн байнгын хороо, Нийгмийн бодлогын байнгын хороо бол хоригийг хүлээж авъя гээд санал гаргачихлаа. Төсвийн байнгын хороо бол хоригийг хүлээж авахгүй ээ, харин иргэдэд учирсан хохирлыг нь барагдуулъя гээд ингээд санал гаргачихлаа. Би бодож байна. Ер нь аль аль нь зөв юм. Жишээ нь, Цэцийн хоригийг хүлээж авъя гэж байгаа нөхдүүд маань тэр аж ахуйн нэгжээр нь шимтгэлийг нь төлүүлье, тэгээд иргэдийнхээ хохирлыг барагдуулъя гэж байгаа нь онолын хувьд туйлын зөв асуудал мөн. Гэхдээ хэрэгжихэд эрсдэлтэй, хугацаа их шаардана, магадгүй тодорхой хугацааны дараа тодорхой хэсгийн дутагдсан хөрөнгийг нөхөж өгөөч гэж дахиж асуудал Их Хуралд орж ирж болзошгүй. Тэгэхээр энэ бол их урт хугацааны ийм хэрэгжих алхам болчихоод байна л даа. Яг  хувь хүн талаасаа энэ нь жаахан эрсдэлтэй. 

Төсвийн байнгын хороо харин яагаад ийм санал гаргачихав. Би гайхаад байгаа юм. Уг нь Төсвийн байнгын хороо чинь төсөв хөрөнгөнд нэлээн хатуу чанга газар шүү дээ. Гэтэл төсвөөс энэ хохирлыг барагдуулах саналыг оруулж ирж шийдүүлье гэж Засгийн газрын саналыг Төсвийн байнгын хороо дэмжээд гаргачихаж байгаа юм. Тэгэхээр энэний эцсийн зорилго нь нөгөө хохирсон иргэдийн хохирлыг аль болохоор түргэн барагдуулъя. Төр өмнө гаргачихсан шийдвэрээ хэвээр нь хадгалж, аж ахуйн нэгжүүдэд үзүүлсэн итгэлээ хадгалъя гэсэн давхар агуулгатай бодитой хэрэгжих санал гарлаа гэж би хувьдаа бодож байгаа юм. Нөгөө үлгэрт гардагаар бол ёстой нөгөө хонь нь бүтэн, чоно нь цатгалан, тэгээд хамгийн түргэн хугацаанд голоо гараад явчих ийм л аргыг санал болголоо гэж бодоод байгаа юм л даа. 

Тэгэхээр энэ агуулгаар нь та бүхэн ойлгож байвал энэ асуудлаа түргэхэн шиг шийдээд тэр иргэдийнхээ хохирлыг нь түргэн барагдуулаад явах нь оновчтой юм биш үү, энэ саналыг Үндсэн  хуулийн цэц, нөгөө хоёр байнгын хороо маань хүлээн зөвшөөрөх үү, үгүй юу, энэ дээр байр сууриа илэрхийлээчээ гэж асуух гэсэн юм. Түүнээс биш бүгдээрээ иргэдийнхээ хохирлыг барагдуулъя гэж байгаа дээр бидний байр суурь нэг байна шүү дээ. Тэгэхдээ харин энэ чихээ энэ гараараа ухах нь амар уу, энэ гараараа давуулж ухах нь амар уу гэдгийн нэгийг сонгоё гэж санал хэлж байна гэж би ойлгож байна.

Д.Дэмбэрэл:-Хоёр байнгын хорооны дарга хариулъя. Иргэдээр энийг төлүүлэх асуудлыг төр өөр дээрээ авах уу, аль эсвэл энийг нь цэцийн энэ юмыг хүлээж аваад аж ахуйн нэгжүүд төлөг, түүгээрээ гэх үү? Энэ яг л тийм юм байгаа юм л даа. Түргэн барагдуулъя гэвэл бид яахав энийг нь хүлээж авахгүй гээд явуулчихъя гэж.

Д.Одбаяр:-Хууль зүйн байнгын хороон дээр ярьсан л даа. Түрүүнд бас Баярцогт сайдын ярьж байгаатай холбогдуулаад Үндсэн хуулийн цэцийн  хэлэлцэх асуудал мөн үү, үгүй юу гэдгийг уг нь Цэц өөрөө тэндээ хэлэлцэх ёстой байсан юм. Үнэхээр тийм эргэлзмээр зүйл байгаа. Энэ холбогдох  хууль, 2007 онд гарсан хуулиуд, үүнийгээ дагаад цэцийн дүгнэлтэн дотор гол юм тэнд л байгаа л даа. Даатгуулагчийн эрх ашиг, сонирхлыг хамгаалах асуудал нь зохицуулалтгүй үлдчихжээ. 

Тэгэхээр энэ нь Үндсэн хууль зөрчсөн шинжтэй байна гэдэг тэрнийг нь ярьж байгаад л Засгийн газрын гишүүн бас байсан. Тэгээд энийг нь хүлээж авах л болж байна даа, авах нь зүйтэй юм байна гэдэг ийм л санал олонхи нь гаргаад тэгээд дэмжигдсэн асуудал.

Тэрэн дунд бас энд жаахан тийм эвгүй сонсогдож магадгүй. За даа Цэц ч дээ, их суудлаараа яана даа гэсэн тийм бас санаа юу гэж хэлэх юм билээ дээ, илт биш мөртлөө ажиглагдаж байна лээ. Өөрөөр хэлбэл, тэнд бас далд гэхэд явсан шүү. Өөрөөр хэлбэл, бас асуудал хоёр талтай, гэхдээ энэ нөхдүүд гэсэн тиймэрхүү байдал харагдаж байна лээ. Тэгээд л олонхиороо шийдсэн хэрэг.

Д.Дэмбэрэл:-Очирбат гишүүн
Д.Очирбат:-Манай Байнгын хорооны гишүүд ярьсан л даа. Ер нь аж ахуйн нэгжүүдийг татвараа өгөлгүйгээр  иргэдээ хохироогоод тэгээд явчихдаг байдлыг нь өөгшүүлэх ёстой юмуу, эргээд тэр аж ахуйн нэгж явчихсан, нийгмийн даатгалын татвараа өгөх, шимтгэлээ өгөх дээрээ тэгж цаашаа зугатаад дампуурууллаа гэж хэлээд алга болчихдог, өгдөггүй, 8, 10 жилээр нь өгдөггүй. Тэр нөгөө Оюу Толгой, Таван толгойд орж ирэх болохоороо компаниудаа сэргээгээд бүгдээрээ үйл ажиллагаа явуулж гэж хэлээд компаниудыг нь  тав, арван цаасаа худалдаад ингээд сэргээгээд яваад байдаг. 

Цаашдаа энийг харахад ер нь ийм жишиг тогтоолгохгүйн үүднээс ийм нэг төр өөрөө үлбэгэр сул,  хариуцлагын тогтолцоог нь хийж чаддаггүй, хариуцлага тавьж чаддаггүй, тэгээд тэр өөрсдийнхөө хариуцлага тавиагүйнхээ үүднээс өөрсдөө тэрнийг урдуур нь ороод төлөөд байдаг энэ тогтолцоог нь халмаар байгаа юм л даа. Тийм үүднээс манай гишүүд олонхи нь дэмжсэн гэж би ойлгож байгаа.

Иргэдийнхээ хувьд шууд төрөөсөө шууд мөнгө аваад тэр 800 сая төгрөгийг аваад төлчихье гэдэг бол их л хурдан амархан байх. Тэгэхдээ цаашдаа энэ чинь тэгдэг юм, төр өөрөө даачихдаг юм, хууль гараад ингээд явчихдаг юм, болдог юм гээд ингээд цааш цаашдынхаа компаниудад муу үлгэр дууриал болох юмуу гэж бодоод байгаа юм.

Д.Дэмбэрэл:-Гончигдорж гишүүн асуултаа тавья.

Р.Гончигдорж:-Их тодорхой юм асуугаад, тодорхой юм хэлье. Үндсэн хуулийнхаа энэ ойлголтыг бид нар зөв ойлгохгүй, цаг зуур гарч байгаа бэрхшээлийг давах нэг механизм гэж ойлгоод явбал энэ Үндсэн хууль чинь их л хэврэг болно. Энэ Үндсэн  хуулиар тодорхойлогдсон суурь энэ зүйлийг би Монголын төр хийчихсэн гэж үздэг. Энэ бол ерөнхийдөө халамжийн хүрээгээр. Шимтгэл төлж хариу авдаг зүйл нь өөр. Тэтгэврийн  харилцаа. 

Өндөр настай болоход нь мөнгөн туслалцаа төрөөс үзүүлэх, өвчилсөн зовсон үед нь үзүүлэх. Энэ болгон чинь төрд тэр хүнээс ямар ч хураамж шимтгэл авалгүйгээр үзүүлдэг юм байгаа шүү дээ. Халамжийн тэтгэвэр байж байна. Төрсөн, өвдсөн улсууд үзүүлдэг, төрөөс үзүүлж чадах хамгийн минимум хэмжээн дээрээ байж байдаг, тэгээд анхан шатны үйлчилгээ, бусад зүйлүүд байж байна. Эрүүл мэндийн даатгалд өнөөдөр хамраагүй улсууд эмнэлгийн туслалцаа авч чадаж л байгаа шүү дээ. Энэ Үндсэн хуулийн суурь зүйл чинь. Хариу төлбөртэйгээр түүнийхээ эргэсэн хариу болгож авч байгаа. Даатгалын төлбөр дээрх эмчилгээний үйлчилгээнүүд, шимтгэл төлсний төлөө авч байгаа тэтгэврүүд чинь өөр зүйл.

Хоёрдугаарт, тийм учраас сайд аа, хариулаарай. Яг Монгол хүн юу ч төлөөгүй байгаад ерөөсөө өндөр наслахад юу ч авдаггүй юу? өвдөхдөө юу ч авдаггүй юу? төрөхдөө юу ч авдаггүй юу? энэ харилцаа Монгол Улсад яаж хийгдсэнийг хэлээд өгөөрэй. Гол нэг зүйл нь Монгол Улсын төрийн бодлогын залгамж явж байх ёстой. Өнгөрсөн парламентын хамгийн чухал зүйл гэж би бодож өндөр үнэлж явдаг бол дөрвөн арвын бодлого, түүнтэй холбогдуулж amnesty-ийн бодлого. Татвартай адилсгаж, энэ шимтгэлийн. Энэ бол Монголын төр хийсэн зүйл. Үндсэн хуулийн цэц тодорхой эс үйлдэл дээр хориг тавьдаг бол асуудлыг тавьж болно. Жишээлбэл, бид нар өршөөл үзүүлдэг, ялтангуудад.

 Цаана нь яагаад ял өгсөн, яланд хохирсон хохирогч байж л байгаа шүү дээ. Тэр хохирогч энэ хүнийг өршөөлөө гэж цэцэд гомдол гаргавал тэр өршөөлийн  хуулийг өөрчлөх юмуу? Тэр хүн хохирсон уу, хохирсон этгээд энэ хүн 5 жилийн ял эдэлнэ гээд надад үзүүлсэн гэм буруугаа хүлээлээ гэж бодож байсан, 3 жил болсон, 2 жилийг нь эдлүүлсэнгүй гээд Цэцэд нэхэмжлэл гаргавал яах юм бэ, Цэц тэгвэл тэр өршөөлийн хуулийг буруу гэх үү?

Тийм учраас би Хууль зүйн байнгын хороон дээр цөөнх болсон юм, дэмжээгүй юм. Тийм учраас бас хэлэх өөрийн ёс зүйн эрх энэ дээр байгаа гэж бодож байгаа. Тийм учраас энэ харилцаагаа салгая. Энэ бол Үндсэн  хуулийн зөрчлийн харилцаа ерөөсөө биш. Энэ хариуцлагагүй компаниудыг өөгшүүлж байгаа асуудал биш. Нэг удаа бид нар Монголын төр бүх сүүдрийн эдийн засгийг гаргаж ирэхийн тулд гэм буруутай байсан ч гэсэн та нарыг өршөөлөө, бүх юмаа л ил гарга. Ингэж гаргаж ирсэн харилцаа. 

Цаашид дахиж тийм amnesty-г үзүүлэх тухай асуудал яригдахгүй байх гэж бодож байгаа. Энийг өнөөдөр эргээд өмнөх парламентын гаргасан зүйлийг хариуцлагагүй, муу юмнуудын толгойг нь илж, хариуцлагыг алдах асуудлыг даамжируулсан юмуу, тэрнийг нь өөгшүүлсэн гэдэг ийм бодлогоор өнөөдөр бид нар ярьж болохгүй ээ. Болохгүй. Харин ганцхан асуудал энэ хохирсон иргэн байхад иргэнийхээ хохирсон хохирлыг төр нь төлж өгдөг тэр зарчим байх ёстой. Тэр бол Үндсэн  хуулийн яг энэ заалттай зөрчилдсөн харилцаа ерөөсөө өөрөө биш. Тэр тухай асуудлыг нь харин УИХ эс үйлдлээрээ, өөрөөр хэлбэл, энийг орхигдуулснаараа УИХ буруутай юу? буруу. Гэхдээ энэ нь энэ заалтуудыг зөрчсөн Үндсэн хуулийн зөрчил биш. Энэ нь парламент хохирсон иргэдийн хохирлыг төлүүлэх тэр төрийн үүргийг хуулиар зохицуулаагүй үлдээсэн нь харин энэ нь буруу асуудал.

Би Ганди сайдыг ойлгож байна, Нийгмийн бодлогын байнгын хороог ойлгож байна. Энэ нийгэмд гараад байгаа асуудлууд, жишээ нь, тэтгэврийн харилцаан дээр чинь зөндөө төрөөс энэ тэтгэврийн сан руу өрүүд байгаа шүү дээ. Энэ болгоныг зөөллөхөд энэ нэг тус болох нь ээ гэсэн тийм нэг далим гарлаа. Энүүгээр нь бас нэг жаахан ч гэлээ 800 саяын гэдэг юмуу, ийм юмыг нь энүүгээр оруулаад ирье гэсэн тийм зүйлээр битгий бод. Энийг төр өөр аргаар хийх ёстой.

 Би Нийгмийн бодлогын байнгын хорооныхоо гишүүдийг бас тийм сэтгэлээр. Яагаад гэвэл иргэдийн нийгмийн хамгааллыг нь сайжруулахын төлөө үндсэн чиг бодлогон дотор тэгсэн байх гэж бодож байна. Энэ чинь Үндсэн  хуулийн зөрчлөөр шийдэх биш, төр эс үйлдлээ арилгаад төр зохих гаргах ёстой байсан шийдвэрээ нэмж гаргаж, асуудлыг гаргана. Тэрнээс өмнө гаргасан шийдвэрээ хүчингүй болгож, тэр amnesty-ийн бодлогыг тэр төрийн том бодлогыг хүчингүй болгох замаар энд хийгдэж болохгүй. Энэ бол Үндсэн хуулийн зөрчлийн асуудал биш. Ганди сайдыг би хамгийн эхний асуултад хариулчихаасай гэж хүсч байна. Тэр бол Үндсэн хуулин дахь суурь хамгаалалт нь тэнд байгаа шүү. Ямар ч хариу төлбөргүйгээр.

Д.Дэмбэрэл:-Ганди сайд хариулъя.

Т.Ганди:-Би онолын мэтгэлцээн  хиймээргүй байна, Гончигдорж гишүүн ээ. Аль ч хувилбараар таны асуултад хариулахад бэлэн байна. Ерөнхийдөө өнөөдөр Монгол хүний өөрийнхөө төлөө хуримтлуулсан, ирээдүйд тавьсан, энэ ирээдүйн баталгаагаа бий болгох гэж хөдөлмөрлөсөн, энэ тодорхой хуримтлалыг төр саатуулах юмуу, гацаах эрх байхгүй. Энэ бол хүний эрхийн суурь зарчмыг ноцтойгоор зөрчиж байгаа асуудал. Гэхдээ энэ мэтгэлцээнийг хэвлэл, мэдээллийн хэрэгслээр гаргаад төр иргэн хоёрын хооронд  хүйтэн харьцаа, хүйтэн дайн бий болгомооргүй байна. Хамгийн гол нь өнөөдөр энэ шимтгэлээ төлчихөөд тэтгэврийн харилцаанд орж чадаагүй үхэж байгаа, нас барж байгаа олон иргэн байгаа. Энэ хүмүүс өөрийнхөө хүний эрхийн наад захын суурь зарчмыг эдэлж чадаагүй. 

Хоёрдугаарт, Үндсэн хуулинд тусгагдсан эрхээ эдэлж чадаагүй. Тэгэхээр энэн дээр мэтгэлцэх юм байхгүй. Ийм юм гарцаагүй байгаа. Энэ дээр магадгүй намуудын үзэл баримтлалын концепцийн зөрүү гараад байх шиг байна. Энэ дээр уучлалт хүсээд би шулуухан үнэнийг чинь хэлье.

Өөр зүйл бол, ерөнхийдөө хуримтлалаасаа тодорхой хэмжээгээр өгөөд, эргүүлээд авч байгаа нэг хэлбэр байхад, хуримтлалгүйгээр эргүүлээд халамжаас, төрөөс үйлчилгээ авдаг нэг хэсэг бий. Энэ нь юу юм бэ гэхээр тахир дутуу иргэн, хэвтрийн байгаа хүмүүс, өнчин гэхчилэн. Энэ бол бүгдээрээ л энэ иргэнийхээ эрхийн хувьд нь зохицуулагдаж, төрийн үйлчилгээ авах эрх үүсч байгаа хэсэг. Тийм учраас энэ дээр бас тодорхой хэмжээгээр Үндсэн хуулийн нэг категорийг зөрчсөн байна гэдэг дээр би хувь хүнийхээ хувьд санал нийлээд байгаа юм. Ямар ч байсан энэ онолын маргаанаас илүүгээр энэ 2700 иргэний ирээдүйн тэтгэврийн баталгаа бий болгох, өнөөдрийн энэ саатаж байгаа асуудлаас болоод хамгийн бага тэтгэврээр тэтгэврээ тогтоолгоод явж байгаа, эсвэл тэтгэврийнх нь харилцаа үүсэхгүй байгаа улсуудын асуудлыг Монголын парламент шийдэж өгөөсэй гэж би хүсч байна.

Д.Дэмбэрэл:-Гишүүд асуулт асууж, хариулт авлаа. Нийгмийн хамгаалал, хөдөлмөрийн яам энийг та нар тэр их олон аж ахуйн нэгжтэй, тэгээд л шүүхдэлцээд хөөцөлдөөд авна гэж байхгүй байхаа. Хэцүү тал руугаа л яваад байх шиг байх юм. 

Гишүүд ороод ир, санал хураая. Эхлээд Хууль зүйн байнгын хорооны саналыг хураалгаад, хажуугийн санал нь Төсвийн байнгын хорооны санал байх болно. Кнопоороо л шийдье. Ирц гүйцээж байгаад хураачихъя, яагаад гэвэл энд бас жаахан маргаан гараад байх шиг байна. 

Энэ Цэцийн асуудал бас жаахан манай дэгээр Цэцийн гишүүд хариулдаггүй, зөвхөн Байнгын хороод нь хариулдаг, тэгээд шууд санал хураалт гаргаад ямар байхаар нь тогтоол гаргачихдаг тийм дэгтэй юм. Тэгээд одоо үг хэлнэ гэхээр бас эвгүйдээд байна.

Гишүүд сонсож бай, хариуцлагатай санал хураалт болох нь байна шүү. Татварын зарим хууль болон Нийгмийн даатгалын тухай хуулийг  хэрэгжүүлэх тухай хуулийн 1-р зүйлийн 1.1 дэх хэсэгт “нийгмийн даатгалын шимтгэл”, 3-р зүйлийн 3.1.5-д, Нийгмийн даатгалын тухай хуулийн 20.1.1, мөн хуулийн 3.2 дахь хэсэгт “нийгмийн даатгалын шимтгэл”, 4-р зүйлийн 4.2 дахь хэсэгт “нийгмийн даатгалын шимтгэл”, мөн  хуулийн 4.3.11-д “нийгмийн даатгалын шимтгэл” гэж тус тус заасан нь Үндсэн хуулийн 12-р зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Хууль зүйн байнгын хорооны болон Нийгмийн бодлогын байнгын хорооны саналыг дэмжье гэсэн санал хураалт явуулж байна.

Санал хураалтад 39 гишүүн оролцож, 10 гишүүн зөвшөөрч, 29 гишүүн татгалзаж, 74.4  хувийн саналаар энэ Цэцийн шийдвэрийг хүлээж авах боломжгүй гэж байна. Энэ заалтыг.

Дараачийн заалт. Татварын зарим хууль болон нийгмийн даатгалын тухай хуулийг хэрэгжүүлэх тухай хуулийн 1-р зүйлийн 1.1 дэх хэсэгт “нийгмийн даатгалын шимтгэл”, 3-р зүйлийн 3.1-д Нийгмийн даатгалын тухай хуулийн 20.1.1, мөн зүйлийн 3.2 дахь хэсэгт “нийгмийн даатгалын шимтгэл”, 4-р зүйлийн 4.2 дахь хэсэгт “нийгмийн даатгалын шимтгэл”, мөн зүйлийн 4.3.11-д “нийгмийн даатгалын шимтгэл” гэж тус тус заасан нь Үндсэн  хуулийн 12-р зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Хууль зүйн байнгын хорооны болон Нийгмийн бодлого, боловсрол, соёл, шинжлэх ухааны байнгын хорооны саналыг дэмжье гэсэн санал хураалт явуулж байна.

Санал хураалтад 39 гишүүн оролцож, 8 гишүүн зөвшөөрч, 31 гишүүн татгалзаж, 79.5  хувийн саналаар энэ Цэцийн шийдвэрийг хүлээж авах боломжгүй гэж байна. 

Энэнтэй холбогдуулаад тогтоол гарах ёстой. Би тогтоолын төсөл танилцуулъя. 

Үндсэн хуулийн цэцийн 2011 оны 4-р дүгнэлтийн тухай. Монгол Улсын Их Хурлын чуулганы хуралдааны дэгийн тухай хуулийн 32-р зүйлийн 32.1.4 дэх заалтыг үндэслэн Монгол Улсын Их Хурлаас тогтоох нь:

1.Татварын зарим хууль болон Нийгмийн даатгалын тухай хуулийг хэрэгжүүлэх тухай хуулийн 1-р зүйлийн 1.1 дэх хэсгийн “нийгмийн даатгалын шимтгэл”, 3-р зүйлийн 3.1.5-д, Нийгмийн даатгалын тухай хуулийн 20.1.1, мөн хуулийн 3.2 дахь хэсэгт “нийгмийн даатгалын шимтгэл”, 4-р зүйлийн 4.2 дахь хэсэгт “нийгмийн даатгалын шимтгэл”, мөн  зүйлийн 4.3.11-д “нийгмийн даатгалын шимтгэл” гэж тус тус заасан нь Үндсэн хуулийн 16-р зүйлийн 5-д “өндөр наслах, хөдөлмөрийн чадвар алдах, хүүхэд төрүүлэх, асрах болон хуульд заасан бусад тохиолдолд эд мөнгөний тусламж авах эрхтэй”, мөн зүйлийн 6-д “эрүүл мэндээ хамгаалуулах, эмнэлгийн тусламж авах эрхтэй” гэснийг тус тус зөрчсөн байна гэсэн Үндсэн хуулийн цэцийн 2011 оны 12-р сарын 7-ны өдрийн 4 дүгээр дүгнэлтийн 1 дэх заалтад заасныг хүлээн зөвшөөрөх боломжгүй гэж үзсүгэй.

2.Энэ тогтоолыг гарсан өдрөөс нь эхэлж дагаж мөрдөнө гэж байна.

Гончигдорж гишүүн
Р.Гончигдорж:-Энэ тогтоол дээрээ заалт нэммээр байгаа юм. Харин энэ хуулиудыг гарснаар нийгмийн даатгалын шимтгэлээ тооцуулаагүй, түүнээс үүдэж тэтгэвэр хасагдсан гэх мэтчилэн хохирсон иргэдийн тооцоог нэн даруй Засгийн газар боловсруулж оруулж ирээд, төсвийн тодотгол болон эсвэл төсөвт тусган тэр хохирлыг барагдуулах арга хэмжээ авахыг зүйтэй гэж үзсүгэй гэж. Тийм заалт энэ дотор орох хэрэгтэй байна. Тэгэхгүй бол бид нар бүхэлдээ амнистийн хуулийг цэц зөрчсөн болгох гээд байгаа байхгүй юу. Бид нар цаашдаа ч гэсэн тэтгэврийн хоёр шатлалтай болго гээд суурь, нэмэлт. Суурь гэдэг чинь Үндсэн хуулийн энэ эрхийг хангасан байх ёстой. Халамжийн юмнууд яг Үндсэн хуулийн эрхийг хангасан байх ёстой. Тэрэн дээр нэмэлт даатгалтай юмуу, нэмэлт шимтгэлтэй бол тэрнийгээ нэмсэн юм авч байх ёстой. Энэ чинь бидний цаашаа хийх гэж байгаа эрүүл мэндийн даатгал, нийгмийн даатгалын хуулиудын гол концепц нь Үндсэн хуульдаа суусан нь энэ юм шүү дээ, би онолдох гэсэн юм биш, Ганди сайд аа. Энийг л хадгалж үлдэх гэсэн юм шүү дээ. 

Тийм учраас иргэний тэр нэмэлтүүдийг нь нэн даруй боловсруулаад улсын төсвөөс олгох арга хэмжээ авахуулахыг Засгийн газарт үүрэг болгосугай гэсэн заалт хийчих юм бол цэцийн гишүүд ч гэсэн энийг ойлгоно. Нөгөө гомдол гаргасан. Гомдол биш юм шиг байна лээ, мэдээлэл гаргасан юм шиг байна лээ. Өөрөө хохирсон этгээд гаргаагүй юм шиг байна лээ. Энэ ч гэсэн ойлгоно. Тэгээд энэ нэг мөр гарна. Энэ төрийн дээд байгууллагууд, цэц, УИХ-ын  хооронд ийм ойлголцол байх ёстой юм. Цэц асуудлыг шийдэхдээ Үндсэн хууль зөрчсөн агуулгаар нь биш, гэхдээ Үндсэн хуульд зөрчөөгүй ч гэсэн энэ заалтууд тодорхой иргэний ашиг сонирхлыг хөндсөн байна шүү гэдэг нэг ийм зөвлөмжтэй. Тогтоол нь тийм байж болох л байхгүй юу. Манай тогтоол ч гэсэн  хариудаа зөрчөөгүй байна, гэхдээ ийм арга  хэмжээ авах нь зүйтэй гэж. Ийм л юм хиймээр байна. Тэгвэл Их суудал дээр нь энэ яг зөрчөөгүй гэсэн энэ зүйл зөвшөөрөгдөөд гарна гэдэгт эргэлзэхгүй л байна.

Д.Дэмбэрэл:-Даваасүрэн гишүүн
Ц.Даваасүрэн:-Миний санал ижил байна. Шилжилтийн үед нэг удаагийн татварын арга хэмжээ авдаг жишээ бусад улс орнуудад бий л дээ. Татварын өршөөлийн тухай хуулиуд байж л байдаг. Тийм учраас төр дутуу тооцож, шийдсэнийхээ хариуцлагыг хүлээгээд, харин тэр хохироод байгаа 2000 гаруй иргэний асуудлыг шийдэхгүй үлдээчихээр дахиад цэцийн маргаан үргэлжлэх гээд байгаа юм. Тийм учраас энэ хөрөнгийн асуудлыг төсөвт тусгаж шийдэх, тодотгол хийхэд оруулж ир гэсэн энэ заалт оруулаад өгчихье гэж бодоод байгаа юм.

Д.Дэмбэрэл:-Гончигдоржийн саналтай төстэй юм байна шүү дээ. Энэ протоколд тэмдэглээд цэцэд энийгээ өгөхдөө дагавар протоколтой өгвөл яасан юм бэ, тэрнээс энэ тогтоол чинь яг л энэ цэцийнхээ шийдвэрийг хүлээж авна, авахгүй гэдгээрээ гараад харин Гончигдорж гишүүний хэлж байгаа, Даваасүрэн гишүүний хэлж байгаагаар бол хэрвээ цэц энэ асуудлыг ингэж шийдвэл  иргэдийн хохирлыг УИХ арилгах тухай Засгийн газраараа шийдвэр, асуудлаа оруулж ирж шийдүүлнэ гэсэн тэмдэглэл гаргаад тэрнийгээ хавсаргаад явуулчихъя. Тогтоол бол тогтоол чигээрээ явахгүй бол бас хоёр юмыг хутгаад. Цэц энийг хутгасан, УИХ энийг нь бас нэг тогтоол дээр хутгаад баймааргүй байна.

Гишүүд ээ, тогтоолоо баталъя гэсэн санал хураалт явуулъя. Тогтоол тогтоолоороо батлагдана. УИХ-ын тэмдэглэл нь ч цэцэд очно. Цэц тэгээд яаж шийдэх вэ гэдгээс бас асуудал шалтгаална, наана чинь.

Санал хураалтад 40 гишүүн оролцож, 25 гишүүн зөвшөөрч, 62.5 хувийн саналаар тогтоол батлагдлаа.

Энэ өдрөөс тогтоол хүчинтэй болж байгаа. Саяны миний уншсан дээр найруулгын засвартай гишүүн байна уу? алга байна. Эцсийн найруулга сонслоо.

Дараачийн асуудалдаа оръё. Ганди сайд болон ажлын хэсгийнхэнд баярлалаа.

Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя. Хууль санаачлагчийн илтгэлийг сонсоно.

Монгол Улсын Ерөнхийлөгчийн Тамгын газрын дарга Баттулга таныг индэрт урьж байна.

Д.Баттулга:-Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс санаачилсан Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төслийг УИХ-аас баталж, ашигт малтмалын хайгуулын тусгай зөвшөөрлийг 2011 оны 12 сарын 31-ний өдөр хүртэл шинээр олгохыг хориглосон. Энэхүү хуулийн хугацаа дуусч байгаатай холбогдуулан Монгол Улсын Ерөнхийлөгчөөс санаачлан Ашигт малтмалын тухай хуулийг шинэчлэн боловсруулж, УИХ-д өргөн барих гэж байгаа тул уг хуульд заасан хугацааг дахин сунгах шаардлагатай байна. 

Иймээс хайгуулын тусгай зөвшөөрөл шинээр олгохтой холбогдсон үйл ажиллагааг зохицуулсан Ашигт малтмалын тухай хуулийг шинэчлэн баталж, дагаж мөрдөх хүртэлх хугацаагаар сунгах өөрчлөлтийг энэхүү хуулинд оруулж байна. Уг хуулийн төсөлд Хууль, УИХ-ын бусад шийдвэрийн төсөл боловсруулж, өргөн мэдүүлэх журмын тухай Монгол Улсын хуулийн 18.10-т заасны дагуу Засгийн газраас санал, дүгнэлтийг авсан. Иймд Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийг хэлэлцэж, баталж өгөхийг хүсье. Анхаарал тавьсанд баярлалаа.

Д.Дэмбэрэл:-Баттулга даргад баярлалаа. Одоо Эдийн засгийн байнгын хорооны санал, дүгнэлтийг сонсъё. Я.Батсуурь гишүүн танилцуулна.

Я.Батсуурь:-УИХ-ын дарга, эрхэм гишүүд ээ,

Монгол Улсын Ерөнхийлөгчөөс Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төслийг 2011 оны 12-р сарын 28-ны өдөр УИХ-д өргөн мэдүүлснийг Эдийн засгийн байнгын хороо 2012 оны 1-р сарын 3-ны өдрийн хуралдаанаар хэлэлцээд  дараах санал, дүгнэлтийг УИХ-ын нэгдсэн хуралдаанд танилцуулахаар шийдвэрлэлээ. 

2011 оны 6-р сарын 3-ны өдөр батлагдсан Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуульд заасан хугацаа 2011 оны 12-р сарын 31-ний өдөр дууссан боловч хайгуулын тусгай зөвшөөрөл шинээр олгохыг хориглосон үндэслэл шалтгаанууд бүрэн арилаагүй, тусгай зөвшөөрөл дахин шинээр олгож эхлэх нөхцөл хараахан бүрдээгүй, түүнчлэн геологи, уул уурхайн салбарт мөрдөгдөж байгаа хууль, дүрэм, журам, заавруудыг цэгцэлж Ашигт малтмалын тухай хуулийг шинэчлэн боловсруулж, УИХ-аар батлуулах талаар Үндэсний аюулгүй байдлын зөвлөлөөс гаргасан зөвлөмж хэрэгжээгүй байгааг тус тус үндэслэн хууль санаачлагч уг хуулийн төслийг боловсруулжээ.

Хуулийн төсөлд Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн 1-р зүйлийн “2011 оны 12-р сарын 31-ний өдөр хүртэл” гэснийг “Ашигт малтмалын тухай хуулийг шинэчлэн баталж, дагаж мөрдөх хүртэл” гэж өөрчлөхөөр тусгажээ. 

Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төслийг тус байнгын хорооны хуралдаанд оролцсон гишүүдийн олонхи УИХ-ын нэгдсэн хуралдаанд оруулж хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,
 
Монгол Улсын Ерөнхийлөгчөөс өргөн мэдүүлсэн Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах тухай хуулийн төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн, шийдвэрлэж  өгөхийг хүсье. Анхаарал тавьсанд баярлалаа.
Д.Дэмбэрэл:-Хууль санаачлагчийн илтгэл болон Байнгын хорооны санал, дүгнэлтээс асуух асуулттай гишүүн байна уу? Бямбацогт гишүүн асуултаа тавья.

С.Бямбацогт:-Тусгай зөвшөөрөл шинээр олгох асуудлыг зогсоогоод үндсэндээ 2 дахь жилийнхээ нүүр лүү орж байна. Энэ хугацаанд тусгай зөвшөөрөл эзэмшиж байгаа, лиценз эзэмшиж байгаа аж ахуйн нэгж байгууллага, иргэдийн лиценз их үнэд хүрч байх шиг байгаа юм. Тэгэхээр лицензийг бас шилжүүлэхийг хорих асуудлыг бид ярьж байсан. Анх л энэ хууль өргөн барьж байхад. Энэ асуудлаа дахиад ярьж болох уу, болохгүй юу. Ерөөсөө цэгцлэх гээд байгаа бол нэг мөсөн шинээр олгохыг ч хорьё, шилжүүлэхийг ч хорьё, тэгж байгаад цэгцэлье. Энэ дээр хариулт өгөөч.

Хоёрдугаарт, 2 жилийн хугацаанд бас түгээмэл тархацтай ашигт малтмалууд байж байгаа. Хайрга, элс, бусад юу байдаг юм, шохой, шороо, чулуу байдаг юмуу,  тэр түгээмэл тархацтай ашигт малтмалыг уг нь лицензийг олгуулаад тэгээд тэр барилгын материалаа үйлдвэрлээд дотооддоо. Монгол Улсын барилгын материал дотооддоо үйлдвэрлэхгүй байгаа шүү дээ. Тэгээд энэ барилгынхаа үнэ өртгийг хямдруулах талд бас жаахан тодорхой бодлого хиймээр байгаа юм л даа. Арматурын төмөр үйлдвэрлэх, цемент үйлдвэрлэх, еще юу байдаг юм. Энэ талын ажлууд бүгд зогсчихоод байна. Энд сөрөг үр дагаварууд гарч эхлэх гээд байна, энийг яаж шийдэх юм бэ?

Дараагийн нэг асуудал, Үндэсний аюулгүй байдлын зөвлөмж шинээр Ашигт малтмалын тухай хуулийг оруулж ирээчээ гэж зөвлөмж гараад байхад одоо болтол Их Хуралд орж ирдэггүй 2 жил болох гэж байна. Хэзээ орж ирэх юм, хэзээ батлагдах юм, хэзээ мөрдөж эхлэх юм, тэр хүртэл саяны ярьдаг асуудлууд тодорхой бус, эргээд Монгол Улсынхаа эдийн засагтаа тийм сөрөг нөлөөтэй болчих юм биш байгаа, энэ тал дээр яах юм бол?

Одоо энэ Ашигт малтмалын тухай хуульд өөрчлөлт оруулъя гэж байгаа юм л даа. Ашигт малтмалын тухай хуульд өөрчлөлт оруулна гэх юм бол өнөөдөр чинь 1 сарын 5, 6 болж байна уу, нөгөө урд талын тусгай зөвшөөрлийг зогсоох тухай хууль маань хүчингүй болчихсон байдаг. Хүчингүй болсон хуулийг бид нар хугацааг нь сунгая, шинэчилж баталъя гэхээр хүчингүй болсон хуулийг яаж хугацаа сунгах гээд, яаж шинэчилж батлах гээд байгаа юм бэ? энэ чинь эрх зүйн  хувьд хуульд нийцэж байгаа юмуу, үгүй юмуу?

Энэ асуудал маань үндсэндээ 2 жил болж байдаг. 2 жилийн хугацаанд бид нар тодорхой асуудал шийдэхгүй, зарим нэг хүмүүст тодорхой боломж, давуу тал бий болгосон, зарим талаараа Монгол Улсын эдийн засагт, бид нар чинь барилгынхаа материалыг дотооддоо үйлдвэрлэдэг болъё, барилгын материалын үнэ ханшийг хямдруулъя, алийн болгон импортын материал хэрэглэх вэ гэж яриад байгаа шүү дээ. Эдгээрээ шийдэж чадахгүй 2 жил боллоо, одоо лиценз нь олгогдохгүй болохоор хайрга, элс, бусад юу байдаг юм, шохой, чулуу гээд тэр материалууд чинь ашиглах бололцоо, боломж байхгүй болоод цөөн ордыг ашиглаж байгаа хүмүүст өндөр үнэ өртгөөр борлуулдаг ийм л болчихоод байна шүү дээ. Ийм сөрөг үр дагаварууд гарч эхлэх нь ээ, хэзээ тэр хууль чинь орж ирэх юм. 2 жил болж байхад яагаад орж ирдэггүй хууль юм бэ? хурдан оруулж ирж болдоггүй юмуу, энэ Үндэсний аюулгүй байдлын зөвлөмжийг хэн хэзээ хэрэгжүүлэх гээд байгаа юм бэ? Яагаад хэрэгждэггүй юм бэ? 

Хэрвээ энэ хууль Ашигт малтмалын  хуулийг шинээр батлахыг хүртэл хүлээнэ гэх юм бол энэ намрын чуулганд амжих уу, амжихгүй юу? хаврын чуулганд батлагдах уу, батлагдахгүй юу? Одоо Их Хурлын сонгууль болно. Сонгуулийн дараа байгуулагдах Их Хурал, Засгийн газар нь хэзээ  батлах юм? Энэ чинь эх захгүй, унжирсан сунжирсан юм болох гээд байгаа юм биш үү? Эдгээрт л жаахан анхаармаар санагдаад байх юм.

Д.Дэмбэрэл:-Баттулга дарга хариулъя

Д.Баттулга:-Шилжүүлэх, хорих асуудлыг ярьж болох уу? анхнаасаа энэ хайгуулын тусгай зөвшөөрлийг хорих тухай энэ хууль явсан, Ерөнхийлөгчөөс санаачилж. Тэр хүрээндээ асуудал яригдаж байгаа учраас бид нар тэр хэмжээнд нь хуулиа өргөн барьсан. Их Хурлын гишүүд хөндлөнгийн санал гаргаад хорих, гар дээр одоо эзэмшиж байгаа лицензийг шилжүүлэхийг хориглох тухай асуудал хэрвээ яригдах юм бол Ерөнхийлөгчийн зүгээс дэмжиж байна, энэ дээр татгалзах зүйл байхгүй.

Түгээмэл тархацтай лицензийг, энэ бас хамт баригдаж байгаа. Одоо шинээр хайгуулынх нь байхгүй болгохоос биш одоо олборлож байгаа хэмжээндээ түгээмэл тархацтай ашигт малтмалын ордыг ашиглаж байгаа гэж ойлгож байна.

Зөвлөмжийг хэрэгжүүлж байгаа. Ашигт малтмалын тухай хуулийн  шинэчилсэн найруулга үндсэндээ бэлэн болсон, Ерөнхийлөгчид танилцуулаад ойрын хугацаанд УИХ-д өргөн барихаар төлөвлөж байгаа.

31-ний асуудлыг ярьж байна. Бид нар 11 сарын 30-нд Засгийн газраас энэ хуулийг боловсруулж, өнгөрсөн оны 11 сарын 30-нд Засгийн газарт санал авахаар явуулсан. Засгийн газар 12 сарын 28-нд саналаа ирүүлсэн, тэр өдөртөө Дэмбэрэл даргатай ярьж байгаад энэ хуулийг өргөн барьсан. Өөрөөр хэлбэл, хугацаа дуусахаас өмнө энэ хуулийг бид нар өргөн барьсан. Харин 30-ны өдөр Эдийн засгийн байнгын хороо болоод УИХ-аар оруулах байсан боловч бас хуралдаж чадаагүй учраас өнөөдрийг хүрчихлээ. Гэхдээ өнөөдөр болтол нэг ч хайгуулын лиценз олгогдоогүй байгаа гэсэн ийм мэдээтэй байгаа.

Д.Дэмбэрэл:-Ганбямба гишүүн
Н.Ганбямба:-Лиценз олголтыг хориглосон энэ хугацаа их үр дүнтэй гэж дэмжиж байгаа. 2 жил гаруйн хугацаанд шинээр лиценз олгохгүйгээр энэ арга хэмжээг авч явуулсны үр дүнд нэмэгдсэнгүй, нэлээд хорогдож байгаа. Гагцхүү би энэ дээр нэмээд гар дээрээс гар дамжин худалдаалж байгааг давхар энэнтэйгээ цуг хориглох асуудлыг хөндөх гэсэн юм. Энийг яавал энд оруулах боломж гарах бол? Өөрөөр хэлбэл, хятадуудын гар дээр маш их лицензүүд худалдагдаж очиж байгаа. Зөвхөн Ховд аймгийн Дарви сум гэхэд тэнд 17 орд газрын лиценз хятадуудын гарт байна гэсэн мэдээллийг сумын удирдлагууд  нь өгч байсан. Гэх мэтчилэнгээр маш их олон лицензүүд гар дамжаад худалдаалагддаг. Энийг шинээр лиценз олгохгүйтэйгээ адилхан энэ гар дамжиж худалдаалахыг хориглох асуудлыг, яавал энэ хориглолтонд багтаах боломжтой байхав? Бид шинэ хуулиа өргөн баригдаад хэлэлцсээр байтал нэлээн  хугацаа явна. Тэгэхээр одоо шинэ хууль өргөн баригдах гэж байгаа ч гэлээ гэсэн нэгэнт бид нар шинээр олгохыг хориглох хугацаагаа сунгаж байгаатайгаа адилхан гар дээрээс дамжиж, гар дамжиж шилжүүлэхийг хориглох асуудлыг давхар хийе гэсэн ийм саналыг тавьж байна л даа.

Ер нь ашигт малтмалын одоо үйлчилж байгаа хуучин хууль маань өмчийн  харилцаа байхгүй, зөвхөн лицензийн хууль шүү дээ. Тийм учраас лиценз авсан хятадууд ч бай, лиценз авсан иргэд ерөнхийдөө бараг өмчлөгч нь аваад үнэгүй шахуу гадагш нь гаргаад байдаг.40 хэдэн тн алт маань үнэгүй гараад явчихсан, одоо нүүрс үнэгүй явж байгаа, төмрийн хүдрийг хүртэл гаргаж байна гэдэг бол манайхан бүр арай ч дэндүү арчаагаа алдаж байгаа хэрэг л дээ. Хүдрээр нь гаргана гэдэг бол бараг л өөрсдийгөө доромжилж байгаа хэрэг шүү дээ. Тийм учраас хүдэр хүртэл гаргаж байгаа энэ тохиолдолд лицензийг худалдаалахыг давхар хориглох боломжийг л энэ хэлэлцүүлгийн явц дундаа олж тогтоомоор байна. Энэ шинээр лиценз олгохыг хориглосон хугацаагаа сунгахтайгаа цуг энэ худалдаалах асуудлыг яавал цуг хийх вэ гэдэг нэг ийм гарцыг л олмоор байна.

Д.Дэмбэрэл:-Баттулга дарга

Д.Баттулга:-Түрүүнд би бас хариулчихсан. Яг дээрээс хоорондоо худалдаалах, гар дээрээс худалдаалахад олон юм байна лээ, жишээлбэл, компаниа зарах, компанийн дүрмийн сангаа өсгөж, тэгээд хувь нийлүүлэгчийнхээ хэмжээг өөр хүнд 50-иас дээш хувийг нь өгөх гэх мэтчилэнгийн зүгээр лицензийг зарах биш, бас компанийн  хуультай холбогдолтой ийм томоохон асуудлууд бас байгаа юм байна лээ. Энэ бүх асуудлуудыг Ашигт малтмалын хуулийн шинэчилсэн найруулгад энэ асуудлыг зохицуулахаар нэлээн нарийн юм орсон байгаа. Харин тэрнээс өмнө энэ хуультай холбогдъё гэх юм бол түрүүний хэлдгээр УИХ-ын гишүүд хажуугийн зарчмын санал гаргаад ингээд цаашаа явах юм бол бид нарын зүгээс татгалзах зүйлгүй.

Д.Дэмбэрэл:-Очирбат гишүүн асуултаа тавья.

Д.Очирбат:-Миний түрүүний ярьсан улсууд маань ихэнх асуултыг асуучихлаа. Гэхдээ нэг асуулт байна. Бид  нар энэ лиценз дахиж олголтыг хойш нь ухраагаад яваад байна. Одоо энэ гадуур явж байгаа, гар дээр явж байгаа наймаануудыг яаж зогсоох юм бэ? лицензний наймаа, бие биен дээрээ худалддаг, гаднын улсуудын гарт ороод байгаа, монголчууд нь амьдрахын эрхээр хэдэн цааснаас өгчихдөг юм шиг байгаа юм. Их хямдхан өгчихдөг, хямдхан өгдөг ч юмуу, хэдээр өгдөг юм би ямар оролцсон биш, яаж мэдэхэв. Гэхдээ тэр улсуудыг ингэж бизнес хийлгэж, наймаа хийлгэж, монголын  газар хөрөнгөөр наймаа хийлгэмээргүй л байна. Энэ дээр та бүхэн маань юу гэж боддог юм бэ? надад харамсалтай нь ганц лиценз байтугай тэр лицензийнх нь зураг, хавтас ч байхгүй л дээ. 

Д.Баттулга:-Ганбямба гишүүний асуулттай адилхан байна л даа. Түрүүнд би хариулчихсан. Үнэхээр гар дээрээс лицензийг  шилжүүлэх, худалдах хэлбэр бол нэг хэлбэр нь. Үүнээс гадуур далдуур, компаниа худалдах, компанийн дүрмийн сангаа өсгөж, нөгөө хүндээ ихэнх хувийг шилжүүлэх гээд янз янзын тийм асуудлууд байгаа. Энэ лицензийг бага биш их хэмжээгээр, ихээхэн хэмжээний мөнгөөр зарж байгаа нь нууц биш. Их хэмжээний мөнгөөр худалдаж байгаа. Энэ асуудлуудыг би хэлсэн, Ашигт малтмалын тухай хуулийн шинэчилсэн найруулгаар зохицуулагдана. Тэнд нэлээн нарийн юмнууд орсон байгаа.

Д.Дэмбэрэл:-Дамба-Очир гишүүн
Д.Дамба-Очир:-Би хоёр юм асуух гэсэн юм. Ерөнхийлөгч нь оруулж ирэх гэж байна уу, эсвэл Засгийн газар нь оруулж ирэх гэж байна уу, Ашигт малтмалын  хуулийг яг хэзээ оруулж ирэх юм бэ, яг хэдний өдөр оруулж ирэх гэж байгаа юм бэ? Хоёр удаа хойш нь буцаалаа, бэлдээд, бас нэлээн төвөгтэй асуудал гэдгийг би сайн ойлгож байна. Гэхдээ энийг намрын чуулганд багтаагаад шийдмээр байгаа юм. Ингээд хойш нь тавиад. Бид нар хугацааг нь тавихдаа аминдаа шахах үүднээс, хуулиа баталчих үүднээс, хуулиа оруулаад ирэх үүднээс ингээд хугацааг нь тавиад яваад байгаа шүү дээ. Гэтэл сүүлдээ хугацааг нь сунгахаар утгагүй ч юм болоод ийм юм анзаарагдаад байна. Тийм учраас Засгийн газар нь оруулж ирэх гэж байгаа юмуу, эсвэл Ерөнхийлөгч нь, Тамгын газар нь оруулж ирэх гэж байгаа юмуу, нэгдүгээрт.

Хоёрдугаарт, яг хэзээ энэ оруулж ирж хэлэлцэх гэж байгаа юм бэ, намрын чуулганд багтаагаад хэлэлцэх эсэх тийм боломж байна уу, үгүй юу?

Д.Баттулга:-Үндэсний аюулгүй байдлын зөвлөмж гаргаж Ерөнхийлөгчөөс санаачилж оруулж ирсэн ийм зүйл шүү дээ. Тийм учраас Монгол Улсын Ерөнхийлөгчөөс энэ хуулийн төслийг өргөн барина. Намрын чуулганаар хэлэлцэх бололцоотой.

Д.Дэмбэрэл:-Гишүүд асуулт асуугаад хариулт авчихлаа. Үг хэлэх гишүүн байна уу? Мөнх-Очир гишүүн
Э.Мөнх-Очир:-Би түрүүнд 2, 3 гишүүний ярьж байсны дундуур хөндөгдсөн сэдвийг бас давхар сануулаад одоо энэ орж ирж байгаа хуулийг хэлэлцэхэд ярих нь зүйтэй юмаа гэж бодож байгаагаа хэлэх гэсэн юм. Тэр нь юу юм бэ гэхээр түгээмэл тархацтай ашигт малтмалын асуудлыг өнөөдөр бид нар шийдэх нь зүйтэй болчихоод байгаа юм. Барилгын материалын асуудал гээд ярихад бид нар өнөөдөр бүх юу гэдэг юм цементээс авахуулаад Улаанбаатар хотын бүх чулуу, сүүлийн үед бүр замын хажуу талын хашлага бродюраа хүртэл хятадаас авчирдаг болчихоод байна шүү дээ. 

Тийм болохоор энэ бүгдийг эндээ хийх бололцоо байна, тийм учраас бүгдийг нь биш юмаа гэхэд үнэхээр хаана болдог вэ, тийм түгээмэл тархацтай чулуу, хайрга, элс хайрга, Улаанбаатар хотын тойронд байгаа элс барилгын чанарын стандартыг хангахаа больчихсон. Тийм болохоор шинэ хайгуул хийхгүй бол болохоо байчихсан байгаа. Ирэх жилийн хаврын барилгажилт, их барилгажилт гэж яриад байдаг энэ маань эхлэхээр бид нар ер нь материалгүй болно шүү. Тийм учраас энийг энэ хуулиа хэлэлцэхдээ, хавар бид энэ хуулийг гаргая гэж ярьж байгаа юм бол, эсвэл энэ намрыг дуусахаас өмнө гаргана гэж байгаа бол энийг Байнгын хороодууд дээр ярихаар Баттулга дарга минь бас нэг амьдралтай нь уялдуулж явуулаачээ. Ерөнхийлөгчид зөвлөж байгаа хүмүүс байгаа байх, энийг бас нэг сайн зөв талаас нь яриад зөвлөөчээ, манай Ашигт малтмалын газрынхан маань яриач, яамныхан маань яриач. 

Бас барилгын салбарынхан маань ч асуудлаа оруулж ирээд яриачээ. Энийг бид шийдэх нь зүйтэй юм. Чулуу, цемент, төмрийн хүдрийг үнэхээр гаргаж байгаа гэж бас юм яриад байгаа. Энэ үнэхээр бас болохгүй. Төмрийн хүдрийг энд боловсруулаад аль хэдийнэ үйлдвэрийг нь барья гэж хүмүүс яваад байхад өнөөдрийн өглөө ярьж байсан нефтийн үйлдвэртэй адил бас л дэмжлэг туслалцааг нь улсаас өгөх нь жаахан хойрго хандаад байгаа юм харагдаад байх шиг байгаа юм.

Тийм учраас энэ бүгдийг бас энэ хэлэлцүүлгийн явцад энэ хуулинд оруулж өгөөд тодорхой заалтуудыг яриад явах нь зүйтэй байхаа. Бүх ашигт малтмал гэдгээр нь барьж аваад яриад байхынхаа хажуугаар. Үндсэн  хуультай холбоотой ч гэсэн бид нар ярьж болж л байсан шүү дээ, Үндсэн хуулийнхаа тодорхой заалтуудыг аваад тусад нь хэлэлцээд явъя гэж ярьж болсонтой адил энэ хуулин дээр ч гэсэн тодорхой ашигт малтмалын хайгуулыг байлгах нь зүйтэй болов уу. Мэдээжийн хэрэг газар байршлыг нь хуулийн дагуу заагаад хаана байдаг юм, тэрнийг нь заагаад явчих байх л даа. 

Д.Дэмбэрэл:-Гишүүд үгээ хэллээ. Санал хураая. Гишүүдийг оруулаадах. Ганбямба гишүүн эд нарын  хэлээд байгаа саналыг анхны хэлэлцүүлэг хийх үедээ бас харгалзаж үзээрэй. Нэг хэсэг лиценз зөвшөөрөлтэй хуучин үлдчихээд байгаа нөхдүүд хоорондоо энийгээ зарж наймаалаад байна гээд УИХ-ын 2, 3 удаагийн сонголтонд энэ хугацаа сунгахад яригдсан л юм байгаа. Энийг нэгдүгээрт анхааръя.

Хоёрдугаарт, ойрын үед Ашигт  малтмалын хуулиа өргөн баривал энэ чинь бас 7 хоногийн өмнө өргөн бариад гишүүдэд тараагаад, ядахдаа Ашигт малтмалын хуулийг намрын энэ чуулган хэлэлцэх эсэхийг нь шийдээд, завсарлагааны үед сайн ажиллаад тэгээд хаврын чуулганы эхэнд гаргачихаар тооцож оруулж ирвэл сайн байна. Тийм учраас ойрын хугацаанд өргөн барина гэдгээрээ явъя, нөхдүүд. Энийг өргөн барихгүй бол бас болохгүй байна. Нэг лиценз зөвшөөрлийн хугацаа сунгачихаад суусаар байгаад 2 жил болох нь байна шүү дээ.

Ашигт малтмалын хайгуулын тусгай зөвшөөрөл шинээр олгохыг хориглох тухай хуульд өөрчлөлт оруулах  тухай хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал хураалтад 39 гишүүн оролцож, 23 гишүүн зөвшөөрч, 59 хувийн саналаар хэлэлцэх нь зүйтэй гэж үзлээ.

Хуулийн төслийг Эдийн засгийн байнгын хороонд анхны хэлэлцүүлэг хийлгэхээр шилжүүллээ.

Баярлалаа. Баттулга даргад, Тамгын газрын зөвлөхүүдэд.

Өглөө 10.00 цагаас чуулганы хуралдааныг үргэлжлүүлье. Өнөөдөр завсарлага.





            (16.08-17.51 Ц.Нарантуяа)

Хуралдаан 17 цаг 51 минутад өндөрлөв.

